ལོ་རིམ་བརྒྱད་པའི་བོད་སྐད་ཡིག་དེབ་སྟོད་ཆའི་སློབ་ཚན་ཁྲིད་ཟིན་


བོད་ཡིག་ཡིག་གཟུགས་ཀྱི་འཕེལ་འགྱུར་སྐོར་གླེང་བ།
དང་པོ། སློབ་ཁྲིད་ཀྱི་དམིགས་ཡུལ།
སློབ་ཚན་འདི་སློབ་ཁྲིད་བྱས་པ་བརྒྱུད་སློབ་མ་ཚོས་རང་མི་རིགས་ཀྱི་རིག་གནས་ལ་དགའ་ཞེན་ དང༌། བོད་ཡིག་གི་སློབ་སྦྱོང་
ཐད་སྔར་བས་བྱེད་སེམས་དང་བོད་ཡིག་ལ་མཐོང་ཆེན་གྱི་བསམ་པ་ ཞིག་བསྐྱེད་བསྲིངས་བྱེད་ཐུབ་པ་བྱ་རྒྱུ་དེ་ཡིན།
གཉིས་པ།  སློབ་ཁྲིད་ཀྱི་དཀའ་གནད་དང་གཙོ་གནད། 

རང་ཡུལ་གྱི་སྣོད་བཅུད་ཀྱི་བཀོད་པ་དང་རང་རིགས་ཀྱིས་ད་ལྟ་ཐུན་མོང་དུ་སྤྱོད་བཞིན་པའི་བོད་སྐད་ཡིག་འདི་དུས་ནམ་ཞིག་ལ། བོད་རྒྱལ་སུའི་སྐུ་རིང་ལ། བློན་པོ་སུ་ཞིག་གིས་གསར་བཅོས་འཐུས་ཚང་བྱས་པ། དེ་བཞིན་བོད་ཡིག་གི་ཡིག་གཟུགས་རིགས་མི་
འདྲ་བ་གང་དང་གང་ཡོད་པ་སོགས་ཤེས་ པ་བྱ་རྒྱུ་ནི་གཙོ་གནད་དང་། བོད་ཡིག་གི་དབུ་ཅན་དང་དབུ་མེད་ཀྱི་ཡིག་རྒྱུན་ཇི་ལྟར་

འཕེལ་ཚུལ་དང༌། ཡིག་གཟུགས་ཀྱི་ཕྱག་རྒྱུན་མཆེད་ཁུངས་ཇི་ལྟར་ཡིན་ཚུལ་སོགས་རྟོགས་པ་བྱ་རྒྱུ་ནི་དཀའ་གནད་དུ་མཐོང་།
གསུམ་པ།  སློབ་ཁྲིད་ཀྱི་དུས་ཚོད།
ཚོགས་ཐེངས་གསུམ་ནས་བཞིའི་ནང་ལེགས་གྲུབ་ཡོང་བ་བྱ་རྒྱུ།
བཞི། སློབ་ཁྲིད་བྱ་ཐབས།
དགེ་སློབ་ཕན་ཚུན་གྲོས་བསྡུར་དང་དྲི་བ་དྲི་ལན་གྱི་ལམ་ནས་སློབ་ཚན་ལ་འཇུག་རྒྱུ་ཡིན།
ལྔ་པ། སློབ་ཚན་དངོས་འཇུག
གཅིག རྩོམ་པ་པོའི་སྐོར།

 འཕྲིན་ལས་ཆོས་གྲགས་ལགས་ཀྱིས་རྩོམ་སྒྲིག་བྱས།
གཉིས། རྩོམ་སྟངས་སམ་རྩོམ་ཐབས།

སློབ་ཚན་འདི་ནི་གསལ་བཤད་རྩོམ་ཡིག་གི་ཁོངས་སུ་འདུ་བ་ཡིན།

གསལ་བཤད་རྩོམ་ཡིག་མཚམས་སྦྱོར།

ཀ༽ གོ་དོན། 

ཕྱི་ཡུལ་གྱི་བྱ་དངོས་ཀྱི་ངོ་བོ་དང་ གཟུགས་དབྱིབས་ རྣམ་པ་ གྲུབ་ཚུལ་ བྱེད་ནུས་ འབྲེལ་བ་སོགས་དོན་དངོས་

ཡུལ་ལ་ཇི་ལྟར་ཡོད་པ་རྣམས།  སྒྲོ་བཀུར་སྤངས་ཏེ་ངོ་སྤྲོད་དང་མཚམས་སྦྱོར་བྱེད་པའི་རྩོམ་ཡིག་གཅིག་ལའོ།

ཁ༽གསལ་བཤད་རྩོམ་ཡིག་གི་ཁྱད་ཆོས།

དོན་ནང་དོན་གྱི་ཆ་ནས་ ༡ཤེས་བྱའི་རང་བཞིན། ༢ཚན་རིག་གི་རང་བཞིན། ༣དོན་དངོས་ཀྱི་རང་བཞིན་ཤུགས་

ཆེར་ལྡན་དགོས་པ་དང་།  འབྲི་སྟངས་ཀྱི་ཆ་ནས་༤གསལ་བཤད་ཀྱི་རང་བཞིན་ལྡན་དགོས་པ་ཡིན།

ག༽གསལ་བཤད་བྱེད་ཐབས་ཀྱི་དབྱེ་བ།

༡མཚན་ཉིད་འགོད་པ། ༢དྲི་བ་དྲིས་ལན། ༣རིགས་འགར་བ། ༤དཔེ་བརྗོད་འགོད་པ། ༥ཞིབ་བསྡུར་བྱེད་པ། ༦ལུང་འདྲེན་པ། ༧གྲངས་ཀ་འདྲེན་པ། ༨རེའུ་མིག་འགོད་པ།

གསུམ། སློབ་ཚན་ནང་འཇུག། 
༡༽གོ་དཀའི་མིང་ཚིག་གི་འགྲེལ་པ།
པུར་རྒྱལ། བོད།   བདུག་སྤོས། སྤོས།   རྣམ་དཔྱོད། ལེགས་ཉེས་བླང་དོར་འབྱེད་པའི་བློ།  འབྲེལ་ལམ། ཕན་ཚུན་གཅིག་ལ་
གཅིག་བརྟེན་མཐུན་ཕྱོགས་ཀྱི་བྱ་བ།   སྒྲོས། བཤད་རྒྱུན། ཤོད་སྲོལ།   ས་ལའི་སྨན་ལྗོངས།  བོད་ཡུལ། 

སྣོད་བཅུད།  ཕྱི་སྣོད་ཀྱི་འཇིག་རྟེན་དང་ནང་བཅུད་ཀྱི་སེམས་་ཅན།
༢༽སློབ་ཚན་དབྱེ་ཞིབ།
སློབ་ཚན་བལྟ་ཀློག་གིས་གཤམ་གྱི་དྲི་བར་ལན་འདེབས་དགོས།
༡༽ད་ལྟ་ང་ཚོས་སྤྱོད་བཞིན་པའི་བོད་ཡིག་འདི་དུས་ནམ་ཞིག་ལ་རྒྱལ་པོ་སུའི་སྐུ་རིང་ལ་མི་སུ་གསར་བཅོས་བྱས།
ལན། སྤྱི་ལོའི་དུས་རབས་བདུན་པའི་ནང་བོད་རྒྱལ་སྲོང་བཙན་སྒམ་པོའི་སྐུ་རིང་ལ་ཐོན་མི་སམ་བྷོ་ཊས་གསར་བཅོས་གནང༌།
༢༽ད་ལྟའི་བོད་ཡིག་འདི་བོད་ལ་མ་དར་སྔོན་དུ་བོད་ལ་ཡི་གེ་ཡོད་དམ་མེད།
ལན།  ཡོད། （ཞང་ཞུང་དམར་ཡིག）
༣༽གང་འདྲ་ཞིག་ལ་སྐད་གསར་བཅད་ཟེར།
ལན། དེ་སྔོན་བཙན་པོ་རིམ་བྱུང་གི་སྐུ་དུས་སུ། བོད་ཀྱི་ལོ་ཙཱ་བ་རྣམས་ཀྱིས་རྒྱ་གར་སྐད་ནས་བོད་སྐད་དུ་བསྒྱུར་ཟིན་པའི་
བརྡ་རྙིང་པ་འགའ་ཞིག་གོ་བདེར་བཏང་བ་དང༌། ཡི་གེ་འགའ་ཞིག་ཟོར་ཡང་དུ་བཏང་བར་ཟེར།
༤༽རང་རེས་ད་ལྟ་སྤྱོད་བཞིན་པའི་བོད་ཡིག་གི་ཡིག་གཟུགས་མི་འདྲ་བ་རིགས་ཆེ་བ་ག་ཚོད་ཡོད། གང་དག་ཡིན།
ལན། གཉིས་ཡོད། དབུ་ཅན་དང་དབུ་མེད་གཉིས་ཡིན།
སློབ་ཚན་གྱི་བརྗོད་དོན་གཙོ་བོ།
བོད་ཡུལ་སྤྱིའི་ཆགས་རིམ་དང་དེ་བཞིན་ད་ལྟ་རང་རེའི་བོད་ཡིག་འདི་སུས་དུས་ནམ་ཞིག་ལ་གསར་བཅོས་འཐུས་ཚང་བཟོས་པ་དང༌། རང་རེས་ཐུན་མོང་དུ་སྤྱོད་བཞིན་པའི་བོད་ཡིག་འདིའི་ཡིག་གཟུགས་དབུ་ཅན་དང་། དབུ་མེད་ཀྱི་འཕེལ་འགྱུར་སོགས་ངོ་སྤྲོད་
མདོར་བསྡུས་བྱས་ཡོད།
དྲུག་པ། བསམ་གཞིགས་སྦྱོང་གཞི།

དབུ་ཅན་གྱི་ཡིག་གཟུགས་ཚད་ལྡན་དུ་གྱུར་བ་གང་ལས་མཚོན།

ཁྱུང་པོ་གཡུ་ཁྲིས་དཀྱིལ་འཁོར་གྱི་ཐིག་ཚད་འགོད་ཕྱོགས་བཞིན་བོད་ཡིག་དབུ་ཅན་གྱི་ཆ་ཚད་གཏན་ལ་ཕབ་པ་དང་།ཁོང་གི་ཡང་སློབ་མཁས་པ་ཆེན་པོ་རོང་པོས་ཡི་གེའི་ཐིག་རིས་གསལ་བྱེད་རིན་ཆེན་སྒྲོམ་བུ་བརྩམས་པ་སོགས་ལས་མཚོན་ནོ།

བོད་ཀྱི་པར་སྐྲུན།
དང་པོ སློབ་ཁྲིད་ཀྱི་དམིགས་ཡུལ།
བོད་གྱི་པར་སྐྲུན་གྱི་བྱུང་འཕེལ་དང་། དེས་བོད་ཀྱི་རིག་གནས་འཕེལ་རྒྱས་འགྲོ་བར་ནུས་པ་གང་འདྲ་ཞིག་ཐོན་པ་སོགས་གཙོ་གནད་
དུ་འཛིན་དགོས་པ་དང༌། དེའི་སྐོར་གྱི་ཤེས་བྱ་སློབ་མར་ངེས་སུ་འཇུག་རྒྱུ་དེ་ཡིན། 

གཉིས་པ། སློབ་ཁྲིད་ཀྱི་དཀའ་གནད་དང་གཙོ་གནད།
གྲགས་ཅན་གྱི་ལོ་རྒྱུས་མི་སྣ་དེ་དག་གིས་པར་ཁང་ཇི་ལྟར་བསྐྲུན་ཚུལ་དང་བསྐྲུན་ཡུལ་བསྐྲུན་དུས་སོགས་ངོ་སྤྲོད་གསལ་བཤད་བྱས་
ཐོག་རྩོམ་འབྲིའི་ཆ་ནས་ཀྱང་གསལ་བཤད་རྩོམ་ཡིག་འབྲི་ཚུལ་ལ་དྲན་གསོ་གཏིང་ཟབ་གཏོང་དགོས་རྒྱུ་གཙོ་གནད་དང་། སློབ་ཚན་

འདིའི་ནང་བོད་དུ་པར་བརྐོ་རིག་པ་དར་ཚུལ་གྱི་ལྟ་བ་མི་འདྲ་བས།  ལོ་རྒྱུས་ཀྱི་མི་སྣ་མང་པོ་མ་འཁྲུལ་བར་ངོས་འཛིན་ཐུབ་དགོས་པ་

ནི་དཀའ་གནད་དོ། 
གསུམ་པ། སློབ་ཁྲིད་བྱ་ཐབས།
དགེ་རྒན་གྱིས་ཁྲིད་པ་དང་སློབ་མས་ཉན་པ་ལྟ་བུའི་ཐབས་ཤེས་ཁོ་ན་ལ་མི་བརྟེན་པར་དགེ་སློབ་ཟུང་འབྲེལ་གྱིས་སློབ་ཚན་སྦྱོང་བའམ།  དགེ་རྒན་གྱིས་སློབ་མར་མཛུབ་སྟོན་བྱེད་པ་དང༌།  སློབ་མར་རང་འགུལ་གྱིས་ཁ་སེམས་ལག་གསུམ་འགུལ་ཏུ་བཅུག་ནས་དྲི་བ་
དྲིས་ལན་གྱི་ཁྲིད་ཐབས་སྤྱོད་རྒྱུ། 

བཞི་པ།  སློབ་ཚན་ཁྲིད་ཡུན།
ཚོགས་ཐེངས་གཉིས་སྤྱོད་རྒྱུ།
ལྔ་པ། སློབ་ཚན་དངོས་ལ་འཇུག་པ།
གཅིག གོ་དཀའི་མིང་ཚིག་འགྲེལ་པ།
བཀའ་འགྱུར། སངས་རྒྱས་ཀྱིས་གསུངས་པའི་བཀའ་སྡེ་སྣོད་གསུམ་དང༌། རྒྱུད་སྡེ་བཞི་བོད་དུ་བསྒྱུར་པའི་གླེགས་བམ་བརྒྱ་དང་

བཞིའམ་བརྒྱད་ཡོད། 

བསྟན་འགྱུར། རིག་གནས་སྐོར་དང་བཀའ་མདོ་རྒྱུད་ཀྱི་དགོངས་པ་འགྲེལ་བར་བྱེད་པའི་བསྟན་བཅོས་བོད་ཡིག་ཏུ་བསྒྱུར་བའི་
གླེགས་བམ་ཉིས་བརྒྱ་ཙམ་བཞུགས། 

གཉིས། སློབ་ཚན་དབྱེ་ཞིབ།

སློབ་ཚན་འགྲེལ་བཤད་དང་སྦྲགས་དྲི་བ་དྲིས་ལན་མང་ཙམ་འདོན་རྒྱུ
༡༽ཡོན་རྒྱལ་རབས་ཀྱི་གོང་མ་ཨུ་ཙུང་ཧའེ་ཧྲན་གྱིས་སྐབས་སུ་དབུས་པ་བློ་གསལ་བྱང་ཆུབ་ཡེ་ཤེས་དང༌། བཅོམ་ལྡན་རིག་པའི་
རལ་གྲི་གཉིས་ཀྱིས་བོད་དུ་ཡོད་པའི་བཀའ་འགྱུར་དང་བསྟན་འགྱུར་ཡོངས་རྫོགས་གཅིག་བསྡུས་བྱས་ནས་ཆ་ཚང་ཞིག་ཐོག་མར་

བཟོས་པ་དང་། དེ་ནི་བོད་དུ་ཡོད་པའི་བཀའ་བསྟན་འགྱུར་ཕྱོགས་བསྒྲིགས་བྱེད་ཐེངས་བཞི་པ་ཡིན།  

༢༽སྤྱི་ལོ་༡༤༠༨ལོར་མིང་རྒྱལ་རབས་ཀྱི་གོང་མ་ཡུང་ལོས་ནང་བློན་བཞི་པ་བོད་དུ་མངགས་ནས་ཙོང་ཁ་པར་འཚམས་འདྲི་ཞུས་ཤིང་ཙོང་ཁ་པས་རང་ཉིད་ཀྱི་སྐུ་ཚབ་ཏུ་རང་གི་སློབ་མ་བྱམས་ཆེན་ཆོས་རྗེ་ཤཀྱཡེ་ཤེས་བཏང་ནས་མེས་རྒྱལ་ནང་ཁུལ་དུ་དགེ་ལུགས་པའི་ཆོས་ཐོག་མར་སྤེལ།
༣༽ཟངས་པར་དང་ཁྲོ་པར་ལུགས་བརྒྱབ་ནས་བརྐོ་རྒྱུ་ནི་ཤིང་པར་ལས་སྟབས་བདེ་ཡང་པར་་རྐོས་མི་བྱེད་པའི་རྒྱུ་མཚན་ཅི་ཡིན།
ལན་ཞུ།  སྐབས་དེར་བོད་དུ་ཟངས་དང་ཁྲོ་ཡི་གཏེར་ཁ་དཀོན་པས་སོ།
༤༽གང་འདྲ་ཞིག་ལ་དགའ་ལྡན་པར་རྙིང་ཟེར། དེ་ལས་པར་བའི་དཔེ་ཆ་ལ་ཁྱད་ཆོས་ཅི་ཞིག་ཡོད།
ལན་ཞུ།  སྣེའུ་རྫོང་དཔོན་ནམ་མཁའ་བཟང་པོས་སྦྱིན་བདག་མཛད་ནས་ཙོང་ཁ་པའི་གསུང་འབུམ་ཆ་ཚང་པར་བརྐོ་བྱས་པའི་
པར་ཤིང་དེར་ཡོངས་གྲགས་སུ་དགའ་ལྡན་པར་རྙིང་ཟེར།  དེའི་ཁྱད་ཆོས་ནི་པར་ཤིང་གི་མགོར་ཡོད་པའི་ལྷ་སྐུ་རྣམས་མགོ་བོ་ཆེ་ཞིང་སྐེད་པ་དང་རྐང་ལག་ཕྲ་བ།  སྟོད་ཞེང་ཆེ་བ་བཅས་
བརྐོས་རིས་དེ་ཙམ་ལེགས་པོ་མེད་རུང་པར་ཡིག་གི་ཡིག་གཟུགས་ནི་ཟངས་པར་དང་ཁྲོ་པར་ཐོག་བཀོད་པའི་ཡིག་གཟུགས་ནང་བཞིན་ཧ་ལས་དགོས་པའི་ལག་རྩལ་ཡོད།
དྲུག་པ། བསམ་གཞིགས་སྦྱོང་གཞི།

གོང་སུ་སོང་ཟིན་པས་བསྐྱར་འབྲིའི་ངལ་བ་མ་བྱས།
འབོད་སྒྲ་བཤད་པ།
དང་པོ།  སློབ་ཁྲིད་ཀྱི་དམིགས་ཡུལ།  

སློབ་ཚན་འདི་ཉིད་ནི་བོད་ཀྱི་སྐད་ཡིག་གི་ངོ་བོ་གཞན་དུ་མི་འགྱུར་བའི་གཟེར་ལྟ་བུ། སུམ་རྟགས་གཉིས་ལས་སུམ་ཅུ་པའི་་་་་་་་་་

ནང་གསེས་དགར་བ་ཞིག་ཡིན་ཕྱིར། དེ་ནི་བོད་སྐད་ཡིག་གི་རྨང་གཞི་དང་། ཁྱད་པར་རྩོམ་ཡིག་སུག་འབྲིའི་སྐབས་སུ་ཚིག་གི་འཁྲུལ་བ་
ལས་དོན་གྱི་གོ་འཛོལ་ཡོང་བའི་ནད་ཡམས་ལ་ཕན་པའི་སྨན་བཟང་རང་དུ་འདུག་ན།  སློབ་ཚན་འདི་སློབ་ཁྲིད་བྱས་པ་བརྒྱུད་སློབ་མ་་་་

རྣམས་ཀྱིས་ནམ་རྒྱུན་གྱི་རྩོམ་ཡིག་དང༌།  རྒྱུན་མཁོའི་ཡིག་རིགས་སོགས་འབྲི་རྩོམ་གྱི་སྐབས་ཕྲད་ཀྱི་སྦྱོར་ཚུལ་དང༌།    དོན་གྱི་་་

མཚོན་ཚུལ་སོགས་ཀྱི་དཀའ་གནད་བསལ་ཐུབ་པ་བྱ་རྒྱུར་དམིགས་པ་ཡིན།།
གཉིས་པ།  སློབ་ཁྲིད་ཀྱི་དཀའ་གནད་དང་གཙོ་གནད། 

   འབོད་སྒྲའི་ཕྲད་ཐོབ་པའི་ཚིག་གི་སྦྱོར་བ་དག་འབོད་སྒྲའི་ནང་གསེས་གང་ལ་འཇུག་མིན་རྟོགས་ཐུབ་རྒྱུ་དེ་དཀའ་གནད་དང་། འབོད་སྒྲའི་གོ་དོན་དང་། དབྱེ་བ། ཕྲད་ཀྱི་སྦྱོར་ཚུལ་རྣམས་ཚུལ་བཞིན་རྟོག་རྒྱུ་ནི་གཙོ་གནད་དུ་མཐོང་ངོ།
གསུམ་པ།  སློབ་ཁྲིད་བྱ་ཐབས།
  དགེ་སློབ་ཟུང་འབྲེལ་གྱིས་དྲི་བ་དྲི་ལན་གྱི་ལམ་ནས་སློབ་ཁྲིད་བྱ་རྒྱུ།
བཞི་པ།  དུས་ཚོད་བཀོད་སྒྲིག
 སློབ་ཚན་འདི་སློབ་ཐུན་གཉིས་ཀྱི་ནང་དུ་སློབ་ཁྲིད་ཚར་བ་བྱ་རྒྱུ་ལས། སློབ་ཐུན་དང་པོར་གོ་དོན་དང་། འབོད་པ་གསལ་བྱེད་ཀྱི་སྒྲ་
ངོ་སྤྲོད།   སློབ་ཐུན་གཉིས་པར་འབོད་སྒྲའི་སྦྱོར་ཚུལ་དང་དེའི་དབྱེ་བ། དཔེར་བརྗོད་བཅས་ལ་གོ་བ་ཆགས་པ་བྱ་རྒྱུ།
ལྔ་པ།  སློབ་ཚན་དངོས་འཇུག

དང་པོ། སློབ་ཚན་དང་འབྲེལ་བའི་ཕྲད་དང་རྣམ་དབྱེར་བསྐྱར་བསམ་བྱ།

ཀ༽རྣམ་དབྱེ་བརྒྱད་པ་འབོད་སྒྲ་དང་འབྲེལ་བའི་རྣམ་དབྱེའི་གོ་དོན་དང་། དེའི་དབྱེ་བ་བརྒྱད་པོར་བསྐྱར་བསམ།

ཁ༽འབོད་སྒྲའི་ཕྲད་དང་འབྲེལ་ནས། ཕྲད་ཀྱི་གོ་དོན་དང། དེའི་དབྱེ་བ་རྗེས་འཇུག་ལ་ལྟོས་པའི་ཕྲད་རྣམ་དབྱེ་དང་བཅས་པ་དང། ཕྲད་རང་དབང་ཅན་གཉིས་ལ་བསྐྱར་བསམ།
གཉིས་པ།   སློབ་ཚན་གསར་ཁྲིད།

ལེགས་བཤད་ལྗོན་དབང་གི་རྩ་བ་ལས།     ཀྱེ་དང་ཀྭ་ཡེ་འབོད་སྒྲ་སྟེ།

                           ཕལ་ཆེར་མིང་གི་ཐོག་མར་སྦྱོར།

གཅིག  འབོད་སྒྲའི་གོ་དོན།

ཀ༽ ཡུལ་མཆོག་དམན་བར་གསུམ་ལ་མིང་ནས་སྨོས་ཏེ་འབོད་པའི་ཚེ། ཀྱེ་དང་ཀྭ་ཡེ་ཞེས་མིང་དང་འབྲེལ་བའི་འབོད་པ་གསལ་བྱེད་
   ཀྱི་སྒྲ་སྦྱར་བ་ནི་རྣམ་དབྱེ་བརྒྱད་པ་འབོད་སྒྲའོ།

ཁ༽ ཆོས་རྗེ་ས་པཎ་གྱིས།  བརྒྱད་པའི་རྣམས་དང་པོའི་རྣམས་ལ་ཀྱེ་སྦྱར་བའོ་ཞེས་གསུངས།

ག༽ བློ་གསར་འཇུག་སྒོ་ལས། གང་ཟག་གང་ཡང་རུང་བའི་མིང་བརྗོད་པའི་ཐོག་མར་ཀྱེ་ཞེས་སྦྱར་བ་ནི་བརྒྱད་པ་འབོད་སྒྲའོ།

གཉིས། འབོད་པ་གསལ་བྱེད་ཀྱི་སྒྲ་

  འབོད་པ་གསལ་བྱེད་ཀྱི་སྒྲའམ་འབོད་སྒྲའི་ཕྲད་ལ། བསླབ་གཞི་ལས་ཀྱེ་ ཀྭ་ཡེ་ ཝ་ཡེ་ མ་ཡེ་དང། དེ་བཞིན་ཉམས་སྟོན་པའི་ཁོ་རེ། མོ་རེ། ཁ་སྐད་ནང་གི་ཨ་རོག་བཅས་དྲུག་དངོས་སུ་བསྟན་ཞིང་། གཞན་ཡང་ ཀད། སྨད། མོ་རེ་སོགས་ཀྱང་ཡོད་དོ།

གསུམ། འབོད་སྒྲའི་སྦྱོར་ཚུལ།

ཀ༽ འབོད་སྒྲའི་ཕྲད་སྦྱོར་སའི་ཡུལ་གྱི་སྒོ་ནས་དབྱེ་བ།

དེ་ཡང་ཕལ་ཆེར་མིང་གི་ཐོག་མར་སྦྱོར་ཞེས། ཁྱབ་ཆེ་བའི་དབང་གིས་མིང་གི་ཐོག་མར་ཀྱེ་སོགས་སྦྱོར་གསུངས་ཀྱང་། ཀྱེ་སོགས་
མིང་གི་ཐོག་མཐའ་བར་གསུམ་དུ་སྦྱོར་བར་རིགས་ཏེ། དཔེ་ན། ཀྱེ་བླ་མ་རིན་པོ་ཆེ། བརྩོན་པ་མཛོད་ཀྱེ་དོན་ཆེན་འགྲུབ་པར་འགྱུར། བདག་ལ་བདེ་བ་དམ་པ་སྩོལ་ཅིག་ཀྱེ་ལྟ་བུའོ། དེའི་ཕྱིར་འབོད་པ་གསལ་བྱེད་ཀྱི་སྒྲ་དེ་དག་ནི། འབོད་ཡུལ་གྱི་མིང་གི་ཐོག་མར་སྦྱོར་བ་
དང༌། མཐའ་མར་སྦྱོར་བ།  བར་དུ་སྦྱོར་བ་བཅས་གསུམ་ཀར་སྦྱོར་རིགས་ཤིང༌། ཕལ་ཆེ་བ་མིང་གི་ཐོག་མར་སྦྱོར་བ་ཡིན།

ཁ༽ འབོད་སའི་ཡུལ་གྱི་སྒོ་ནས་དབྱེ་བ།
ཀ་ ཀྱེ་སྒྲ་ནི་ཞེ་སའི་ཚིག་སྟེ། རང་ལས་མཐོ་བའམ་གུས་བཀུར་བྱེད་འོས་པའི་རིགས་ལ་འཇུག་པ་ཡིན། དཔེ་ན། ཀྱེ་སློབ་དཔོན་དམ་པ་
  གསན་དུ་གསོལ་ལྟ་བུ།
ཁ་ ཀྭ་ཡེ་ནི་ཉེ་བའི་ཚིག་སྟེ། རང་དང་མཉམ་པའམ་རང་གི་གྲོགས་པོ་ནང་ཕན་ཚུན་འབོད་པར་འཇུག་པ་ཡིན།  དཔེ་ན། ཀྭ་ཡེ་གྲོགས་
  པོ་ཕུན་ཚོགས་ལྟ་བུ།
ག་ ཝ་ཡེ་ནི་ཡུལ་དམན་པའམ་རང་ལས་དམའ་བའི་རིགས་ལ་འཇུག་པ་ཡིན། དཔེ་ན། ཝ་ཡེ་ཕྲུ་གུ་ཚོ་ལྟ་བུ།
ང་ མ་ཡེ་ནི་མོ་ལ་འཇུག་པའི་འབོད་སྒྲ་ཏེ།  དཔེར་ན། མ་ཡེ་མཛངས་མའི་ཡོན་ཏན་ལྡན་པའི་གྲོགས་མོ་རྣམས།  ཞེས་པ་ལྟ་བུའོ། 

ག༽ གཞན་ཡང་འབོད་པ་གསལ་བྱེད་ཀྱི་སྒྲ་ལ་ཉམས་སྟོན་པའི་ཁོ་རེ་ མོ་རེ་དང་། ཁ་སྐད་ནང་གི་ཀད་ སྨད་ ཨ་རོག་སོགས་ཀྱང་ཡོད་པ། དཔེར་ན། ཁོ་རེ་གཟེད་འདོད་དམ།  ཨ་རོག་ཁྱོད་གང་ནས་ཡིན་ལྟ་བུ་སོགས་སོ།
དྲུག བསམ་གཞིགས་སྦྱང་གཞི།

ཀ༽ སུམ་ཅུ་པའི་གཞུང་ལས་དངོས་སུ་བསྟན་པའི་འབོད་པ་གསལ་བྱེད་ཀྱི་སྒྲ་གཅིག་ ཀྱེ་དང་། ལེགས་བཤད་ལྗོན་དབང་ལས་དངོས་སུ་
བསྟན་པའི་འབོད་པ་གསལ་བྱེད་ཀྱི་སྒྲ་ ཀྱེ་དང་ཀྭ་ཡེ་གཉིས། སློབ་ཚན་འདིར་བསྟན་པའི་འབོད་པ་གསལ་བྱེད་ཀྱི་སྒྲ་ཀྱེ་ ཀྭ་ཡེ་ ཝ་ཡེ་ མ་ཡེ་ ཨ་རོགས་ ཁོ་རེ་བཅས་བཞི་ཡོད་པའི་ཞིབ་ཆ་ཤེས་དགོས་པ་གལ།༲

ཁ༽ འབོད་པ་གསལ་བྱེད་ཀྱི་སྒྲ་རྣམས་ནི། རང་སྦྱོར་སའི་མིང་གི་ཐོག་མཐའ་བར་གསུམ་ཀར་སྦྱོར་རིགས་པ་ལ། ཕལ་ཆེ་བ་མིང་གི་
ཐོག་མར་སྦྱོར་བ་ཡིན་ཞིང་།    དེ་ཡང་འབོད་ཡུལ་མི་འདྲ་བའི་དབང་གིས་མཆོག་ལ་ཀྱེ་དང་། བར་ལ་ཀྭ་ཡེ། དམན་པ་ལ་ཝ་ཡེ། མོ་ལ་མ་ཡེ་སྦྱོར་བ་ཡིན།

ག༽ གཤམ་དུ་འབོད་པ་གསལ་བྱེད་ཀྱི་སྒྲ་ཁ་སྐོང་བྱོས།

༡་ ཀྱེ་   བྱམས་བརྩེ་ལྡན་པའི་ཕ་མ་གསོན།   ༢་ ཀྭ་ཡེ་   སློབ་གྲོགས་རིན་ཆེན་རྣམ་རྒྱལ་ལགས།

༣་ མ་ཡེ་  བུ་མོ་ཆོས་བཟང་སྒྲོལ་མ།   ༤་ ཝ་ཡེ་  བུ་ཆུང་ཁྱོད་རང་གང་ལ་འགྲོའམ།
བདུན།  སྦྱོང་གཞི་བཀོད་སྒྲིག།
༡་ ཕལ་ཆེར་མིང་གི་ཐོག་མར་སྦྱོར་ཞེས་པའི་ཕལ་ཆེར་ལ་གོ་བ་ཅི་ཡོད།

༢་ འབོད་སྒྲ་ཕྲད་རང་དབང་ཅན་དང་གཞན་དབང་ཅན་གཉིས་ལས་གང་གི་ཁོངས་སུ་གཏོགས།

སློབ་ཚན་བཞི་པ་     དགེ་ལྡན་ལེགས་བཤད། 
དང་པོ།  སློབ་ཁྲིད་ཀྱི་དམིགས་ཡུལ།
  སློབ་ཚན་འདིར་མཁས་པའི་སྤྱོད་ཡོན་སློབ་དགོས་ལ། བླུན་པོའི་རྨོངས་སྤྱོད་སྤང་དགོས་པའི་བསླབ་བྱ་དག་དཔེ་དོན་དང་། གནས་

ལུགས་ཀྱི་ཕྱུག་པའི་གཏམ་རྒྱུད་ལ་སྦྱར་དེ་བསྟན་ཡོད་ཕྱིར།དེ་སློབ་ཁྲིད་བྱས་པ་ལས་སློབ་མ་ཚོས་མཁས་བླུན་དང་བཟང་ངན།ཡག་སྡུགགི་དབྱེ་བ་ཆོད་དེ། ཕྱིས་འབྱུང་གི་འཚོ་བའི་ནང་གང་སློབ་པ་བཞིན་ཉམས་ལེན་གྱིས་ལག་བསྟར་ཐུབ་པ་དང་། དཔེ་དོན་སྦྱོར་ཚུལ་གྱི་ཁྱད་ཆོས་རྟོགས་
ཐུབ་རྒྱུར་དམིགས་པ་ཡིན་ལགས།
གཉིས་པ།  སློབ་ཁྲིད་ཀྱི་དཀའ་གནད་དང་གཙོ་གནད།
  སློབ་ཚན་ནང་གི་ཚིཊ་བཅད་རྣམས་ཚིག་ལྷུག་ཏུ་ཕབ་རྒྱུ་དེ་དཀའ་གནད་དང་། དགེ་ལྡན་ལེགས་བཤད་ཀྱི་རྩོམ་པ་པོ་དང་། གང་དེས་
མཛད་པའི་དགེ་ལྡན་ལེགས་བཤད་ལ་རྒྱུས་ལོན་དང་།  སློབ་ཚན་འདིར་གསལ་གྱི་ཤོ་ལོ་ཀ་སོ་སོའི་བསྟན་དོན་ལ་ངེས་ཤེས་འདྲོངས་་་

ཐུབ་པ་བྱ་རྒྱུ་དེ་ནི་གཙོ་གནད་དུ་མཐོང་ངོ་།
གསུམ་པ།   སློབ་ཁྲིད་བྱ་ཐབས། 
དགེ་རྒན་གྱི་མཛུབ་སྟོན་འོག་སློབ་མས་སློབ་ཚན་གྱི་ནང་དོན་ཡོངས་ལ་རྒྱུས་མངའ་ཡོད་པ་བྱེད་རྒྱུ་དང་། དེ་རྗེས་སློབ་མས་ཤོ་ལོ་ཀ་སོ་

སོའི་བསྟན་བྱའི་སྙིང་པོར་མནོ་བསམ་བྱ་རུ་བཅུག་རྒྱུ།
བཞི་པ།  དུས་ཚོད་བཀོད་སྒྲིག
  སློབ་ཚན་དེ་སློབ་ཡུན་བཞི་ཡི་ནང་དུ་སློབ་ཁྲིད་ཚར་བ་བྱ་རྒྱུ་ལས། སློབ་ཐུན་དང་པོར་རྩོམ་པ་པོ་དང་། རྩོམ་ཐབས། རྩོམ་ཁུངས་

ནས་གླེང་རྒྱུ། སློབ་ཐུན་གཉིས་པར་གོ་དཀའི་མིང་ཚིག་ལ་འགྲེལ་པ་བྱ་རྒྱུ་དང་། ཤོ་ལོ་ཀ་དང་པོ་ནས་བཞི་པ་བར་འགྲེལ་པ་བྱ་རྒྱུ། སློབ་ཐུན་གསུམ་པར་ཤོ་ལོ་ཀ་ལྔ་པ་ནས་བཅུ་པ་བར་དོན་འགྲེལ་གྱིས་བསྟན་དོན་གླེང་རྒྱུ། སློབ་ཐུན་བཞི་པར་ཤོ་ལོ་ཀ་བཅུ་པ་ནས་བཅུ་

བཞི་བར་དང་། སློབ་ཚན་མཇུག་གི་བསམ་གཞིགས་སྦྱང་གཞི་ཐག་གཅོད་བྱ་རྒྱུ།
ལྔ་པ།  སློབ་ཚན་དངོས་འཇུག

དང་པོ།  རྩོམ་པ་པོའི་སྐོར།

གཅིག རྩོམ་པ་པོ་ངོ་སྤྲོད།

  དགེ་ལྡན་ལེགས་བཤད་ཀྱི་རྩོམ་པ་པོ་པཎ་ཆེན་བསོད་ནམས་གྲགས་པ་（༡༤༧༨－༡༥༥༤）ཡིན་པ་དང༌། ཁོང་ནི་བོད་ལྗོངས་ལྷོ་ཁ་
རྩེད་ཐང་དུ་འཁྲུངས་ཤིང་། དགའ་ལྡན་ཁྲི་རབས་བཅོ་ལྔ་པ་ཡིན།  

གཉིས། གང་དེའི་བརྩམས་ཆོས་ཀྱི་སྐོར།

  ཁོང་གི་གསུང་རྩོམ་པོད་དྲུག་ཙམ་ཡོད་ཅིང་། དེའི་ཁྲོད་དུ་《དེབ་ཐེར་དམར་པོ་གསར་མ》དང་། 《བསྟན་བཅོས་རིན་ཆེན་ཕྲེང་བ》《དགེ་ལྡན་ལེགས་བཤད》སོགས་ལོ་རྒྱུས་དང༌། བསྟན་རྩིས།  རྩོམ་རིག་ལ་སོགས་པའི་སྐོར་གྱི་བསྟན་བཅོས་དུ་མ་ཡོད།

གཉིས་པ།  རྩོམ་ཐབས་སམ་རྩོམ་སྟངས་ཀྱི་སྐོར།

ལེགས་བཤད་ཀྱི་ཁོངས་སུ་གཏོགས།

ཀ༽ ལེགས་བཤད་ཀྱི་གོ་དོན།

  ཆོས་དང་འཇིག་རྟེན་གྱི་བླང་དོར་གནད་ལ་ཕྱིན་ཅི་མ་ལོག་པར་འཇུག་པའི་བསླབ་བྱའི་ཟབ་དོན་ཕུན་གསུམ་ཚོགས་པ་བསྟན་པ་ལ་
ལེགས་བཤད་དོ།

ཁ༽བོད་ཀྱི་ལེགས་བཤད་བསྟན་བཅོས་ཀྱི་ཐོག་མ་ནི་ས་སྐྱ་པཎ་ཆེན་གྱིས་མཛད་པའི་ས་སྐྱ་ལེགས་བཤད་ཡིན་ཞིང་།

ག༽བོད་དུ་གྲགས་ཆེ་བའི་ལེགས་བཤད་བསྟན་བཅོས་བཞི་ཡོད་དེ། ས་སྐྱ་ལེགས་བཤད་ དགེ་ལྡན་ལེགས་བཤད་ ཆུ་ཤིང་བསྟན་བཅོས་ རྒྱལ་པོ་ལུགས་ཀྱི་བསྟན་བཅོས་བཞིའོ།

གསུམ་པ།   རྩོམ་ལུས།   
རྩོམ་གྱི་ལུས་ཚེག་བར་བདུན་མའི་ཚིགས་བཅད་ཡིན་པ་གང་ཞིག་ཚིག་རྐང་སྔ་མ་གཉིས་དོན་དང་། ཕྱི་མ་གཉིས་དཔེ་ཡིན།

བཞི་པ།   རྩོམ་ཁུངས།

  སློབ་ཚན་འདིར་བཀོད་པ་རྣམས་ནི་《དགེ་ལྡན་ལེགས་བཤད་》ལས་ཚན་བཤུས་བྱས་པ་ཡིན།《དགེ་ལྡན་་ལེགས་བཤད་》ཀྱི་མཚན་
ཆ་ཚང་ལ་《མཁས་པ་དང་བླུན་པོ་བརྟག་པའི་བསྟན་བཅོས་དགེ་ལྡན་ལེགས་བཤད་པད་མ་དཀར་པོའི་ཆུན་པོ་》ཞེས་བྱ་ཞིང་། བསྟན་
བཅོས་ཧྲིལ་པོ་ལ་ཚིགས་བཅད་ཤོ་ལོ་ཀ་བརྒྱ་དང་ཉེར་ལྔ་ཡོད་པ་དང་། བསྟན་བཅོས་དེར་གཙོ་བོ་མཁས་པ་དང་བླུན་པོའི་ཚུལ་ལུགས་
བརྗོད་པའི་སྒོ་ནས་སྐྱེ་བོ་རྣམས་ལ་འཇིག་རྟེན་མི་ཆོས་དང་དམ་པའི་ལྷ་ཆོས་ཏེ༌། ལུགས་གཉིས་ཀྱི་ལེགས་ཉེས་བླང་དོར་ཇི་ལྟར་བྱ་བའི་
ཚུལ་རྒྱས་པར་བསྟན་ཡོད།
ལྔ་པ།  སློབ་ཚན་དབྱེ་ཞིབ།

གཅིག གོ་དཀའི་མིང་ཚིག་འགྲེལ་པ།
ཀ༽ མཐུན་པ་སྤུན་བཞི།  གླང་ཆེན་དང་། སྤྲེའུ།  རི་བོང༌། བྱ་སྲེག་པ་བཅས་ཡིན།
ཁ༽ བཏུད།    སྒུར་བའི་དོན་ནམ་གུས་པའི་དོན།  ག༽ ཡིད་མི་རྟོན།  ཡིད་ཆེས་མི་བྱེད་པའི་དོན།
ང༽ ཟུག   འདིར་ཁྱི་སྐད་བརྒྱབ་པའི་དོན།     ཅ༽ འདའ།  དུས་ཡོལ་བའི་དོན།

ཆ༽མཁས་པ། འདིར་ཡོན་ཏན་ཅན་གྱི་མིང་།   ཇ༽ བླུན་པོ། རིག་པ་རྟུལ་བའམ་ཤེས་པ་ཞན་པའི་སྐྱེ་བོ།

ཉ༽ ལྡོག འདིར་སྤོང་བའི་དོན་ནོ།          ཏ༽མཉེས། འཕུར་འཕུར་བཏང་བའི་དོན།

ཐ༽རྟོག་དཔྱོད། བརྟག་དཔྱད་ཞིབ་འཇུག་བྱས་པའི་དོན།  ད༽གདུང་བ། སྡུག་བསྔལ་བསྐྱེད་པའམ་མནར་བའི་དོན།

ན༽ འབའ་ཞིག ཁོ་ནའམ་རྐྱང་པའི་དོན།        པ༽བློ་ཆུང་། བློ་རྒྱ་ཆུང་བ་སྟེ་ཤེས་རབ་ཞན་པའི་དོན།

གཉིས། ཤོ་ལོ་ཀ་སོ་སོའི་བསྟན་དོན། 
སློབ་ཚན་འདིར་མཁས་བླུན་གྱི་དབྱེ་བ་དང་།  སྐྱོན་ཡོན་ཁྱད་པར་བཅས་བརྗོད་ཡོད་པ་དེ་གཙོ་བོར་བྱས་ནས་སློབ་ཚན་དེའི་ཤོ་ལོ་ཀ་
སོ་སོར་བསྟན་དོན་རེ་ཡོད་པ་གཤམ་གསལ་བཞིན།

ཤོ་ལོ་ཀ་དང་པོའི་བསྟན་དོན། ཡོན་ཏན་དང་ལྡན་པའི་མི་ནི་ས་ཕྱོགས་གང་དུ་ཕྱིན་ཡང་མཁོ་ཞིང༌།  ཀུན་གྱིས་བཀུར་བས་
ང་ཚོ་ཡང་ཡོན་ཏན་དང་ལྡན་པའི་མི་ཞིག་བྱེད་དགོས་པ་བསྟན།
ཤོ་ལོ་ཀ་གཉིས་པའི་བསྟན་དོན། གཡོ་སྒྱུའི་སྦྱོར་བ་ལ་འཇུག་རྒྱུ་མེད་པ་དེ་བསྟན་ཡོད། 
ཤོ་ལོ་ཀ་གསུམ་པའི་བསྟན་དོན། དོན་ཅི་ཞིག་བསྒྲུབ་ཀྱང་མི་མང་པོ་འདུས་ནས་བློ་དང་གྲོས་བྱས་ན། བྱ་བ་དེ་ཇེ་ལེགས་སུ་འགྲོ་
བའི་གནས་ལུགས་བསྟན་ཡོད།
ཤོ་ལོ་ཀ་བཞི་པའི་བསྟན་དོན། སྐྱེ་བོ་བླུན་ཞིང་སྡར་མའི་རིགས་ལ་དོན་གལ་ཆེན་བཅོལ་རྒྱུ་མེད་པ་དེ་བསྟན་ཡོད།
ཤོ་ལོ་ཀ་ལྔ་པའི་བསྟན་དོན། སྐྱེ་བོ་བླུན་པོས་ལས་དང་བྱ་བ་གང་ཞིག་བརྩམས་ཀྱང་། རེ་བ་བཞིན་འགྲུབ་མི་ཐུབ་པ་མ་ཟད།

ཇུས་ཉེས་ངན་པ་གང་བཟོ་བའི་དོན་བསྟན་ཡོད། 
ཤོ་ལོ་ཀ་དྲུག་པའི་བསྟན་དོན། མཁས་པ་ཇི་ཙམ་མང་ན་དེར་དེ་ཙམ་གྱི་ལེགས་ཚོགས་འཕེལ་བ་ན། ང་ཚོས་ཀྱང་རིག་པའི་གནས་

ལ་སྦྱང་བརྩོན་གྱིས་མཁས་པའི་གྲལ་དུ་ཚུད་རྒྱུར་འབད་དགོས་པ་བསྟན།
ཤོ་ལོ་ཀ་བདུན་པའི་བསྟན་དོན། བརྟག་དཔྱད་མེད་པར་བྱ་བ་ལ་འཇུག་པ་ནི་བླུན་ཞིང༌།རང་ཉིད་བརླག་པའི་རྒྱུ་ཡིན་པའི་
གནས་ལུགས་བསྟན་ཡོད།

ཤོ་ལོ་ཀ་བརྒྱད་པའི་བསྟན་དོན།བྱ་བ་བསྒྲུབ་པ་དང་མི་ལ་འབྲེལ་འདྲིས་བྱེད་དུས། མིག་རྒྱང་རིང་བ་དང་ཐབས་འཇམ་པོ་བཀོལ་
དགོས་པའི་གནས་ལུགས་བསྟན་ཡོད།
ཤོ་ལོ་ཀ་དགུ་པའི་བསྟན་དོན།ཡོན་ཏན་དང་ལྡན་པའི་མིས་ཡོན་ཏན་ཡོད་མདོག་མ་བྱས་ཀྱང་། སྐྱེ་བོ་མང་པོ་རང་བཞིན་དུ་འཁོར་
བའི་གནས་ལུགས་བསྟན་ཡོད།
ཤོ་ལོ་ཀ་བཅུ་པའི་བསྟན་དོན།བླུན་པོས་རང་ཉིད་ལ་གུས་བཀུར་བྱེད་མཁན་ལ་ལྷག་པར་སྡང་བར་བྱེད་པའི་བླུན་པོའི་རང་བཞིན་ངན་པ་བསྟན་ཡོད།
ཤོ་ལོ་ཀ་བཅུ་གཅིག་པའི་བསྟན་དོན། བླུན་པོའི་སྨྲ་བ་མང་ཞིང་ཁེངས་དྲེགས་ཆེ་བའི་རང་གཤིས་དེ་བསྟན་ཡོད། 
ཤོ་ལོ་ཀ་བཅུ་གཉིས་པའི་བསྟན་དོན། མི་ལ་འབྲེལ་འདྲིས་བྱེད་ཚུལ་ཏེ། འཕྲད་མ་ཐག་པའི་མི་ལ་བློ་གཏད་བཅོལ་མི་རུང་བའི་
གནས་ལུགས་བསྟན་ཡོད།
ཤོ་ལོ་ཀ་བཅུ་གསུམ་པའི་བསྟན་དོན། མི་ལ་འབྲེལ་འདྲིས་བྱེད་དུས་གཞན་ལ་གནོད་པའི་ཚིག་ཤོད་རྒྱུ་མེད་པའི་གནས་ལུགས་
བསྟན་ཡོད།
ཤོ་ལོ་ཀ་བཅུ་བཞི་པའི་བསྟན་དོན།གནས་སྐབས་ཀྱི་བདེ་བ་ལ་མགོ་མི་འཁོར་བར་རིག་གནས་ཤེས་བྱར་འབད་དགོས་པ་བསྟན།
དྲུག བསམ་གཞིགས་སྦྱང་གཞི།

ཀ༽ བོང་ཤ་ཡིན་པ་ངོ་ཤེས་ན། །སུས་ཀྱང་ཉོ་བ་མེད་ལ་ལྟོས། ཞེས་པའི་གཏམ་རྒྱུད་བའི་བསྟན་བྱ་་གཙོ་བོ་ནི།གཡོ་སྒྱུའི་བྱ་བར་ཐེངས་གཅིག་བཞུགས་ཚེ་རྗེས་སུ་དགེ་བའི་བྱ་བ་གང་བསྒྲུབ་ཀྱང་ཀུན་གྱི་དོགསཔ་སྐྱེས་ཏེ་ཁས་མི་ལེན་པའི་དོན་བསྟན་ཡོད།
ཁ༽ གླང་པོ་ལ་སོགས་སྲོག་ཆགས་བཞི། འཛོམས་ནས་བསླབ་ཁྲིམས་བཅས་ལ་ལྟོས། ཞེས་པའི་གཏམ་རྒྱུད་ཀྱི་བསྟན་བྱ་གཙོ་བོ་ནི། རྒན་བཀུར་གཞོན་སྐྱོང་གིས་འཆམ་མཐུན་དགོས་པ་བསྟན།
ག༽ མི་ལ་ཟགས་སུ་འཁྲུལ་བ་ཡིས། སྟག་གི་སྙིང་སྲིད་གས་ལ་ལྟོས། ཞེས་པའི་གཏམ་རྒྱུད་ཀྱི་བསྟན་བྱ་གཙོ་བོ་ནི། སྐྱེ་བོ་བླུན་ཞིང་སྡར་མའི་རིགས་ལ་གལ་པོ་ཆེའི་དོན་བཅོལ་མི་རིགས་པའི་གནས་ལུགས་བསྟན་ཡོད།
སྙན་ངག་ཁག་བཞི། 
དང་པོ།     སློབ་ཁྲིད་ཀྱི་དམིགས་ཡུལ། 

སྙན་ངག་ཁག་བཞི་པོ་དེ་དག་གི་ནང་རྩོམ་པ་པོས་སྤྱི་ཚོགས་འཚོ་བའི་ཁྲོད་དུ་རྒྱུན་དུ་ཁ་ནས་རྒྱལ་ཁབ་དང་མི་དམངས་ཀྱི་ཁེ་ཕན་སྒྲུབ་

པའི་ཕྱི་གོས་གྱོན་ཞིང་། དོན་དུ་མི་དམངས་ཀྱི་ངལ་རྩོལ་འབྲས་བུ་ཧམ་ཟོས་བྱེད་པའི་སྤྱོད་ཚུལ་ངན་པར་ཟུར་ཟ་བྱས་ཡོད་པས། སློབ་

མ་ཚོས་སློབ་ཚན་འདི་སློབ་སྦྱོང་བྱས་པ་བརྒྱུད་ནམ་རྒྱུན་སྤྱི་ཚོགས་སྟེང་གི་སྣང་ཚུལ་ངན་པ་དེ་རིགས་ལ་བསུན་འབྱིན་དང་དགག་རྒྱག་ནུས་པ་མ་ཟད།  རང་དགོས་ཤེས་བྱར་སྦྱངས་བརྩོན་བྱས་ནས་སྤྱོད་ཡོན་གཉིས་ལྡན་གྱི་སློབ་མ་བཟང་པོ་ཞིག་ཆགས་པ་བྱེད་རྒྱུ་དང་། རྩོམ་ཡིག་གི་རྗོད་
བྱེད་ཚིག་སྦྱོར་གྱི་སྤེལ་སྟངས་སྟེ་ཟུར་ཟའམ་བསྡུས་བརྗོད་ཀྱི་སྙན་ངག་ལ་རྒྱུད་མངའ་དང་ངེས་ཤེས་ཡོང་བར་དམིགས་པ་ཡིན།
གཉིས་པ།  སློབ་ཁྲིད་ཀྱི་དཀའ་གནད་
རྩོམ་ཡིག་གི་བརྗོད་བྱའི་སྙིང་པོར་གོ་བ་ལོན་ཏེ་དཔེ་དེས་ཤུགས་ལ་བསྟན་པའི་དོན་ལ་ངེས་ཤེས་རྙེད་ནས་ཐ་ཤལ་གྱི་བྱ་སྤྱོད་དེ་འདྲར་

མི་འཇུག་པའི་སྐུལ་སློང་བསྐྱེད་ཐུབ་རྒྱུ་དེ་ནི་གཙོ་གནད་དང་། རྣམ་ཀུན་འཚོ་བའི་ཁྲོད་མཐོང་མང་བའི་བྱ་དངོས་དཔེ་ལ་བཀོད་ནས་

སྤྱི་ཚོགས་ཀྱི་ཐ་ཤལ་སྤྱོད་པ་མཚོན་པའི་ཟུར་ཟའི་སྙན་རྩོམ་ཐུང་ངུ་འབྲི་རྒྱུ་དེ་ནི་དཀའ་གནད་དུ་མཐོང་ངོ།
གསུམ་པ།   སློབ་ཁྲིད་ཀྱི་དུས་ཚོད་བཀོད་སྒྲིག
སློབ་ཐུན་གསུམ་ནས་བཞི། དེ་ཡང་སློབ་ཐུན་དང་པོར་ཁ་བྱང་དང་འབྲེལ་བའི་སྙན་ངག་སྐོར་ལ་བསྐྱར་བསམ་དང་། རྩོམ་པ་པོ། རྩོམ་སྟངས། རྩོམ་ཁུངས་སོགས་ངོ་སྤྲོད། སློབ་ཐུན་གཉིས་པ་གསུམ་པར་སྙན་ངག་བཞི་པོ་ལས་གཉིས་རེ་ངོ་སྤྲོད་བྱ་རྒྱུ།
བཞི་པ།  སློབ་ཚན་དངོས་ལ་འཇུག་པ།
གཅིག  རྩོམ་པ་པོའི་སྐོར། 

སྙན་ངག་ཁག་བཞི་པོ་དེ་ནི་བན་དེ་བཀྲ་ཤིས་ཀྱིས་བརྩམས་སོ།

གཉིས། རྩོམ་ཐབས་སམ་རྩོམ་སྟངས།

སྙན་རྩོམ་གྱི་རྩོམ་སྟངས་ཁོངས་ལས་ཟུར་ཟའི་སྙན་རྩོམ་དང་།བསྡུས་བརྗོད་སྙན་རྩོམ་གྱི་ཁོངས་སུ་གཏོགས། 

ཀ  ༽  སྙན་རྩོམ་གྱི་སྐོར།

གོ་དོན།   སྒྲ་གདངས་ཀྱི་ཉམས་འགྱུར་མངོན་པར་གསལ་ཞིང༌།ཆེས་གཅིག་སྡུད་ཀྱི་སྒོ་ནས་སྤྱི་ཚོགས་ཀྱི་མཚོན་པར་བྱེད་པའི་རྩོམ་རིག་གི་

རྣམ་པ་ཞིག་ལའོ།
དབྱེ་བ།     

རྣམ་པའི་ཐོག་ནས་དབྱེ་ན།  སྲོལ་རྒྱུན་སྙན་རྩོམ་དང་། སྙན་རྩོམ་གསར་པའམ་རང་མོས་སྙན་རྩོམ་ཞེས་དབྱེ་བ་གཉིས་དང་།

ནང་དོན་གྱི་ཆ་ནས་དབྱེ་ན། དོན་བརྗོད་སྙན་རྩོམ་དང་། དུང་སེམས་མཚོན་པའི་སྙན་རྩོམ་ཞེས་རིགས་གཉིས་སུ་དབྱེ་བ་ཕྱེ་བ་ཡིན།
གསུམ། རྩོམ་ལུས། 

རྩོམ་གྱི་ལུས་ཚིགས་བཅད་ཡིན།

བཞི། རྩོམ་ཁུངས།    

བོད་ཀྱི་དེང་རབས་རྩོམ་རིག་དཔེ་ཚོགས་《སྤྲིན་གྱི་སྒྲ་དབྱངས་》ལས་བདམས་པ་ཡིན།
ལྔ།   གོ་དཀའི་ཐ་སྙད།
ཀ༽ཟོང།  ཚོང་རྫས་ཀྱིི་མིང་།  ཁ༽བཙོ་མ།  ལྷད་མེད་པའི་དོན། གསེར་ལྷད་མེད་ལ་གསེར་བཙོ་མ་ཟེར།
ག༽བཞུས། བཞུར་བའི་དོན། མེར་བསྲེགས་ནས་བཞུ་བ།  ང༽བརྗུས། ངོ་མ་མ་ཡིན་པ།

ཅ༽བརྟུལ་བཞུགས། ལུས་ཀྱི་ཆ་བྱད་དམ་སྤྱོད་པའི་མིང་། ཆ༽དབྱུག་ཏོ།  རྡེག་བྱེད་ཀྱི་དབྱུག་པའི་རིགས་ཤིག་གི་མིང༌།
ཇ༽གཙེས།  གནོད་པ་བྱས་པའི་དོན།
དྲུག   སློབ་ཚན་གྱི་དབྱེ་ཞིབ།
ཀ༽《 འབག་སྐུའི་ཞལ་རས་》ཞེས་པའི་རྩོམ་ལ་དབྱེ་ཞིབ་བྱེད་པ།
དང་པོ།  སློབ་མ་རང་ངོས་ནས་བལྟ་ཀློག་གིས་དྲི་བར་ལན་འདེབས་དགོས།
༼༡༽འོ་ན།འབག་སྐུའི་ཞལ་རས་ལ་གསེར་བཙོ་མའི་ཁུ་བ་བྱུག་དོན་ཅི་ཡིན་ཞེ་ན། འབུལ་བ་ལེན་པའི་ཆེད་དུ་ཡིན་པ་དང༌།གཞན་ནོར་གཡོ་འཕྲོག་བྱེད་པའི་ཆེད་དུ་ཡིན། མཆོད་ཡོན་མང་པོ་ཐོབ་ཆེད་དུ་ཡིན།
༼ ༢ ༽ འབག་སྐུའི་ཞལ་རས་ཀྱི་མཚོན་དོན་གང་ཡིན།  

དཔོན་ངན་ཟ་རྔམ་ཅན་ནམ་བླ་མ་དཀོར་ཟས་ཟ་མཁན་རྣམས་མཚོན་ཡོད།
༼༣༽ སློབ་ཚན་འདིའི་ནང་བཀོད་པའི་ཞལ་ཟས་དང༌། མེ་ཏོག་ཕྲེང་བ། རིན་པོ་ཆེའི་རྒྱན་ཆ། དུ་ཀུ་ལའི་གོས་བཟང༌། སོགས་ནི་
དཔེ་ཡིན་པས་དེའི་མཚོན་དོན་གང་ཡིན།
རྒྱུ་ནོར། སྙན་གྲགས༌། དབང་ཆ། བསྟོད་བསྔགས། ཕོགས། བསྐུར་བསྟི་སོགས་ཡིན།
གཉིས་པ།  སློབ་ཚན་དབྱེ་ཞིབ།
༼ ༡ ༽ ནང་དོན་མདོར་བསྡུས།
གདོང་ལ་གསེར་བཙོ་མའི་ཁུ་བ་བྱུགས་ཤིང། ཉི་མའི་མདངས་སུ་བརྫུས་པའི་གཡོ་ཐབས་ཀྱིས་ཁོའི་ཞལ་རས་བརྗིད་ཉམས་ལྡན་པ་དེ་ མིག་གིས་མངོན་སུམ་དུ་མཐོང་བའམ་རྣ་བས་གསལ་རྗེན་དུ་ཐོས་པའི་མི་གང་འདྲ་ཞིག་ཡིན་རུང། ཁོ་ཚོའི་ཡིད་ཀྱི་བརྟན་པ་དབང་
མེད་དུ་འཕྲོགས་ཅིང་དད་པའི་སྤུ་ལོང་གཡོ་བར་བྱེད་པའི་དྲ་རྒྱར་བཅུག་ཏེ། དད་ལྡན་རྣམས་ཀྱིས་རང་གིས་དཀའ་ལས་བརྒྱབ་པའི་
རྔུལ་ཆུའི་ཐིགས་པ་དང་བརྗེས་པའི་འབྲས་བུ་ཐ་དག་རང་ལ་འབུལ་བར་བསྐུལ་བ་ཡིན་ལ་རང་གི་མདུན་དུ་ནོར་དང༌།  ལོངས་སྤྱོད་
ཅི་འདོད་པ་རི་བོའི་གཏོས་དང་མཉམ་པ་སྤུངས་ཀྱང་ངོམས་པ་སྤུ་ཙམ་མེད་དོ་ཞེས་པའོ།
༼ ༢ ༽ བསྟན་དོན།  འབག་སྐུ་ལྟ་བུའི་མི་དེ་དག་གི་བག་ལ་ཉལ་བའི་རང་གཤིས་ངོ་མ་དམར་རྗེན་དུ་བཏོན་ཡོད།

༼ ༣ ༽དེ་ལས་བསྟན་པའི་དོན་གཞན་ཞིག།
 སྤྱི་ཚོགས་འཚོ་བའི་ཁྲོད་ཀྱི་མི་ཁག་གཅིག་གིས་བྱམས་སེམས་དང༌། སྙིང་རྗེ། དྲང་བདེན་དང༌།  གཞན་ཕན་བཅས་ཀྱི་རང་ལུས་
ལེགས་བར་བརྒྱན་པ་དང་རྒྱུན་དུ་ཁ་ནས་སྤྱི་དོན་ཁོ་ན་སྨྲ་བའི་གཡོ་ཟོལ་ལ་བརྟེན་ནས་མཐོན་པོའི་ཁྲི་ལ་འཛེགས་ཏེ་མི་དམངས་ཀྱི་
གཉའ་ལ་བཞོན་ཞིང་ལྐོག་ཏུ་རང་དོན་འབའ་ཞིག་གཉེར་བ་དང་མི་དམངས་ཀྱི་རྒྱལ་ཁའི་འབྲས་བུ་མཐའ་དག་བདག་གིར་བཟུང་ཡང་བརྐམ་ཆགས་ཀྱི་ཡིད་ནམ་ཡང་མི་འཚིམ་པའི་དཔོན་པོ་ཟ་རྔམ་ཅན་དག་གི་རང་གཤིས་ངན་པ་དེ་སྒྱུ་རྩལ་གྱི་ལམ་ནས་མཚོན་ཡོད།
ཁ༽《 གཟིག་ལྤགས་གྱོན་པའི་བོང་བུ་》ཞེས་པའི་རྩོམ་ལ་དབྱེ་ཞིབ་བྱེད་པ། 
དང་པོ།  སློབ་མ་རང་ངོས་ནས་བལྟ་ཀློག་གིས་དྲི་བར་ལན་འདེབས་དགོས།

༼ ༡ ༽ དེ་ལས་ང་ཚོར་བསྟན་པའི་བླང་བྱ་༼གནས་ལུགས༽
སྤྱི་ཚོགས་ཀྱི་འཚོ་བའི་ནང་གི་གཟིག་ལྤགས་གྱོན་པའི་བོང་བུ་ལྟ་བུའི་གཡོ་ཟོལ་གྱི་སྤྱོད་ཚུལ་ལ་ཟུར་ཟ་དང༌། དེ་དག་གི་མཐིལ་
བརྟོལ་ནས་འདི་ལྟ་བུའི་བོང་བུ་གཡོ་སྒྱུ་ཅན་ལམི་རྣམས་ཀྱིས་ནམ་ཡང་དོགས་ཟོན་བྱེད་དགོས་པར་གདམས་ཡོད།

༼ ༢ ༽  བོང་བུས་གཟིག་ལྤགས་གྱོན་པའི་དམིགས་ཡུལ།
མི་རྣམས་（སོ་ནམ་པ་）རྨོངས་པའི་རྒྱ་རུ་བཅུག་༼མགོ་བསྐོར་བཏང༽ནས་ལོ་ཏོག་བདེ་བླག་ངང་ཟ་ཐུབ་ཆེད་དུ་ཡིན།
༼ ༣ ༽ གཟིག་ལྤགས་གྱོན་པའི་བོང་བུ་དེས་གང་མཚོན། 

གཡོ་སྒྱུའི་ཐབས་ལ་བརྟེན་ནས་གཞན་ཡིད་རྨོངས་པར་བྱེད་པའི་མི་གཡོ་ཅན་རྣམས་མཚོན་ཡོད།
གཉིས་པ།  སློབ་ཚན་དབྱེ་ཞིབ།

༼ ༡ ༽ནང་དོན་མདོར་བསྡུས། 

མི་རྣམས་ཀྱིས་མཐོང་བ་ཙམ་གྱིས་སྐྱི་གཡའ་བར་བྱེད་པའི་གཅན་གཟན་གཏུམ་པོ་གཟིག་གི་ལྤགས་པ་བོང་བུའི་ལུས་ལ་གཡོགས་ནས་གཟིག་ ཏུ་བརྫུས་པས། གཟིག་རེད་ཅེ་ན་ལོ་ཏོག་ཟ་བ་དང༌། བོང་བུ་རེད་ཅེ་ན་གཟིག་ལྤགས་གྱོན་ཡོད་པས། སྲོག་ཆགས་འདི་ཅི་ཡིན་
ཞེས་མི་རྣམས་སོམ་ཉིའི་དྲ་རྒྱར་ཚུད་པར་བྱེད། འོན་ཀྱང་མྱོང་བ་ལྟར་ན། སྔོ་ལྗང་གི་ལོ་ཏོག་འཇོམས་པའི་ལས་སུ་འཇུག་པ་ལ་གཟིག་

ལས་བོང་རྒན་གྱི་གཡོ་སྒྱུ་ཧ་ཅང་བྲིན་པའི་སྟབས་ཀྱིས། སྟོན་ཁའི་གཡུར་གཟུའི་འབྲས་བུར་རེ་སྒུག་བྱེད་པའི་སོ་ནམ་པ་རྣམས་ཀྱིས་་་་

ལོ་ཏོག་འཇོམས་པའི་གཤེད་མ་སྟེ། བོང་བུ་འགོག་བྱེད་ཀྱི་བེར་ཀ་ལག་ཏུ་བཟུང་ནས་དོགས་ཟོན་བྱེད་དགོས་ཞེས་པའོ།
༼ ༢ ༽ བསྟན་དོན།  སྤྱི་ཚོགས་ཀྱི་འཚོ་བའི་ཁྲོད་ཀྱི་མི་ཁ་ཤས་ཀྱིས་ལུས་ལ་རྒྱལ་ཁབ་དང། མི་དམངས། སངས་རྒྱས་ཀྱི་

བསྟན་པ་བཅས་ཀྱི་ཁེ་ཕན་བསྒྲུབ་པའི་ཕྱི་གོས་གྱོན་ནས་གཞན་ཡིད་རྨོངས་པར་བྱེད་པར་དང།   མི་དམངས་ཀྱི་ངལ་རྩོལ་འབྲས་བུ་
ཧམ་ཟོས་བྱེད་པའི་སྐྱུགབྲོ་བའི་སྤྱོད་ཚུལ་དག་དམར་རྗེན་དུ་བཏོན་ཡོད།
ག༽《 ཝ་སྐྱེས་རྒྱལ་པོ་》ཞེས་པའི་རྩོམ་ལ་དབྱེ་ཞིབ་བྱེད་པ།

དང་པོ།  སློབ་མ་རང་ངོས་ནས་བལྟ་ཀློག་གིས་དྲི་བར་ལན་འདེབས་དགོས།
༼ ༡ ༽ཝ་སྐྱེས་ཀྱི་རྒྱལ་པོས་ལུས་ལ་ཚོན་བྱུག་དོན་གང་ཡིན་ནམ།
གཞན་ལ་མགོ་སྐོར་གཏོང་བའམ་གོ་ས་ཐོབ་པའི་ཆེད་དུ་ཡིན།
༼ ༢ ༽ཝ་སྐྱེས་ཀྱིས་རྫུན་ཤོད་པའི་དམིགས་ཡུལ་གངཡིན་ནམ།
གཅན་གཟན་རི་དྭགས་ཀུན་གྱི་རྒྱལ་པོ་བྱེད་འདོད་པའི་ཆེད་དུ་ཡིན།
༼ ༣ ༽ཝ་སྐྱེས་ཀྱི་མཚོན་བྱ་གང་ཡིན།
གཡོ་ཟོལ་ལ་བརྟེན་ནས་མཐོན་པོའི་ཁྲི་ལ་འཛེགས་ཤིང༌།  དམངས་དོན་མི་སྒྲུབ་པའི་དཔོན་ངན་ཁ་ཤས་མཚོན་པར་བྱས་ཡོད།
༼ ༤ ༽སྙན་ངག་འདི་ལས་ང་ཚོར་གནས་ལུགས་གང་བསྟན་ཡོད་（བསམ་གཞིགས་འདྲི་གཞི）
གཉིས། སློབ་ཚན་དབྱེ་ཞིབ། 

༼ ༡ ༽ནང་དོན་མདོར་བསྡུས། དཔྱད་གཞིའི་ཤོག་གྲངས་༥༧ལ་གསལ་བས་འདིར་བསྐྱར་འགོད་ཀྱི་ངལ་བ་མ་བྱས།
༼ ༢ ༽བསྟན་དོན།
རང་ཉིད་ཀྱི་ཁེ་ཕན་སྲུང་ཕྱིར་མི་རིགས་ཁེ་ཕན་དང་ལ་རྒྱ་དོར་སྟེ་རང་རིགས་ལ་མཐོང་ཆུང་དང་དམའ་འབེབས་བྱེད་པའི་སྤྱོད་ཚུལ་ལ་ཟུར་ཟ་བྱས་ཡོད།
༼ ༣ ༽ དེ་ལས་བསྟན་པའི་དོན་གཞན་ཞིག།
སྤྱི་ཚོགས་འཚོ་བའི་ཁྲོད་མི་ཁ་ཤས་ལ་ཡོན་ཏན་དང༌། ནུས་པ་ཅི་ཡང་མེད་ཀྱང་གཡོ་སྒྱུ་དང་། རྫུན་ལ་བརྟེན་ནས་དཔོན་པོའི་
ཐོབ་ཐང་དང་། གོ་ས་བླངས་ཤིང་མི་རིགས་ཀྱི་ཁེ་ཕན་དང༌།   ལ་རྒྱ་བོར་ཏེ་རང་མི་རིགས་ལ་མཐོང་ཆུང་དང་། དམའ་འབེབས་བྱེད་པའི་སྤྱོད་ཚུལ་ལ་ཟུར་ཟ་བྱས་ཡོད།

ང༽《 ནེ་ཙོ་》ཞེས་པའི་རྩོམ་ལ་དབྱེ་ཞིབ།

དང་པོ།  སློབ་མ་རང་ངོས་ནས་བལྟ་ཀློག་གིས་དྲི་བར་ལན་འདེབས་དགོས།
༼ ༡ ༽ནེ་ཙོའི་མཚོན་དོན་གང་ཡིན།
ཡ་རབས་དང་དྲང་བདེན་ལས་འདས་པའི་མི་ཁྲེལ་་མེད་དག་གི་མ་རབས་ཐ་ཤལ་གྱི་སྤྱོད་པ་དག་ཡིན།
གཉིས་པ།  སློབ་ཚན་དབྱེ་ཞིབ། 

༼ ༡ ༽ནང་དོན་མདོར་བསྡུས། དཔྱད་གཞིའི་ཤོག་གྲངས་༥༨ལ་གསལ་བས་འདིར་བསྐྱར་འགོད་ཀྱི་ངལ་བ་མ་བྱས།
​༼ ༢ ༽བསྟན་དོན།
ཁ་མཁས་ཚིག་འཇམ་གྱིས་རང་དོན་འགྲུབ་པའི་སྐྱེ་བོ་ཐ་ཤལ་རྣམས་ལ་འཕྱ་དམོད་དང་ཟུར་ཟ་བྱས་ཡོད།

༲ ༼ ༣ ༽ དེ་ལས་བསྟན་པའི་དོན་གཞན་ཞིག།

སྤྱི་ཚོགས་ཀྱི་འཚོ་བའི་ནང་རིག་གནས་མེད་ཅིང་ནུས་པ་དང་ཉམས་མྱོང་གི་དབེན་པའི་སྐྱེ་བོ་ཁ་ཤས་ཀྱིས་གཡོ་སྒྱུའི་ཁ་གསག་ལ་བརྟེན་ནས་གོ་ས་མཐོན་པོར་འདུག་པའི་སྐལ་བ་ཐོབ་རྗེས་ཁེ་སྤོགས་བཟའ་རྒྱུ་ཁོ་ནའི་དོན་དུ་ཁྲེལ་མེད་ཀྱི་བྱ་སྤྱོད་སྐྱུག་བྲོ་བ་དེ་མཚོན་ཡོད་པ་
དང་དེར་ཟུར་ཟ་བྱས་ཡོད།
བདུན།  སློབ་ཚན་གྱི་ནང་དོན་གཙོ་བོ།
སློབ་ཚན་དེར་རྩོམ་པ་པོས་སྤྱི་ཚོགས་འཚོ་བའི་ཁྲོད་དུ་རྒྱུན་པར་ཁ་ནས་རྒྱལ་ཁབ་དང་མི་དམངས་་ཀྱི་ཁེ་ཕན་སྒྲུབ་པའི་ཕྱི་གོས་གྱོན་པ་དང༌།    དོན་དུ་མི་དམངས་ཀྱི་ངལ་རྩོལ་འབྲས་བུ་ཧམ་ཟོས་བྱེད་པ་སོགས་མི་ལེགས་པའི་སྣང་ཚུལ་དེ་དག་འབག་སྐུའི་ཞལ་རས་
དང༌།   གཟིག་ལྤགས་གྱོན་པའི་བོང་བུ།   ཝ་སྐྱེས་རྒྱལ་པོ།  དེ་བཞིན་ནེ་ཙོ་སོགས་ཀྱི་རང་གཤིས་དང་སྦྱར་ནས་ཐ་ཤལ་གྱི་
བྱ་སྤྱོད་དེ་རིགས་ལ་ཟུར་ཟ་བྱས་ཡོད་ལ། ཕྱི་རབས་པ་རྣམས་ལ་དེ་འདྲའི་ལས་ལ་འཇུག་མི་རུང་བར་སྐུལ་ཡོད།
བརྒྱད།  བསམ་གཞིག་སྦྱང་གཞི།
སྦྱང་གཞི་གཉིས་པའི་ལན། 

༡༽ ལན་ཞུ། སྙན་རྩོམ་དེས་དཔོན་ངན་ཟ་རྔམ་ཅན་ནམ་བླ་མ་དཀོར་ཟས་ཅན་དག་མཚོན་པ་ཡིན།
༢༽ལན་ཞུ། དེས་རྒྱུ་ནོར། སྙན་གྲགས༌། དབང་ཆ། བསྟོད་བསྔགས། ཕོགས། བསྐུར་བསྟི་སོགས་མཚོན་པ་ཡིན།
༣༽ལན་ཞུ། དཔེ་གཟིགས་ཝ་སྐྱེས་རྒྱལ་པོར་བཀོད་པ་ཡིན།
རྒྱན་སྡུད་བཤད་པ་།

དང་པོ།   སློབ་ཁྲིད་ཀྱི་དམིགས་ཡུལ།
སློབ་ཚན་འདི་ཉིད་ནི་བོད་ཀྱི་སྐད་ཡིག་གི་ངོ་བོ་གཞན་དུ་མི་འགྱུར་བའི་གཟེར་ལྟ་བུ། སུམ་རྟགས་གཉིས་ལས་སུམ་ཅུ་པའི་་་་་་་་་་

ནང་གསེས་དགར་བ་ཞིག་ཡིན་ཕྱིར། དེ་ནི་བོད་སྐད་ཡིག་གི་རྨང་གཞི་དང་། ཁྱད་པར་རྩོམ་ཡིག་སུག་འབྲིའི་སྐབས་སུ་ཚིག་གི་འཁྲུལ་བ་

ལས་དོན་གྱི་གོ་འཛོལ་ཡོང་བའི་ནད་ཡམས་ལ་ཕན་པའི་སྨན་བཟང་རང་དུ་འདུག་ན།  སློབ་ཚན་འདི་སློབ་ཁྲིད་བྱས་པ་བརྒྱུད་སློབ་མ་་་་

རྣམས་ཀྱིས་ནམ་རྒྱུན་གྱི་རྩོམ་ཡིག་དང༌།  རྒྱུན་མཁོའི་ཡིག་རིགས་སོགས་འབྲི་རྩོམ་གྱི་སྐབས་ཕྲད་ཀྱི་སྦྱོར་ཚུལ་དང༌།    དོན་གྱི་་་

མཚོན་ཚུལ་སོགས་ཀྱི་དཀའ་གནད་བསལ་ཐུབ་པ་བྱ་རྒྱུར་དམིགས་པ་ཡིན།།

གཉིས་པ།  སློབ་ཁྲིད་ཀྱི་གཙོ་གནད་དང་དཀའ་གནད།
རྒྱན་སྡུད་ཕྲད་ཅན་གྱི་ཚིག་སྦྱོར་བ་དག་རྒྱན་སྡུད་ཀྱི་དོན་གྱི་སྦྱོར་ཚུལ་དག་ལས་གང་ལ་འཇུག་མིན་རྟོགས་ཐུབ་རྒྱུ་དེ་དཀའ་གནད་དང་། རྒྱན་སྡུད་ཀྱི་གོ་དོན་དང་།སྒྲ་སྦྱོར་དང་། དོན་སྦྱོར་རྣམས་ཚུལ་བཞིན་རྟོགས་ནས་དཔེ་བརྗོད་བཀོད་ཐུབ་རྒྱུ་ནི་གཙོ་གནད་དུ་མཐོང་ངོ། 

གསུམ་པ།  སློབ་ཁྲིད་བྱ་ཐབས།
དགེ་རྒན་གྱི་འཆད་ཁྲིད་ཞོར་དང་། སློབ་མས་དཔེར་བརྗོད་བཀོད་འབྲི་བྱ་རྒྱུ་ལྟེ་བར་བཟུང་ཐུབ་ན་དགེ།
བཞི་པ།  དུས་ཚོད་བཀོད་སྒྲིག།

སློབ་ཡུན་གཉིས་ཀྱི་ནང་དུ་སློབ་ཁྲིད་བྱས་ཚར་བ་བྱ་རྒྱུ་ལས་སློབ་ཐུན་དང་པོར་སྒྲ་སྦྱོར་དང་། དོན་སྦྱོར་ལས་མཐུན་པའི་རྒྱན་འཆད་

ཚར་བ་བྱ་རྒྱུ་དང་། སློབ་ཐུན་གཉིས་པར་མི་མཐུན་པའི་རྒྱན་དང་། སྡུད་པ། སྦྱོང་གཞི་བཅས་ཚར་བ་བྱ་རྒྱུ།
ལྔ་པ།  སློབ་ཚན་དངོས་ལ་འཇུག་པ།
གཅིག སློབ་ཁྲིད་གོང་གི་བསྐྱར་བསམ།
སློབ་ཁྲིད་མ་བྱས་པའི་སྔོན་ལ་ཁྲིད་ཟིན་པའི་བརྡ་སྤྲོད་ཀྱི་སློབ་ཚན་ཁག་ལ་བསྐྱར་སྦྱོང་མདོར་བསྡུས་ཤིག་བྱ་རྒྱུ།

གཉིས།  སློབ་ཚན་གསར་ཁྲིད།

དང་པོ། རྒྱན་སྡུད་ཀྱི་གོ་དོན།

རྩ་བ་ལས།     ཀྱང་ཡང་འང་གསུམ་རྒྱན་སྡུད་དེ།     ཞེས་གསུངས་པ་ལྟར་།    

ཀྱང་ཡང་འང་གསུམ་པོས་ཚིག་ཕྱི་མ་མཐུན་པའམ་མི་མཐུན་པར་སྟོན་པའི་ཚིག་རྒྱན་དང་། གཞིའམ་དོན་གཞན་ཞིག་ལ་

སྡུད་ཅིང་སྦྱོར་བའི་དོན་སྟོན་པས་ན་རྒྱན་སྡུད་ཅེས་བརྗོད་པ་ཡིན།
གཉིས་པ། སྒྲ་ཡི་སྦྱོར་ཚུལ།

རྩ་བ་ལས། ག་ད་བ་ས་དྲག་མཐར་ཀྱང་།  ང་ན་མ་ར་ལ་མཐར་ཡང་།  འ་དང་མཐའ་མེད་འང་དང་ཡང༌། ཞེས་གསུངས།
རྒྱན་སྡུད་ཀྱི་ཕྲད་ཀྱི་སྦྱོར་ཚུལ་སློབ་ཆུང་སྐབས་སུ་སོང་ཟིན་པས་འདིར་བསྐྱར་བཤད་ཀྱི་ངལ་བ་མ་བྱས་ལ་དགོས་པ་ཡོད་ན་དེའི་སྐོར་ལ་བསྐྱར་བསམ་ཅུང་ཟད་གནང་ཡང་མི་སྐྱོན།
གསུམ་པ། དོན་གྱི་སྦྱོར་ཚུལ།
ཀ༽ མཐུན་པའི་ཚིག་རྒྱན་ལ་འཇུག་པ།  

གཞི་གཅིག་གི་སྟེང་དུ་མཐུན་པའི་ཆོས་གཉིས་སྡུད་ཅིང༌། ཁྱད་པར་ཚིག་མཛེས་པར་བྱེད་པ་སྟེ། 
དཔེ་ན། མཛེས་ཀྱང་མཛེས། གསལ་ཡང་གསལ་ལྟ་བུའོ།
གཞན་ཡང། 
བོད་ལྗོངས་སློབ་ཆེན་མཛེས་ཀྱང་མཛེས།    བོད་རིགས་སློབ་མ་མང་ཡང་མང།

སློབ་མའི་སྦྱངས་འབྲས་ལེགས་ཀྱང་ལེགས།   བོད་ལ་རེ་བ་ཆེ་ཡང་ཆེ། ཞེས་པ་ལྟ་བུའོ།་

ཁ༽མི་མཐུན་པའི་རྒྱན་ལ་འཇུག་པ།
གཞི་གཅིག་གི་སྟེང་དུ་མི་མཐུན་པའི་ཆོས་གཉིས་སྡུད་ཅིང༌། ཁྱད་་པར་ཚིག་མཛེས་པར་བྱེད་པ་སྟེ།  
དཔེ་ན། ཕྱི་ཚུལ་མཛེས་ཀྱང་སེམས་པ་གནག། བོད་རིགས་ཡིན་ཡང་བོད་སྐད་མི་ཤེས་ལྟ་བུའོ།
གཞན་ཡང།
 ཚིག་ལ་སྙན་ཆ་མི་ལྡན་ཡང་།  དོན་ལ་ཟབ་རྒུའི་ཡོན་ཏན་ཆེ། 

ཁྱོག་ཁྱོག་ཡི་གེ་གཞུ་ལྟར་ཁྱོག་གྱུར་ཀྱང་།  བརྗོད་བྱའི་དོན་རྩ་མདའ་ལས་འདྲོང་བ་ཡོད།

བློ་ལྡན་དེ་ནི་མཁས་ཀྱང་ང་རྒྱལ་མེད།   ཆེན་པོར་གྱུར་ཀྱང་ཉམས་ཆུང་ཁྱད་མི་སོད།

ན་སོ་གཞོན་ཡང་ལང་ཚོའི་དྲེགས་པ་མེད།  འཚོ་བ་འབྱོར་ཡང་འདོད་པའི་ལོངས་སྤྱོད་མེད་ལྟ་བུ་སོགསོ།
ག༽སྡུད་པའི་དོན་ལ་འཇུག་པ་ནི། 
ཚིག་དངོས་སུ་མ་གསལ་ཡང༌། ཀྱང་ཡང་འང་གསུམ་གྱི་ཤུགས་ལས་དོན་གཞན་ཞིག་སྡུད་པའམ་དོན་གཞན་ཞིག་གོ་ཐུབ་རྒྱུ་ཡོད་པ་
ཞིག་ལ་བརྗོད།    དཔེ་ན།  ཁོང་སློབ་སྦྱོང་ཡང་ཡག་པོ་ཡོད ། ཁོང་གིས་ཡི་གེ་ཡང་འབྲི་ཤེས་ལྟ་བུའོ།
གཞན་ཡང་། 
རང་སྐྱོན་མཁས་པ་རྣམས་ཀྱིས་ཀྱང་།  སྐྱོན་དུ་གོ་བ་ཤིན་ཏུ་དཀའ།  ལྟ་བུའོ།

ང༽ཡང་སྒྲ་དོན་གཞན་ལ་འཇུག་པ།༲
༡༽ ཡང་སྒྲ་བསྣན་པ་ལ་འཇུག་པ།༼བསྐྱར་བལྡབས་ཀྱི་དོན་ལ་དོན་ལ་འཇུག་པ༽

རྒྱན་སྡུད་ཀྱི་ཕྲད་དེ་དག་ཡང་སྒྲ་ནི་བསྣན་པའི་དོན་ལའང་འཇུག་པར་བཤད་ཅིང༌།བསྣན་པ་ནི་བསྐྱར་བའི་དོན་ཡིན།
 དཔེ་ན།  ཁོང་ཡང་སླེབས་སོང་ལྟ་བུའོ།

༢༽གདམས་ངའི་དོན་ལ་འཇུག་པ།༼སློབ་ཚན་དུ་མི་གསལ་ཡང་དགོས་པར་བསམ་ཏེ་ཞར་བྱུང་དུ་བཤད་པ་ཡིན༽

དཔེ་ན། ཁྱོད་འགྲོའམ་ཡང་ན་ང་འགྲོ། ཡང་ན་པགས་བཟོ་ཡང་ན་ཤ་བཟོ།ལྟ་བུ་སོགས་ཡོད་པ་ཡང་ཤེས་ན་དགེ།

བརྒྱད་པ།        བསམ་གཞིག་སྦྱང་གཞི།

སླ་བས་མ་བྲིས།

ཚིག་རྒྱན་རིག་པའི་ཤེས་བྱ།
དང་པོ།  སློབ་ཁྲིད་ཀྱི་དམིགས་ཡུལ།
སློབ་ཚན་འདི་སློབ་ཁྲིད་བྱས་པ་བརྒྱུད་སློབ་མ་ཚོས་དོན་རྒྱན་གྱི་ནང་གསེས་དཔེ་རྒྱན་གྱི་མཚན་ཉིད་དང།དབྱེ་བ་བཅས་ལ་རྒྱུས་མངའ་ཡོད་པ་བྱ་རྒྱུ་དང་།རྣམ་ཀུན་རྩོམ་ཡིག་འབྲི་བའི་སྐབས་སུ་དཔེ་དཔེ་ཅན་གྱི་རྣམ་གཞག་བེད་སྤྱོད་གང་ལེགས་ཀྱིས་རྩོམ་ཡིག་བཟང་པོ་

རེ་འབྲི་ཐུབ་པར་དམིགས་པ་ཡིན།
གཉིས་པ།  སློབ་ཁྲིད་ཀྱི་གཙོ་གནད་དང་དཀའ་གནད། 
ཆོས་དཔེ་དང། དངོས་དཔེ་གཉིས་ཀྱི་ཁྱད་པར་ཤེས་རྟོགས་ཐུབ་རྒྱུ་ནི་དཀའ་གནད་དང་། རྒྱན་དེ་གཉིས་སོ་སོའི་མཚན་ཉིད་དང། དབྱེ་བ།དཔེར་བརྗོད་ཀྱི་སྟེང་ནས་རྒྱན་སོ་སོ་དབྱེ་བ་ཕྱེ་ཐུབ་རྒྱུ་དེ་གཙོ་གནད་དུ་མཐོང་ངོ།
གསུམ་པ།  སློབ་ཁྲིད་བྱེད་ཐབས། 
དགེ་སློབ་ཟུང་འབྲེལ་གྱིས་དྲི་བ་དྲི་ལན་གྱི་ལམ་ནས་སློབ་ཁྲིད་བྱ་རྒྱུ་གཙོ་བོར་འཛིན་ཐུབ་ན་བཟང།
བཞི་པ།  དུས་ཚོད་བཀོད་སྒྲིག། 
སློབ་ཚན་དེ་ཚོགས་ཐེངས་གསུམ་གྱི་ནང་དུ་སློབ་ཁྲིད་མཇུག་སྒྲིལ་བ་བྱ་རྒྱུལས་སློབ་ཐུན་དང་པོར་སྙན་ངག་སྐོར་ཅུང་ཟད་དང་དཔེ་རྒྱན་གྱི་མཚན་ཉིད་ཚར་བ་བྱ་རྒྱུ། སློབ་ཐུན་གཉིས་པར་ཆོས་དཔེ། སློབ་ཐུན་གསུམ་པར་དངོས་དཔེ་བཅས་ཁྲིད་རྒྱུ།

ལྔ་པ།  སློབ་ཚན་དངོས་ལ་འཇུག་པ།

གཅིག  སློབ་ཁྲིད་གོང་གི་བསྐྱར་བསམ། 

 ༡༽སྙན་ངག་ནི། བོད་ཀྱི་རིག་གནས་ཆུང་བ་ལྔའི་ཡ་གྱལ་ཡིན་ལ། དེང་སྐབས་མང་ཆེ་བས་སྙན་ངག་མེ་ལོང་མ་ཁྲིད་ཀྱིན་ཡོད། སྙན་ངག་མེ་ལོང་མའི་རྩོམ་པ་བོ་ནི། རྒྱ་གར་གྱི་སློབ་དཔོན་དབྱུག་པ་ཅན་ཡིན་ལ།དཔེ་ཆ་འདི་བོད་ཡིག་ཏུ་ཐོག་མར་བསྒྱུར་མཁན།

༡༢༤༠ལོའི་ཡས་མས་སུ་འཁྲུངས་པའི་ལོ་ཙ་བ་ཤོང་སྟོན་རྡོ་རྗེ་རྒྱལ་མཚན་ཡིན། ཕྱིས་སུ༡༢༧༦ལོར་འཁྲུངས་པའི་དཔང་ལོ་ཙ་བ་

བློ་གྲོས་བརྟན་པས་འདི་ལ་འགྱུར་བཅོས་མཛད།༡༤༤༡ལོར་འཁྲུངས་པའི་ཞྭ་ལུ་ཙ་བ་ཆོས་སྐྱོང་བཟང་བོས་དག་བཅོས་དང་མཆན་འདེབས་མཛད། སྙན་ངག་མེ་ལོང་མར་ལེའུ་གསུམ་ཡོད་ལ། ལེའུ་དང་བོར་ཤོ་ལོ་ཀ༡༥༠ཡོད། གཉིས་པར་ཤོ་ལོ་ཀ༣༦༥ཡོད། གསུམ་པར༡༨༦ཡོད་པ་བཅས་ཁྱོན་བསྡོམས་པའི་ཤོ་ལོ་ཀ༦༥༦ཡོད། གོ་བདེ་བའི་ཆེད་དུ་ལེའུ་གཉིས་ནས་མགོ་བཟུང་སྟེ་ཁྲིད་སྲོལ་
ཡོད་པས། དེ་ལྟར་ཁྲིད་ན་ཧ་ཅང་གི་འཕྲོད་ལ་སློབ་མ་རྣམས་ཀྱི་བློ་གྲོས་ཀྱིས་འཇུ་སློའོ། །

༢༽དེ་ལས་དོན་རྒྱན་སོ་ལྔའི་ནང་གསེས་དང་པོ་རང་བཞིན་བརྗོད་པའི་རྒྱན་ལ་བསྐྱར་བསམ་བྱ་རྒྱུ།

གཉིས། སློབ་ཚན་གསར་ཁྲིད།

ཀ༽ དཔེ་རྒྱན་བཤད་པ།
མཚན་ཉིད་ལ།
          དཔེ་དོན་ཐ་དད་བཀོད་པ་ལས།    མཚུངས་པར་རྟོགས་བྱེད་དཔེ་རྒྱན་ཡིན། ཞེས་དཔེ་དང་དཔེ་ཅན་གཉིས་པོ་ངོ་བོ་ཐ་དད་པར་བཀོད་པ་ལ་བརྟེན་ནས་དེ་གཉིས་མཚུངས་པར་རྟོགས་པར་བྱེད་པ་ཞིགོ།
དཔེ་རྒྱན་གྱི་དབྱེ་བའི་སྐོར་ལ།  དཔེ་རྒྱན་ལ་དབྱེ་བ་སོ་གཉིས་ཡོད།（དགོས་པ་ཡོད་ན་རེ་རེ་བཞིན་ངོ་སྤྲོད་བྱས་ནའང་མི་སྐྱོན༽
ཁ༽ཆོས་དཔེ་བཤད་པ།
       མཚན་ཉིད།  

དཔེ་དང་དཔེ་ཅན་མཚུངས་པའི་ཆོས།   མཇུག་ཏུ་བཀོད་པ་ཆོས་དཔེར་འདོད།  
ཞེས་དཔེ་དང་དཔེ་ཅན་གཉིས་ཀྱི་མིང་སྔོན་དུ་སྨོས་ཤིང༌། དེའི་རྗེས་སུ་མཚུངས་གསལ་གྱི་སྒྲ་སྦྱར་ཏེ། མཇུག་ཏུ་དཔེ་དང་དཔེ་ཅན་
གཉིས་ཀྱི་ཁྱད་ཆོས་འདྲ་བ་གཅིག་བཀོད་པའི་སྒོ་ནས་དེ་གཉིས་མཚུངས་པར་སྟོན་པ་ཞིག་ཡིན།
དཔེར་བརྗོད་ནི་རྩ་བ་ལས།      མཛེས་མ་ཁྱོད་ཀྱི་ལག་མཐིལ་༼དཔེ་ཅན༽ནི། ཆུ་སྐྱེས་༼དཔེ༽བཞིན་དུ་༼མཚུངས་སྒྲ༽ཀུན་ནས་དམར༼མཚུངས་ཆོས༽
ཞེས་པ་ལྟར་དུ་ཆོས་དཔེའི་དཔེར་བརྗོད་ཡིན་ཕྱིན། དཔེ་དང་། དཔེ་ཅན། མཚུངས་པ་གསལ་བྱེད་ཀྱི་སྒྲ མཚུངས་ཆོས་བཅས་པའི་
གྲུབ་ཆ་བཞི་ཚང་དགོས་པ་ཡིན། 
གཞན་ཡང་དཔེ་ན།  
སྐུ་ཡི་བཀོད་པ་མཁའ་འགྲོ་བཞིན་དུ་མཛེས། ། གསུང་དབྱངས་མ་ལུས་དམ་ཆོས་ལྟར་དུ་དག །

ཐུགས་ཀྱི་བརྩེ་བ་ཉི་འོད་བཞིན་དུ་སྙོམས། །  དགེ་བཤེས་དམ་པ་ཕ་མ་བཞིན་དུ་བྱམས། །ལྟ་བུ།
ག༽དངོས་དཔེ་བཤད་པ།
  མཚན་ཉིད།
དཔེ་དང་དཔེ་ཅན་ཙམ་ཞིག་ལས།     མཚུངས་ཆོས་མི་སྟོན་དངོས་དཔེའི་དཔེ།
ཞེས་དཔེ་དང་དཔེ་ཅན་གཉིས་ཀྱི་ཁྱད་ཆོས་དངོས་སུ་མ་བརྗོད་པར།དཔེ་དང་དཔེ་ཅན་གཉིས་མཚུངས་པ་ཙམ་ཞིག་བརྗོད་པའི་ཤུགས་ལས་དཔེ་དཔེ་ཅན་གཉིས་ཁྱད་ཆོས་གང་གི་སྒོ་ནས་མཚུངས་པར་གོ་ནུས་པ་ཞིག་ཡིན།
དཔེར་བརྗོད་ནི་རྩ་བ་ལས།  ཁྱོད་ཀྱི་གདོང་༼དཔེ་ཅན༽ནི་པད་མ༼དཔེ༽བཞིན༼མཚུངས་གསལ་གྱི་སྒྲ༽
ཞེས་པ་ལྟར་དུ་དངོས་དཔེའི་དཔེར་བརྗོད་ཡིན་ཕྱིན། དཔེ་དང་། དཔེ་ཅན། མཚུངས་པ་གསལ་བྱེད་ཀྱི་སྒྲ བཅས་པའི་གྲུབ་ཆ་
གསུམ་ཚང་དགོས་པ་ཡིན། 
གཞན་ཡང་དཔེ་ན། 
 དགེ་བཤེས་དམ་པའི་ཟབ་ཡངས་བློ་གྲོས་འདི། །  མུ་མེད་ལྷ་ཡི་ལམ་དང་ཡང་དག་མཚུངས། །

རང་གི་བུ་སློབ་ཀུན་ལ་བརྩེ་བ་ཡང། །    འཆི་མེད་ལམ་གྱི་ཉིན་བྱེད་འོད་ལ་འཁུ། ། 

དྲུག་པ།   སློབ་ཚན་གྱི་ཕྱོགས་བསྡོམས།
སློབ་ཚན་སྦྱངས་ཟིན་པས་གཤམ་གྱི་དྲི་བར་ལན་འདེབས་ཀྱི་ཐོག་ནས་ཕྱོགས་བསྡོམས་བྱ་རྒྱུ།
༡༽ དཔེ་རྒྱན་ལ་ནང་གསེས་ཀྱི་དབྱེ་བ་གང་ཚོད་ཡོད། ༢༽ཆོས་དཔེ་དང་དངོས་དཔེ་སོ་སོའི་མཚན་ཉིད་གང་འདྲ་ཡིན་པ།
༣ ༽ཆོས་དཔེ་དང་དངོས་དཔེ་ལ་མི་འདྲ་བའི་ཁྱད་གང་ཡོད། ༼མཚུངས་ཆོས་དངོས་སུ་བཀོད་མ་བཀོད་ཀྱི་ཁྱད་པར༽

༤༽སློབ་མ་རང་ཉིད་ནས་སྟབས་བདེའི་དཔེར་བརྗོད་རེ་འབྲི་དགོས།
བདུན་པ། བསམ་གཞིགསྦྱང་གཞི།             
སྦྱང་གཞི་གསུམ་པའི་ལན།

ལན་ཞུ། འདྲ་བའི་ཆ། དཔེ་དང་དཔེ་ཅན་གཉིས་ཐ་དད་དུ་བཀོད་དེ་དཔེ་སྒོ་ནས་དཔེ་ཅན་མཚོན་པ་ཞིག་དང་།

མི་འདྲ་བའི་ཆ། མཚུངས་ཆོས་དངོས་སུ་སྟོན་མི་སྟོན་གྱི་ཁྱད་དེ། ཆོས་དཔེར་མཚུངས་ཆོས་དངོས་སུ་སྟོན་པ་དང་། དངོས་དཔེར་མཚུངས་ཆོས་དངོས་སུ་བསྟན་མེད་པ་ཡིན།
སློབ་ཚན་བདུན་པ།   མ་བུ་གཉིས་ཀྱི་མཛད་རྗེས།
དང་པོ།   སློབ་ཁྲིད་ཀྱི་དམིགས་ཡུལ།
སློབ་ཚན་དེ་བལྟ་ཀློག་བྱེད་པ་དང་། འབྲེལ་ཚིག་དོན་ལ་གོ་བ་ལེན་པ། ཚིག་རྒྱན་སྦྱོར་སྟང་གི་ཁྱད་ཆོས་ཉམས་སུ་མྱོང་དགོས་ལ། རྩོམ་གྱི་

ཚིག་དོན་ལ་གོ་བ་ལེན་པ་ཙམ་མ་ཟད། ཤུགས་བསྟན་གྱིས་དོན་གང་བསྟན་ཡོད་པ་རྟོགས་དགོས་རྒྱུ་ཡིན་ལ། བརྗོད་བྱའི་སྙིང་པོ་ཤེས་པ་

གང་ཞིག་རྗོད་བྱེད་ཀྱི་ཆ་ནས་སློབ་མར་རྩོམ་རྩལ་གྱི་ཁྱད་ཆོས་ཁྲིད་དགོས་པ་དང་། སློབ་མའི་རྒྱལ་གཅེས་རིང་ལུགས་ཀྱི་བསམ་པ་

སྔར་བས་ཆེར་སྐྱེས་ཡོང་རྒྱུར་སློབ་གསོ་གཏོང་རྒྱུ་ནི་བསླབ་ཚན་འདིའི་དམིགས་ཡུལ་དུ་བསམ། སློབ་ཚན་འདི་སློབ་ཁྲིད་བྱས་པ་བརྒྱུད་

སློབ་མ་ཚོས་ཡིད་འགྱུར་མཚོན་པའི་ལྷུག་རྩོམ་འབྲི་སྟངས་ལ། སློབ་སྦྱོང་དང་རང་རྒྱུད་ཀྱི་རྒྱལ་གཅེས་བརྩེ་སེམས་གོང་དུ་འཕེལ་ཆེད།
གཉིས་པ།   སློབ་ཁྲིད་ཀྱི་དཀའ་གནད་དང་གཙོ་གནད།
སློབ་ཁྲིད་ཀྱི་བརྒྱུད་རིམ་ཁྲོད་དུ་ལྷུག་རྩོམ་དེ་སྙན་ཚིག་གི་ལམ་ནས་བྲིས་ཡོད་པས། ཚིག་དོན་ལ་གོ་བ་ལེན་པ་དང་ཆབས་ཅིག་ཏུ་དེའི་

ཚིག་རྒྱན་སྦྱོར་སྟངས་དང་། རྩོམ་སྟངས་ཀྱི་ཁྱད་ཆོས་ཉམས་སུ་མྱོང་ཐུབ་པ་བྱ་རྒྱུ་དེ་ཡིན། སློབ་ཚན་འདི་སློབ་ཁྲིད་བྱེད་པའི་གཙོ་གནད་

ནི་སློབ་ཚན་ནང་གི་རྩོམ་པ་པོ་དང་རྩོམ་སྟངས་རྩོམ་ཁོངས།   མིང་འགྲེལ།   སྦྱོང་གཞི་བཅས་ཡིན།
བཞི་པ།   སློབ་ཁྲིད་བྱ་ཐབས།
སྔོན་ལ་ལྟ་ཀློག་གིས་སློབ་མས་སློབ་ཚན་གྱི་ནང་དོན་ཡོངས་ལ་རྒྱུས་མངའ་ཡོད་པ་བྱེད་རྒྱུ་དང་། དེ་རྗེས་སློབ་མ་གཙོ་བཟུང་གིས་དགེ་

རྒན་གྱི་མཛུབ་སྟོན་འོག་དྲི་བ་དྲིས་ལན་གྱི་ལམ་ནས་སློབ་ཁྲིད་བྱ་རྒྱུ།
ལྔ་པ།   དུས་ཚོད་བཀོད་སྒྲིག
སློབ་ཐུན་བཞི་ཡི་ནང་ཚར་བ་བྱ་རྒྱུ།
དྲུག་པ།   སློབ་ཚན་དངོས་ལ་འཇུག་པ།
གཅིག  རྩོམ་པ་པོའི་སྐོར།
རྩོམ་པ་པོ་གྲགས་པ་འབྱུང་གནས་ནི་ནུབ་བྱང་མི་རིགས་སློབ་གྲྭ་ཆེན་མོའི་ཞིབ་འཇུག་འཛིན་གྲྭ་ནས་མཐར་ཕྱིན་ཅིང་། རབ་འབྱམས་

པའི་མིང་བཏགས་བླངས་ཡོད། ཁོང་གིས་《 གངས་ཅན་མཁས་གྲུབ་རིམ་བྱོན་གྱི་མིང་མཛོད་》ཅེས་པ་བརྩམས་ཡོད། ད་ལྟ་ཀྲུང་དབྱང་མི་རིགས་སློབ་གྲྭ་ཆེན་མོར་དགེ་རྒན་བྱེད་བཞིན་ཡོད།

གཉིས། རྩོམ་ཁུངས།

སློབ་ཚན་འདིར་བཀོད་པ་རྣམས་ནི་༡༩༨༣ལོའི་《 བོད་ཀྱི་རྩོམ་རིག་སྒྱུ་རྩལ་》དེབ་བཞི་པ་ལས་བདམས།
གསུམ།  རྩོམ་སྟངས་སམ་རྩོམ་ཐབས།   

བསྡུས་བརྗོད་ལྷུག་རྩོམ་མམ་ཡིད་འགྱུར་མཚོན་པའི་ལྷུག་རྩོམ།
བཞི།  གོ་དཀའི་མིང་འགྲེལ།
གཏི་མུག། མ་རིག་པ་སྟེ་ཆོས་ཀྱི་ཚུལ་ཡང་དག་པར་མ་རྟོགས་པའམ་ཕྱིན་ཅི་ལོག་ཏུ་རྟོགས་པའི་རྨོངས་པ།
མངོན་ཤེས།  དོན་ཀུན་མངོན་སུམ་དུ་རྟོགས་ཐུབ་པའི་ཤེས་པ།
འདུ་བ་ཆ་སྙོམས། འདུ་བ་ནི་ལུས་ཁམས་སམ་གཟུགས་ཕུང་དང་ཆ་སྙོམས་པ་ནི་ལུས་ཀྱི་འབྱུང་བཞི་ཆ་སྙོམས་པའམ་བདེ་བའོ།
མི་བསྲུན།  རྩིང་སྤྱོད་ཅན་ནམ་མ་དུལ་བ།     ཕུ་ཐག  ལུང་པའི་ཕུ་ནས་མདའི་བར་གྱི་རིང་ཐུང༌།
དྲུངས་ནས་འབྱིན་པ།  རྩ་བ་ནས་འདོན་པའམ་བསྔོག་པ།    ཕྱུང་།  ནང་ནས་ཕྱི་ལ་བཏོན་པའི་དོན།

བསྙེག དམིགས་ཡུལ་གཞན་ལ་འགྲོ་བའི་དོན།  རྩད། འཚོལ་བའི་དོན། གདུལ་བྱ། སློབ་འཁོར་སོགས་ཀྱི་མིང་།

༼དྲི་བཞོན། འཛིན་མ། ལྷ་ལམ། ཆུ་འཛིན། དབྱར་སྐྱེས་རྔ། སྤྲིན་གྱི་མེ་ཏོག ས་འཛིན། མགོ་སྐྱེས། ལྷ་རྗེ། གསེར་ལྡན་ལྗོངས། ཉིན་བྱེད༽

ལྔ།  སློབ་ཚན་དབྱེ་ཞིབ།
༡༽སློབ་ཚན་ལ་བལྟ་ཀློག་གིས་གཤམ་གྱི་དྲི་བར་བསམ་བློ་གཏོང་དགོས།

ཀ༽འདིར་བསྟན་པའི་མ་དང་བུ་གཉིས་གང་ལ་གོ་དགོས་པ་ཡིན།

ཁ༽མ་ཡུམ་གྱི་དགུང་ལོ་དཔོག་དཀའ་ཞེས་པ་དེས་ཅི་ཞིག་མཚོན་ནམ།

ག༽ཀྲུང་གོ་གུང་ཁྲན་ཏང་ག་དུས་དབུ་བརྙེས་པ་རེད་དམ།    ང༽བུ་རྒོད་རྗེས་མ་ཞེས་པ་གང་ལ་གོ་དགོས།

ཅ༽གསེར་གྱི་སྐར་ལྔ། དངུལ་གྱི་ཐོ་བ། ཟངས་ཀྱི་ཟོར་བ། འཕྲུལ་གྱི་མེ་འདའ་བཅས་པས་གང་མཚོན་ནམ།
ཆ༽སློབ་ཚན་འདིར་སུའི་མཛད་རྗེས་བསྡུས་འབྲི་དང་།གང་གི་རྗེས་རྗེས་རྒྱས་འབྲི་བྱས་ཡོད།

༢༽སློབ་ཚན་འདི་བརྗོད་བྱའི་རིམ་པ་ལྟར་དུམ་བུ་བཞི་རུ་དགར་ཆོག་སྟེ།  
དུམ་བུ་དང་པོ།༼རང་གྲུབ་དུམ་མཚམས་དང་པོའི་ནང་དུ།༽དུས་སྐབས་གསར་པའི་ནང་གི་མ་ཡུམ་གྱི་མཛེས་པའི་བཞིན་རས་དང་། འཇོ་སྒེག་གི་ཉམས་བརྗོད་དེ་མ་ཡུམ་གྱི་མཚོན་བྱ་ནི་མེས་རྒྱལ་སྟེ་ཀྲུང་གོ་ཡིན་པ་དངོས་སུ་བསྟན་པ་དང་། མ་ཡུམ་གྱི་མཛེས་སྡུག་གི་
བཞིན་རས་བྲིས་པ་དེས་དུས་སྐབས་གསར་པའི་མེས་རྒྱལ་གྱི་རྣམ་པ་གསར་པ་མཚོན་པར་བྱས་ཡོད།༝༝༝༝༜༜༜
དུམ་བུ་གཉིས་པ།༼རང་གྲུབ་དུམ་མཚམས་གཉིས་པ༝༝༝༝འི་ནང་དུ༽རྩོམ་པ་པོས་མ་ཡུམ་གྱི་འདས་པའི་ལོ་རྒྱུས་ཕྱིར་དྲན་བྱས་ཡོད།

དུམ་བུ་གསུམ་པ་༼རང་གྲུབ་དུམ་མཚམས་གསུམ་པ་ནས་བདུན་པའི་བར་༽ནང་དུ་བུ་རྒོད་རྗེས་མ་སྟེ་ཀྲུང་གོ་གུང་ཁྲན་ཏང་གིས་མེས་རྒྱལ་བཅིངས་འགྲོལ་དང་འཛུགས་སྐྲུན་བྱེད་པར་བྱས་རྗེས་རླབ༜༝༝ས་ཆེན་བཞག་པ་བརྗོད་ཡོད།
དུམ་བུ་བཞི་པ་༝༜༜༜༜༝༝༼རང་གྲུབ་དུམ་མཚམས་བརྒྱད་པའི་ནང་དུ༽ཀྲུང་གོའི་མི་དམངས་ཀྱིས་ཀྲུང་གོ་གུང་ཁྲན་ཏང་གི་མཛད་རྗེས་ལ་བསྟོད་གླུ་འབུལ་བ་བརྗོད་ཡོད།
༣༽སློབ་ཚན་འདིའི་བརྗོད་དོན་གཙོ་བོ།
སློབ་ཚན་འདིའི་ནང་དུ་རྩོམ་པ་པོས་སྙན་འཇེབས་ལྡན་པའི་ཚིག་སྦྱོར་ཕུན་སུམ་ཚོགས་པ་ལ་བརྟེན་ནས་ཀྲུང་གོ་གུང་ཁྲན་ཏང་གིས་མེས་རྒྱལ་བཅིངས་འགྲོལ་དང་འཛུགས་སྐྲུན་བྱེད་པར་བྱས་རྗེས་རླབས་ཆེན་བཞག་པ་ལ་བསྟོད་བསྔགས་བྱས་པ་བརྒྱུད་ནས་ཀྲུང་གོ་གུང་ཁྲན་ཏང་མེད་ན་ཀྲུང་གོ་གསར་པ་མེད་པ་བསྟན་ཡོད།༝༝༝༞༞
དྲུག སློབ་ཚན་གྱི་ཕྱོགས་བསྡོམས།

སློབ་ཚན་སྦྱངས་ཟིན་པས་གཤམ་གྱི་དྲི་བར་ལན་འདེབས་ཀྱི་ཐོག་ནས་སློབ་ཚན་ལ་ཕྱོགས་བསྡོམས་བྱ་རྒྱུ།
༡༽མ་བུ་གཉིས་ཀྱི་མཛད་རྗེས་ཞེས་པའི་མ་བུ་གཉིས་ནི་དཔེ་ཡིན་པས།  དེས་དོན་གང་མཚོན། ཡང་ན། མ་བུ་གཉིས་དེ་མཚོན་བྱེད་
ཡིན་པས་དེ་གཉིས་ཀྱི་མཚོན་བྱ་གང་ཡིན། ལན། དོན་ནི་མེས་རྒྱལ་དང་ཀྲུང་གོ་གུང་ཁྲན་ཏང་མཚོན་ཡོད།
༢༽རྩོམ་གྱི་འགོ་བཙུགས་མ་ཐག་ཏུ་དཔྱིད་ཀྱི་དཔལ་ཡོན་ཤར་བའིསྣང་ཚུལ་བརྗོད་པ་དོན་གང༌།
ལན། དེས་གྲང་ངར་ཆེ་བའི་དགུན་དུས་འདས་ནས་དྲོ་སྐྱིད་ལྡན་པའི་དཔྱིད་ཀ་སླེབས་པ་བསྟན་ནས། མེས་རྒྱལ་གྱི་མངའ་ཁོངས་སུ་
དུས་རབས་གསར་པ་ཞིག་ཤར་བས་མེས་རྒྱལ་གྱི་འཛུགས་བསྐྲུན་གྱི་བྱ་གཞག་ཁག་ལ་དཔྱིད་ཀྱི་དཔལ་ཡོན་བཞད་པ་ལྟ་བུའི་རྣམ་པ་
གསར་པ་ཞིག་ཤར་བ་བསྟན་ཡོད།
༣༽མ་ཡུམ་གྱི་ལང་ཚོའི་འཇོ་སྒེག་རང་བཞིན་དཔལ་བརྗོད་པ་དེས་དོན་གང་མཚོན། 
ལན། རིག་གནས་གསར་བརྗེ་མཇུག་བསྒྲིལ་རྗེས་རང་རེའི་མེས་རྒྱལ་གྱི་ཆབ་སྲིད་དང་དཔལ་འབྱོར། རིག་གནས། ཚན་རིག་ལག་རྩལ་
སོགས་ལ་འཕེལ་རྒྱས་ཆེན་པོ་ཕྱིན་པའི་རྣམ་པ་དེ་མཚོན་པར་བྱས་ཡོད།
༤༽བུ་རྒོད་རྗེས་མ་མ་ཡུམ་གྱི་མངལ་དུ་སྦྲུམ་སྐབས་ཀྱི་ངོ་མཚར་བའི་རྨི་ལམ་བརྗོད་པ་ལས་དོན་གང་མཚོན།  

ལན། དེས་ཀྲུང་གོ་གུང་ཁྲན་ཏང་གི་མཚོན་རྟགས་གསལ་བར་བསྟན་ནས་ཀྲུང་གོ་གུང་ཁྲན་ཏང་འཁྲུངས་པའི་སྔ་ལྟས་བརྗོད་ཡོད།
༥༽མ་ཡུམ་གྱི་སྐུ་ལུས་ལ་གཅོང་ནད་དྲག་པོ་ཕོག་པ་ལས་དོན་གང་མཚོན།
ལན། མེས་རྒྱལ་གྱི་མངའ་ཁོངས་སུ་གནོད་འཚེ་ཆེན་པོ་བྱུང་བ་མཚོན།
༦༽སྲོལ་རྒྱུན་ངན་པའི་དུག་རོ།ཞེས་པས་དོན་གང་མཚོན། ལན།བཀས་བཀོད་རྒྱུན་འཛིན་གྱི་ལྟ་བ་རྙིང་པ་དག་མཚོན་པར་བྱས་ཡོད། 
༧༽ལོ་རྒྱུས་དེབ་ཐེར་ནང་འཁོད་པའི་སྐལ་ཆེན་བཞི་ནི་གང་ལ་ངོས་འཛིན་དགོས་སམ། 
ལན། དེ་ནི་རྒྱལ་ནང་གི་བྱུང་བའི་དམག་འཁྲུག་ཐེངས་བཞི་ལ་བརྗོད་པ་སྟེ། རྒྱལ་ནང་དམག་འཁྲུག་ཐེངས་དང་པོ་（སྤྱི་ལོ་༡༩༢༤--༡༩༢༧ལོ་བར།）དང༌། རྒྱལ་ནང་དམག་འཁྲུག་ཐེངས་གཉིས་པ།（སྤྱི་ལོ་༡༩༢༧--༡༩༣༧ལོ་བར།） རི་འགོག་དམག་འཁྲུག་（སྤྱི་ལོ་༡༩༣༧--༡༩༤༥ལོ་བར།） རྒྱལ་ནང་གསར་བརྗེའི་དམག་འཁྲུག་༼སྤྱི་ལོ་༡༩༤༥ ༡༩༤༩ལོ་བར༽བཅས་སོ།
སློབ་ཚན་བརྒྱད་པ་ ཉི་མའི་འོད་ཟེར།
དང་པོ།   སློབ་ཁྲིད་ཀྱི་དམིགས་ཡུལ།
སློབ་ཚན་འདི་སློབ་ཁྲིད་བྱས་པ་བརྒྱུད་ནས་སློབ་ཕྲུག་ཚོས་སློབ་ཚན་གྱི་བརྗོད་དོན་ལ་གོ་བ་ཟབ་ལོན་ཐོག་རྩོམ་ཡིག་འདིའི་ནང་སྤྱད་པའི་རྩོམ་ཐབས་དང་དགག་སྒྲུབ་རྩོམ་གྱི་རྩ་བའི་ཤེས་བྱ་ལ་རྒྱུས་ལོན་ཡོང་བ་བྱ་རྒྱུ་དེ་ཡིན།
གཉིས་པ།  སློབ་ཁྲིད་ཀྱི་དཀའ་གནད་དང་གཙོ་གནད།
རྩོམ་ཡིག་འདིའི་ནང་ཡང་སྙིང་གནད་དོན་ཇི་ལྟ་བུ་ཞིག་ལ་ཐག་གཅོད་བྱས་ཡོད་རྟོགས་ཐུབ་རྒྱུ་དེ་གཙོ་གནད་དང་། གནད་དོན་

༼བསྒྲུབ་བྱ༽དེ་ཇི་ལྟར་ཐག་གཅོད་བྱས་ཡོད་མིན་དེ་ཤེས་རྒྱུ་དེ་ནི་དཀའ་གནད་དུ་མཐོང་།

གསུམ་པ།  སློབ་ཁྲིད་བྱ་ཐབས།
དཔེ་ཡི་སྒྲུབ་ཐབས་གཙོར་བཟུང་གི་རྨང་གཞིའི་ཐོག་གྲོས་བསྡུར་གཙོ་བོ་བྱས་ནས་དངོས་ཁྲིད་དང་རྩོམ་འབྲི་ཟུང་འབྲེལ་གྱི་ཐོག་ནས་

འཆད་ཁྲིད་བྱ་རྒྱུ།
བཞི་པ།  དུས་ཚོད་བཀོད་སྒྲིག
ཚོགས་ཐེངས་གསུམ་ནས་བཞིའི་བར་གྱི་དུས་ཚོད་ནང་ལེགས་སྒྲུབ་བྱ་རྒྱུ།

ལྔ་པ།   སློབ་ཚན་དངོས་འཇུག

གཅིག  རྩོམ་པ་པོ་ངོ་སྤྲོད།

རྩོམ་ཡིག་འདི་ནི་རྒྱའི་རྩོམ་པ་པོ་ཐའོ་ཀྲུའུ་ཡིས་བརྩམས་པ་བོད་ཡིག་ཏུ་བསྒྱུར་བ་ཞིག་གོ། 

གཉིས། རྩོམ་སྟངས་སམ་རྩོམ་ཐབས།

རྩོམ་ཡིག་འདིར་དགག་སྒྲུབ་རྩོམ་ཡིག་གི་རྩོམ་ཐབས་སྤྱད་ཡོད།

དགག་སྒྲུབ་རྩོམ་ཡིག་གི་རྨང་གཞིའི་ཤེས་བྱ་མདོར་བསྡུས།  

ཀ༽གོ་དོན།  ༡༽སྒྲ་བཤད། གཞན་ལུགས་དགག་ཅིང་རང་ལུགས་འཐད་ལྡན་དུ་སྒྲུབ་པའི་རྩོམ་ཡིག་ཞིག་གོ

༢༽མཚན་ཉིད། བསྒྲུབ་བྱའི་དོན་གང་ཞིག་ལ་སྒྲུབ་བྱེད་རྒྱུ་མཚན་ཡང་དག་བཀོད་ནས། རང་གི་ལྟ་ཚུལ་བདེན་ནོ་ཞེས་ལེགས་པར་

སྒྲུབ་ཅིང་། ཕ་རོལ་གྱི་ནོར་འཁྲུལ་ལ་དགག་པ་རྒྱག་པའི་རྩོམ་ཡིག་ལ་ཟེར།

ཁ༽ དབྱེ་བ། ༡༽གཞན་ལུགས་དགག་པའི་དགག་སྒྲུབ་རྩོམ་ཡིག ༢༽རང་ལུགས་འཐད་ལྡན་དུ་སྒྲུབ་པའི་དགག་སྒྲུབ་རྩོམ་ཡིག

ག༽ དགག་སྒྲུབ་རྩོམ་གྱི་གྲུབ་ཆ་གསུམ།
༡༽བསྒྲུབ་བྱ།  རྩོམ་པ་པོས་རྒྱུ་མཚན་ཅི་རིགས་ལ་བརྟེན་ནས་སྒྲུབ་པར་བྱེད་པའི་རང་གི་འདོད་ཚུལ་ལམ་ལྟ་བ།
༢༽ སྒྲུབ་བྱེད།  བསྒྲུབ་བྱ་ཡང་དག་པར་སྒྲུབ་པའི་ལུང་ངམ་རིག་པ།  

དེ་ལ་དབྱེ་ན། ལུང་གི་སྒྲུབ་བྱེད་༼རིག་པའི་གཞུང་ལུགས་ཀྱི་སྒྲུབ་བྱེད༽དང་།

རིག་པའི་སྒྲུབ་བྱེད་༼དོན་དངོས་ཀྱི་སྒྲུབ་བྱེད༽གཉིས་སུ་དབྱེ་བ་ཡིན།
༣༽བསྒྲུབ་རིམ།  སྒྲུབ་བྱེད་རྒྱུ་མཚན་ལ་བརྟེན་ནས་བསྒྲུབ་བྱ་སྒྲུབ་པར་བྱེད་པའི་བརྒྱུད་རིམ།

གསུམ།  སློབ་ཚན་གསར་ཁྲིད།

ཀ༽ གོ་དཀའི་མིང་ཚིག་འགྲེལ་པ།

འཕྱུག་པ། ནོར་འཁྲུལ་བྱུང་བའི་དོན།    ཁེངས་རློམ། ང་རྒྱལ་ཁེངས་དྲེགས།   དཀྱེལ་ཆེ། བློ་རྒྱ་ཡངས་པའི་དོན།  

མཚང་། སྐྱོན་གྱི་དོན།    འབྱམས་པ། རྒྱ་ཆེ་བའི་དོན།    དཀྲོག་གཏམ། ཁུངས་ལུང་མེད་པའི་གཏམ། 

སྐུར་བ་འདེབས་པ། སྒྲོ་སྐུར་ཏེ་ཡོད་བཞིན་དུ་མེད་པར་སྨྲ་བ།
ཁ༽སློབ་མས་སློབ་ཚན་ལ་བལྟ་ཀློག་གིས་གཤམ་གྱིས་དྲི་བར་ལན་འདེབས་དགོས།

༡༽ ཉི་མའི་འོད་ཟེར་གྱི་མཚོན་བྱ་གང་ཡིན།

ལན་ཞུ། རང་རེའི་ཏང་གི་མགོ་ཁྲིད་བྱས་པའི་སྤྱི་ཚོགས་རིང་ལུགས་ཀྱི་རླབས་ཆེ་བའི་ལས་དོན་ཡིན།

༢༽ ཉི་མའི་ནག་ཐིག་གིས་དོན་གང་ཞིག་མཚོན། དེས་ང་ཚོའི་ལས་ཀའི་ཐད་ལྷག་པའི་སྐྱོན་དང་ནོར་འཁྲུལ་མཚོན་ཡོད།

༣༽མི་དམངས་མང་ཚོགས་ཀྱིས་ཤར་ཕྱོགས་དམར།  ཉི་མ་ཤར་ཞེས་པའི་གཞས་བཏང་བ་ལས་དོན་གང་མཚོན། 

ལན་ཞུ། དེས་རང་རེའི་རླབས་ཆེ་བའི་བྱ་གཞག་དབྱར་མཚོ་རྒྱས་པ་ལྟར་གོང་དུ་འཕེལ་བ་མཚོན་པར་བྱས་ཡོད།

༤༽དགག་སྒྲུབ་རྩོམ་ཡིག་འདིའི་བསྒྲུབ་བྱ་གཙོ་བོ་གང་ཡིན།

ལན་ཞུ། ལས་ཀའི་ཕྲོད་དུ་ལྷག་པའི་སྐྱོན་དང་ནོར་འཁྲུལ་ལ་ངོས་འཛིན་ལེགས་པོ་བྱེད་དགོས་པ་དང་། ཏང་ནང་དུ་སྐྱོན་བརྗོད་དང་རང་སྐྱོན་རང་བརྗོད་ཀྱི་བྱེད་སྒོ་ནན་ཏན་གྱིས་སྤེལ་དགོས་པ་དེ་ཡིན།

ག༽ སློབ་ཚན་དབྱེ་ཞིབ།

དུམ་བུ་དང་པོ།༼རང་གྲུབ་དུམ་བུ་༡~༢༽རང་ལུགས་ཀྱི་བསྒྲུབ་བྱ་བཀོད་ནས་རིགས་སྒྲུབ་བྱས་ཡོད།

དུམ་བུ་གཉིས་པ།༼རང་གྲུབ་དུམ་བུ་༣~༡༢༽ཅུང་ཞིབ་གསལ་གྱི་སྒོ་ནས་སྐྱོན་ཆ་དང་ནོར་འཁྲུལ་ལ་བཟུང་བའི་འཁྲུལ་ལྟ་རིགས་བཞིར་དཔྱད་ཅིང་དགག་ཡོད།

དུམ་བུ་གསུམ་པ།༼རང་གྲུབ་དུམ་བུ་༡༣༽རྩོམ་པ་པོས་རེ་བ་བཏོན་པའི་སྒོ་ནས་རྩོམ་ཡིག་ཧྲིལ་པོའི་ནང་དོན་ལ་ཕྱོཊ་བསྡོམས་བྱས་ཡོད། 

ང༝༜༽  བརྗོད་བྱའི་སྙིང་པོ།

སློབ་ཚན་འདིའི་ནང་ཏང་ནང་དུ་ལྷག་པའི་སྐྱོན་ཆ་དང་ནོར་འཁྲུལ་ལ་ལྟ་སྟངས་ཇི་འདྲ་ཞིག་འཛིན་དགོས་པའི་གནས་ལུགས་གསལ་
པོར་བརྗོད་ཡོད།

བཞི།  བསམ་གཞིགས་སྦྱོང་གཞི།

དང་པོ། ཉི་མའི་འོད་ཟེར་གྱིས་ས་གཞི་ཡོངས་ལ་དྲོ་སྐྱིད་སྦྱིན་ནས་རི་ཀླུང་དང་ས་གཞི་བརྗིད་ཆགས་མཚར་སྡུག་རྣམ་པར་བཀྲ་ཞིང་། ཉམས་འགྱུར་སྟོང་གིས་རྒྱན་པར་བྱེད་པ་བཞིན། སྤྱི་ཚོགས་རིང་ལུགས་ཀྱི་རླབས་ཆེའི་ལས་དོན་གྱིས་ང་ཚོར་བདེ་སྐྱིད་བསྐྲུན་པ་དང་། ཉི་མར་ནག་ཐིག་གི་སྐྱོན་ཆ་ཡོད་པ་བཞིན་སྤྱི་ཚོགས་རིང་ལུགས་ཀྱི་བྱ་བཞག་ལའང་སྐྱོན་དང་ནོར་འཁྲུལ་ཡོད་པས་སོ།
གཉིས་པ།༡༽ གོང་དུ་སོང་ཟིན།

༢༽ སོར་མོ་དགུ་ཡིས་ང་ཚོའི་ལས་ཀའི་གྲུབ་འབྲས་ནི་གཙོ་བོ་ཡིན་པ་མཚོན་པར་བྱས་ཡོད།  སོར་མོ་གཅིག་གིས་རང་རེའི་ལས་དོན་ཐོག་ལྷག་པའི་སྐྱོན་དང་ནོར་འཁྲུལ་ནི་ཕལ་པ་ཡིན་པ་མཚོན་པར་བྱས་ཡོད།

༣༽སྐྱོན་དང་ནོར་འཁྲུལ་ནི་ཕྱི་རོལ་ཡུལ་དུ་འབྱུང་སྲིད་པས་ཀུན་གྱིས་མཐོང་ཐུབ་ལ་གཙོ་བོ་ནི་དེ་དག་ལེགས་བཅོས་བྱས་ནས་ཀུན་གྱིས་མཐོང་ཞིང་ཤེས་པ་མ་ཟད་ཡི་རངས་བྱེད་ངེས་པའི་གནས་ལུགས་བསྟན་ཡོད།
༤༽སློབ་ཚན་འདིའི་ནང་དཔེ་ཡི་སྒྲུབ་ཐབས་སྤྱད་ཡོད་པས།   དཔེ་གང་དག་ཡིན།
ལན། ཉི་མའི་འོད་ཟེར་དང་ཉི་མའི་ནག་ཐིག སོར་མོ་དགུ་དང་སོར་མོ་གཅིག་སོགས་ཡིན།
ལྷག་བཅས་བཤད་པ་།

དང་པོ།   སློབ་ཁྲིད་ཀྱི་དམིགས་ཡུལ།
སློབ་ཚན་འདི་སློབ་ཁྲིད་བྱས་པ་བརྒྱུད་སློབ་མ་རྣམས་ཀྱིས་རྒྱུན་མཁོའི་ཡིག་བསྐུར་རྣམ་གཞག་དང་རྩོམ་འབྲིའི་ནང་ཕྲད་ཀྱི་སྦྱོར་ཚུལ་

དང་དོན་གྱི་དབྱེ་བ་ཤེས་པར་བྱས་ནས་སྔར་ལས་ལྷག་པའི་སྒོ་ནས་སློབ་མའི་རྩོམ་འབྲིའི་ནུས་པགོང་མཐོར་གཏོང་ཐུབ་པ་བྱ་རྒྱུ་མ་ཟད། ནམ་རྒྱུན་སློབ་སྦྱོང་གི་ཁྲོད་དུ་ལྷག་བཅས་ཀྱི་ཕྲད་སྦྱོར་ཚུལ་མ་འཕྱུག་མ་ནོར་བར་ལག་ལེན་དུ་སྤྱོད་ཐུབ་པ་བྱ་རྒྱུ་དེ་ཡིན།
གཉིས་པ།   སློབ་ཁྲིད་ཀྱི་དཀའ་གནད་དང་གཙོ་གནད།
ལྷག་བཅས་ཀྱི་གོ་དོན་དང༌།  སྡོམ་ཚིག་ཕྲད་ཀྱི་སྦྱོར་ཚུལ་བཅས་ནི་གཙོ་གནད་དང།ལྷག་བཅས་ཀྱི་དཔེར་བརྗོད་ཁག་ནང་གསེས་

གང་ལ་འཇུག་པ་ཤེས་རྟོགས་ཐུབ་རྒྱུ་དེའོ།
གསུམ་པ།   སློབ་ཁྲིད་བྱ་ཐབས།   དགེ་སློབ་ཟུང་འབྲེལ་གྱིས་དྲི་བ་དྲི་ལན་གྱི་ལམ་ནས་སློབ་ཁྲིད་བྱ་རྒྱུ།
བཞི་པ།  དུས་ཚོད་བཀོད་སྒྲིག    སློབ་ཚན་དེ་སློབ་ཡུན་གཉིས་ཀྱི་ནང་དུ་སློབ་ཁྲིད་བྱས་ཚར་བ་བྱ་རྒྱུ།
ལྔ་པ།  སློབ་ཚན་དངོས་འཇུག
གཅིག སློབ་ཚན་དང་འབྲེལ་བའི་ཕྲད་དང་རྣམ་དབྱེར་བསྐྱར་བསམ་བྱ་རྒྱུ།

༡༽ཚིག་ཕྲད་ཀྱི་གོ་དོན་དང་དབྱེ་བ། འདིར་བསྟན་ལྷག་བཅས་དེ་གང་གི་ཁོངསུ་འདུ་མིན།

གཉིས། སློབ་ཚན་གསར་ཁྲིད།

ལེགས་བཤད་ལྗོན་དབང་གི་རྩ་བ་ལས། ཏེ་དེ་སྟེ་གསུམ་ལྷག་བཅས་ཏེ།  ན་ར་ལ་ས་དྲག་མཐར་ཏེ།
ད་དེ་ག་ང་བ་མ་འ།   མཐའ་མེད་རྣམས་ལ་ས་སྟེ་འཐོབ།
ཀ༽ གོ་དོན།

༡༽ ཏེ་དེ་སྟེ་གསུམ་ནི་མིང་དང་ཚིག་གང་གི་མཐརསྦྱར་ཡང་ཚིག་དོན་སྔ་མ་རྫོགས་པར་སླར་ཡང་ཚིག་དོན་ལྷག་མ་ཡོད་པར་སྟོན་པ་ལ་
འཇུག་པ་ཡིན།

༢༽དེ་དེ་སྟེ་གསུམ་གྱིས་བསྟན་བྱའི་དོན་གྱི་ལྷག་མ་འདྲེན་པ་ལ་འཇུག་པས་ན་ལྷག་བཅས་ཞེས་བརྗོད།
ཁ༽ སྒྲ་ཡི་སྦྱོར་ཚུལ། 

རྩ་བ་ལས།          ན་ར་ལ་ས་དྲག་མཐར་ཏེ། ད་དེ་ག་ང་བ་མ་འ།  མཐའ་མེད་རྣམས་ལ་ས་སྟེ་འཐོབ།
ག༽ དོན་གྱི་སྦྱོར་ཚུལ།

ལྷག་བཅས་ཀྱི་ཕྲད་ཏེ་དེ་སྟེ་གསུམ་པོ་རྣམས་དོན་གསུམ་ལ་འཇུག་པ་ཡིན་ཏེ།

༡༽མཚམས་སྦྱོར་ལྷག་བཅས། ༼༡༽བྱ་བ་སྔ་མའི་འཕྲོར་བྱ་བ་གཞན་ཞིག་མཚམས་སྦྱར་ནས་དེ་དག་ཕན་ཚུན་འབྲེལ་ཆགས་ལུགས་

ངེས་ཅན་ཞིག་སྟོན་པ་ལའོ། 

༼༢༽ཏེ་དེ་སྟེ་གསུམ་གྱིས་བྱ་བ་སྔ་ཕྱི་མཚམས་སྦྱོར་བའམ་འབྲེལ་མཐུད་བྱེད་པ་ཞིག་ལའོ། 

དཔེ་ན། ཤིང་བཅད་དེ་ཆད། བསམ་བློ་བཏང་སྟེ་ཡི་གེ་བྲིས། ཚེག་སྒྲ་དང་བཅས་སྟེ་འབར།

༢༽དམ་བཅའ་ལྷག་བཅས།

༼༡༽ཚིག་སྔ་མའི་གོ་དོན་གསལ་བཤད་བྱེད་པའི་ཆེད་དུ་ཚིག་ཕྱི་མ་འདྲེན་པ་ཞིག

༼༢༽ཚིག་སྔ་མ་དམ་བཅས་པ་དེའི་གསལ་བྱེད་དམ་སྒྲུབ་བྱེད་དུ་ཚིག་ཕྱི་མ་འདྲེན་པ་ཞིག་གོ  

དེ་ལའང་།  ཀ༽རྒྱུ་མཚན་འདྲེན་པ། དཔེ་ན། ཆུ་ཡོད་དེ་ཆུ་རྐྱར་ལྡིང་བའི་ཕྱིར། མེ་ཡོད་དེ་དུ་བ་ཡོད་པའི་ཕྱིར། ཁ༽ངེས་ཚིག་འདྲེན་པ། དཔེ་ན། དཀོན་མཆོག་སྟེ་དཀོན་པའི་ནང་ནས་མཆོག་ཏུ་གྱུར་བ། 

ག༽དབྱེ་བ་འདྲེན་པ། དཔེ་ན། སྒོ་གསུམ་སྟེ་ལུས་ངག་ཡིད་གསུམ་མོ།

༣༽གཞན་འདྲེན་ལྷག་བཅས། ཚིག་སྔ་མ་དེའི་བརྗོད་བྱ་ལས་གཞན་པའི་རྣམ་གྲངས་ཤིག་སྟོན་པའི་ཆེད་དུ་ཚིག་སྔ་མ་ལ་

ལྷག་བཅས་ཀྱི་ཕྲད་སྦྱར་བ་ཞིག་ཡིན།  

དཔེ་ན།  འདི་ནི་ལུག་སྟེ། དེ་ནི་རའོ། མདུན་ན་གངས་རི་སྟེ་རྒྱབ་ན་སྤངས་རིའོ།
དྲུག་པ། བསམ་གཞིགས་སྦྱོང་གཞི།

རྟ། 
དང་པོ།   སློབ་ཁྲིད་ཀྱི་དམིགས་ཡུལ།
སློབ་ཚན་འདིར་རྟའི་ཕྱིའི་རྣམ་པ་ནས་ནང་གི་གཤིས་རྒྱུད་ཀྱི་བར་ཞིབ་འབྲི་བྱས་པ་ལས་རྟའི་ཞི་དུལ་བག་ཡོད་དང་འདོད་ཆུང་ཆོག་ཤེས་ཀྱི་བླ་མེད་གཤིས་ཀར་བསྔགས་པ་བྱས་ཡོད་ཅིང་།སློབ་ཚན་འདི་སློབ་ཁྲིད་བྱས་པ་བརྒྱུད་སློབ་ཚན་གྱི་བརྗོད་བྱའི་དོན་ལ་གོ་བ་ལོན་པ་དང་།རྗོད་བྱེད་ཚིག་གི་རྩོམ་རྩལ་ཉམས་སུ་མྱོང་རྒྱུ་མ་ཟད།ནམ་རྒྱུན་རྟ་ལྟ་བུའི་སྲོགས་ཆགས་ལ་ལྟ་ཞིབ་བྱེད་ནུས་པ་དང་།ལྟ་ཞིབ་བྱས་པ་བཞིན་ངོ་སྤྲོད་དང་མཚམས་སྦྱོར་གྱིས་རྩོམ་ཡིག་འབྲི་བའི་རྩོམ་རྩལ་ལམ་ནུས་པ་བསྐྱེད་བསྲིངས་བྱ་རྒྱུ་དེ་ཡིན།
གཉིས་པ།   སློབ་ཁྲིད་ཀྱི་དཀའ་གནད་དང་གཙོ་གནད།
སློབ་ཚན་གྱི་བརྗོད་བྱའི་དོན་ལ་གོ་ལོན་གྱིས་རྟ་རིགས་གཉིས་པོའི་བར་གྱི་མི་འདྲ་བའི་ཆ་རྟོགས་རྒྱུ་ནི་གཙོ་གནད་དང་། རང་གིས་རྟ་ལྟ་བུའི་སྲོག་ཆགས་ལ་ལྟ་ཞིབ་ཀྱིས་ལྷུག་རྩོམ་འབྲི་ཐབས་བེད་སྤྱོད་ཀྱིས་སུག་འབྲི་ཐུབ་པ་བྱ་རྒྱུ་དེ་ནི་དཀའ་གནད་དུ་བསམ།
གསུམ་པ།   སློབ་ཁྲིད་བྱ་ཐབས།
སློབ་མ་གཙོར་བཟུང་གིས་དྲི་བ་དྲི་ལན་གྱི་ཐོག་ནས་སློབ་ཁྲིད་བྱ་རྒྱུ།
བཞི་པ།   དུས་ཚོད་བཀོད་སྒྲིག
ཚོགས་ཐེངས་གཉིས་ནས་གསུམ་བར་གྱི་དུས་ཚོད་ནང་ལེགས་སྒྲུབ་བྱ་རྒྱུ།
ལྔ་པ།  སློབ་ཚན་དངོས་འཇུག
གཅིག རྩོམ་པ་པོ་ངོ་སྤྲོད་མདོར་བསྡུས།
པུའུ་ཧྥེང་（170—1788）ཧྥ་རན་སིའི་རྩོམ་པ་པོ་ཞིག་ཡིན་ཞིང༌། ལོ་ངོ་བཞི་བཅུ་ཡི་དུས་ཡུན་ནང་དུ་《 རང་བྱུང་ལོ་རྒྱུས་》ཞེས་པ་དེའི་ནང་དུ་《 སའི་གོ་ལ་གྲུབ་སྟངས་ཀྱི་ལོ་རྒྱུས་》དང་ 《  སྲོག་ཆགས་ཀྱི་ལོ་རྒྱུས་》《 མིའི་རིགས་ཀྱི་ལོ་རྒྱུས་》《 བྱ་རིགས་ཀྱི་ལོ་རྒྱུས་》 《 ལྟོ་འགྲོ་འབུ་སྲིན་གྱི་ལོ་རྒྱུས་》《 རང་བྱུང་གི་དུམ་མཚམས་རྣམ་དབྱེ་》སོགས་འདུས་ཡོད།

གཉིས། རྩོམ་སྟངས་སམ་རྩོམ་ཐབས།

རྩོམ་སྟངས་ལྷུག་རྩོམ་གྱི་ཁོངས་སུ་གཏོགས།
༡༽གོ་དོན།

ཚིགས་རྐང་པས་མ་བཅད་ཅིང་ཚིག་ཚོགས་ཉུང་ལ་བརྗོད་བྱ་རྒྱ་ཆེ་བ་རྩོམ་སྟངས་ཐད་རང་དབང་ཆེན་པོ་ལྡན་པའི་ཐོག་ནས་སྤྱི་ཚོགས་ཀྱི་འཚོ་བ་མཚོན་པར་བྱེད་པའི་རྩོམ་རིག་གི་རྣམ་པ་ཞིག་ལའོ།

༢༽ཁྱད་ཆོས། ཀ༽ བརྗོད་བྱ་རྒྱ་ཆེ་བ། ཁ༽ རྩོམ་སྟངས་རང་དབང་ལྡན་པ།  ག༽ཚིག་སྦྱོར་རྣ་བར་སྙན་པ།

༣༽དབྱེ་བ།  ཀ༽རྣམ་པའི་སྒོ་ནས། ༡༽ཐད་བརྗོད་ལྷུག་རྩོམ་དང་། ༢༽བསྡུས་བརྗོད་ལྷུག་རྩོམ།

ཁ༽ངོ་བོའི་སྒོ་ནས། ༡༽དོན་བརྗོད་ལྷུག་རྩོམ། ༢༽དུངས་སེམས་མཚོན་པའི་ལྷུག་རྩོམ། ༣༽དཔྱད་བརྗོད་ལྷུག་རྩོམ།

གསུམ།  རྩོམ་ཁུངས། 

རྩོམ་ཡིག་འདི་《 རང་བྱུང་ལོ་རྒྱུས་》ཞེས་པ་ལས་བདམས།
བཞི། སློབ་ཚན་དབྱེ་ཞིབ།

དུམ་བུ་དང་པོ་༼རང་གྲུབ་དུམ་བུ་༡ ༢༽ནང་དུ་མིས་འདུལ་གསོ་བྱས་པའི་ཁྱིམ་རྟ་བྲིས་ཡོད།

དུམ་བུ་གཉིས་པ།༼རང་གྲུབ་དུམ་བུ་༣ ༥༽ནང་དུ་རྟ་རྒོད་བྲིས་ཏེ། ཕན་ཚུན་བསྡུར་བའི་ཐབས་ལ་བརྟེན་ནས་ཁོར་ཡུག་མི་འདྲ་བའི་

རྟའི་འཚོ་གནས་མི་འདྲ་བ་མཚོན་ཡོད།

བརྗོད་དོན་གཙོ་བོ།

སློབ་ཚན་འདིའི་ནང་རྩོམ་པ་པོས་ཁོར་ཡུག་མི་འདྲ་བ་རུ་འཚོ་སྡོད་བྱེད་པའི་རྟ་རིཊ་གཉིས་ཀྱི་སྣང་བརྙན་ཞིབ་འབྲི་བྱས་ཏེ། མུ་མཐའ་
མེད་པའི་རྩྭ་ཐང་དུ་ཅི་དགར་རྒྱུ་ཞིང༌། མཆོང་ལྡིང་གི་གར་ལ་རྩེན་པའི་རྟ་རྒོད་ཀྱི་རིགས་ལ་བསྔགས་བརྗོད་མཛད་པ་དང༌།མིས་འདུལ་
གསོ་བྱས་ཤིང་སྦྱོང་བརྡར་སྤྲད་ནས་གཡུང་དུ་བབས་པའི་ཁྱིམ་རྟའི་རིགས་ལ་སྙིང་རྗེ་དང་གདུང་སེམས་སྐྱེས་པ་དེ་བརྗོད་ཡོད།
ལྔ། ཕྱོགས་བསྡོམས།
གཤམ་གྱི་དྲི་བ་དང་འབྲེལ་ནས་སློབ་ཚན་ལ་ཕྱོགས་བསྡོམས་བྱེད་རྒྱུ། ༼གཤམ་གྱི་དྲི་ལན་ཁག་དཔྱད་གཞིའི་ཚུལ་དུ་འཕུལ་བས་
མུ་མཐུད་དཔྱད་པར་འཚལ།༽
༡༽རྩོམ་ཡིག་འདིའི་ནང་འབྲི་ཐབས་གང་ལ་བརྟེན་ནས་རྟའི་ཁྱད་ཆོས་བྲིས་ཡོད།
ལན་ཞུ། དཔེར་འགོད་པ་དང་བསྡུར་བའི་ཐབས།
༢༽མིས་འདུལ་གསོ་བྱས་པའི་རྟ་དང་མིའི་བར་གྱི་འབྲེལ་བ་དེ་ཇི་འདྲ་ཡིན།
ལན་ཞུ། མིའི་ངོས་ནས་བཤད་ན་རྟ་ནི་མིའི་རིགས་ཀྱི་གྲོགས་པོ་ཞིག་ཡིན། རྟའི་ངོས་ནས་བཤད་ན་མི་ནི་རང་གི་གྲོགས་པོ་ཞིག་ཏུ་ག་ལ་བརྩི། རྟ་ནི་མིའི་རིགས་ཀྱི་བྲན་ནམ་ལག་ཆ་རྣལ་མ་ཞིག་ཀྱང་ཡིན། 

༣༽མིའི་རིགས་ཀྱི་བདག་བས་གཞན་གཅེས་ཀྱི་ལྷག་བསམ་ལྷན་སྐྱེས་སུ་འཛོམས་པའི་སྲོག་ཆགས་འདིར་ལྟ་ཚུལ་ཇི་འདྲ་ཞིག་འཛིན། 

ལན་ཞུ། “རྟའི་སློབ་གསོ་ནི་རང་དབང་ཤོར་བ་ནས་མགོ་བརྩམས་ཤིང༌།འཆིང་སྒྲོག་དང་དུ་བླངས་པ་ནས་མཇུག་བསྒྲིལ་ཡོད་ཅེས་
པ་འདི་ནི་མི་རྣམས་ཀྱིས་རྟ་ལ་འཛིན་པའི་ལྟ་ཚུལ་ལ་ཕྱོགས་བསྡོམས་བྱས་པ་ཞིག་ཡིན།
༤༽རྩོམ་པ་པོས་རང་བྱུང་ཁམས་ཆེན་པོའི་རྟ་ཞིབ་འབྲི་བྱེད་སྐབས་ཕྱོགས་གསུམ་ནས་ཞིབ་འབྲི་བྱས་ཡོད་པས་ཕྱོགས་གང་དག་ཡིན།
ལན།  ༡༽ཤེས་རྒྱུད་ལེགས་པ།  ༢༽སྤྱོད་པ་བཟང་བ།  ༣༽བཟོ་ལྟ་མཛེས་པ།
༥༽རྟའི་སློབ་གསོ་ནི་རང་དབང་ཤོར་བ་ནས་མགོ་བརྩམས་ཤིང༌།འཆིང་སྒྲོག་དང་དུ་བླངས་པ་ནས་མཇུག་བསྒྲིལ་ཡོད་ཅེས་པའི་སྐད་
ཆར་གོ་བ་ཇི་ལྟར་ལེན།
ལན། སློབ་གསོ་ཞེས་པ་ནི་རབ་བཏགས་ཀྱི་འབྲི་ཐབས་བཀོལ་བ་ཡིན་ཞིང༌། མིའི་རིགས་ཀྱིས་རྟ་འཚོ་སྐྱོང་བྱས་ནས་སྦྱོང་བརྡར་བྱས་པ་
དེ་མཚོན་པར་བྱས་པ་ཡིན། དེའི་འཕྲོར། “རང་དབང་ཤོར་བ་ནས་མགོ་བརྩམས་ཞེས་པ་དེས་ཁྱིམ་རྟ་ནི་མིས་འཚོ་སྐྱོང་བྱེད་པ་ལས། རང་ཉིད་ཡན་པོར་རྒྱུ་ནས་ཟས་འཚོལ་བ་དེ་མིན་པ་བསྟན་ཡོད།  འཆིང་སྒྲོག་དང་དུ་བླངས་པ་ནས་མཇུག་བསྒྲིལ་ཞེས་པ་དེར་གོ་བ་
གཉིས་ཡོད་དེ།  ༡༽རྟའི་ལུས་པོར་སྒ་དང་སྲབ་ཀྱིས་བཅིངས་པ་དང༌། རྨིག་པར་རྨིག་ལྕགས་བརྒྱབ་པ་སོགས་བསྟན་པ།  ༢བཀའ་སྲུང་ཅི་བསྒྲུབ་བྱེད་པའི་གཞན་དབང་གི་བསམ་བློ་ནི་ཁྱིམ་རྟའི་རང་གཤིས་སུ་གྱུར་ཡོད་པ་དེ་བསྟན་ཡོད།
ལྔ་པ། བསམ་གཞིགས་སྦྱང་གཞི།
གཅིག གཤམ་གྱི་མིང་གི་དོན་ཅི་ཞིག་ཡིན་ནམ།
ཞུམ་མེད།ཞུམ་པ་མེད་པ་སྟེ། འཇིགས་པ་མེད་པའི་དོན།   ཕངས་མེད།ཕངས་སེམས་མེད་པ་སྟེ། སེར་སྣ་མེད་པའི་དོན།

ཆ་ཚད།དངོས་པོའི་བོངས་ཚད་དང་རྒྱ་ཁྱོན་ གཟུགས་སོགས་ཀྱི་ཚད་གཞི།   སྤྲས།རྒྱན་གྱིས་མཛེས་པར་བྱས་པ།

སྤུད།བརྒྱན་པ།
གཉིས།༡༽ཁྱིམ་རྟའི་ཁྱད་ཆོས། རྒོད་པའི་ཆ་ནས་རང་གི་བདག་པོ་དང་མཉམ་ཤི་མཉམ་གསོན་དང་གཟི་བརྗིད་མཉམ་མྱོང་བྱེད་པ་དེ་ཡིན་པ་དང་། གཡུང་བའི་ཆ་ནས་
རང་གི་བདག་པོའི་བཀའ་བཀོད་ལྟར་བྱ་བ་སྒྲུབ་པ་དང་། བདག་པོའི་རེ་འདོད་སྐོང་བ། ཐབས་ནུས་ཡོད་དགུ་རྩལ་སྤྲུག་གིས་བདག་པོར་

ཞབས་ཕྱི་སྒྲུབ་པ་མ་ཟད། ཐ་ན་སྲོག་དང་བསྡོས་ནས་ཞབས་ཕྱི་གང་ལེགས་སྒྲུབ་པ་བཅས་ཡིན།
༢༽རྟ་རྒོད་ཀྱི་ཁྱད་ཆོས་གཙོ་བོ།

 ངར་ཤུགས་ཟད་མཐའ་མེད་པ་དང་། སྙིང་སྟོབས་བླ་ན་མེད་པ། རང་བཞིན་གཏུམ་པོ་ཞིག་མིན་པ། ཕྱི་ཚུལ་བརྗིད་སྙེམས་ཆེ་ཡང་

ནང་སེམས་ཞི་ཞིང་དུལ་བ། ཁྱུ་བསྒྲིགས་ཏེ་རྒྱུ་ཞིང་འཚོ་བ། ཕན་ཚུན་བར་ཕྲག་དོག་མི་བྱེད་པ། ཟ་འཐུང་གི་ཆེད་དུ་འཁྲུག་རྩོད་མི་བྱེད་

པ་བཅས་སོ།

ཡ་རུ་ཞིག།
དང་པོ།   སློབ་ཁྲིད་ཀྱི་དམིགས་ཡུལ།
སློབ་ཚན་འདི་ནི་ཡ་རུ་འཚར་ལོང་གི་རྒྱུད་རིམ་ནང་དུ་འཕྲད་པའི་བདེ་སྡུག་གི་མྱོང་བ་བཀོད་པའི་ལྷུག་རྩོམ་ཞིག་ཡིན་པས་སློབ་ཚན་འདི་སྦྱངས་པ་བརྒྱུད་ནས་རྩོམ་གྱི་ལོ་རྒྱུས་རྒྱབ་ལྗོངས་ཤེས་རྟོག་གི་རྨང་གཞིའི་ཐོག་རང་ཉིད་འཚར་ལོངས་ཡོང་བའི་བརྒྱུད་རིམ་ཁྲོད་ཡང་དག་པའི་མི་ཚེའི་ལྟ་སྟངས་ཤིག་རྙེད་ཐུབ་པ་བྱ་རྒྱུ་དང༌། རང་གིས་རྩོམ་ཡིག་འདིའི་རྩོམ་རྩལ་ཉམས་སུ་མྱོང་ཐུབ་པ་དགོས་རྒྱུ།
གཉིས་པ།   སློབ་ཁྲིད་ཀྱི་དཀའ་གནད་དང་གཙོ་གནད།
རྩོམ་ཡིག་འདིའི་རྩོམ་ཐབས་དང་ཡ་རུའི་མཚོན་དོན་རྟོོགས་དགོས་པ་ནི་གཙོ་གནད་དང་།རྩོམ་ཡིག་གི་བརྗོད་བྱ་དང་འབྲེལ་བའི་ལོ་རྒྱུས་ཀྱི་རྒྱབ་ལྗོངས་ལ་རྒྱུད་ལོན་བྱ་རྒྱུ་ནི་དཀའ་གནད་དོ།
གསུམ་པ།   སློབ་ཁྲིད་བྱ་ཐབས།
ལོ་རྒྱུས་ཀྱི་དངོས་དོན་དང་ཟུང་འབྲེལ་གྱིས་ཕན་ཚུན་གྲོས་བསྡུར་གྱི་རྣམ་པའི་ཐོག་ནས་སློབ་ཁྲིད་བྱེད་རྒྱུ།
བཞི་པ།  དུས་ཚོད་བཀོད་སྒྲིག
ཚོགས་ཐུན་གཉིས་ནས་གསུམ་བར་གྱི་ནང་དུ་ལེགས་གྲུབ་ཐུབ་པ་བྱ་རྒྱུ།
ལྔ་པ།  སློབ་ཚན་དངོས་འཇུག།
གཅིག རྩོམ་པ་པོ་ངོ་སྤྲོད།

རྩོམ་པ་པོ་ཚེ་དབང་།
གཉིས།  རྩོམ་ཐབས་སམ་རྩོམ་སྟངས།
སློབ་ཚན་འདི་ནི་བསྡུས་བརྗོད་ཀྱི་ལྷུག་རྩོམ་གྱི་རྩོམ་སྟངས་ཁོངས་སུ་གཏོགས།
གསུམ། སློབ་ཚན་དབྱེ་ཞིབ།

ཀ༽རྩོམ་གྱི་ལོ་རྒྱུས་ཀྱི་རྒྱབ་ལྗོངས་དང་བརྗོད་བྱའི་སྙིང་པོ།
རྩོམ་ཡིག་འདི་དུས་རབས་ཉི་ཤུའི་ལོ་རབས་བརྒྱད་བཅུའི་སྟོད་དུ་བརྩམས་པ་ཞིག་ཡིན་ཞིང༌། དེའི་ནང་དུ་རྩོམ་པ་པོས་རང་ཉིད་ཀྱི་
མྱོང་བ་དངོས་བརྒྱུད་ནས་རིག་གནས་གསར་བརྗེའི་དུས་ཀྱི་ཟིང་ཁྲོད་དུ་རིག་གནས་ཤེས་བྱར་སྦྱངས་པ་བྱེད་པའི་གོ་སྐབས་ཤོར་བའི་
གཞོན་ནུ་རྣམས་ལ་མི་བཞི་ཤོག་ཁག་ཐལ་བའི་རྡུལ་དུ་བརླགས་པ་དང༌།རིག་གནས་གསར་བརྗེ་ཆེན་པོ་མཇུག་སྒྲིལ་བའི་སྐབས་བསྒྱུར་བཅོས་སྒོ་དབྱེའི་སྲིད་བཟང་འོག་རིག་གནས་སྦྱོང་བའི་སྐལ་བ་ལྡན་པར་གྱུར་པ་དང༌། བློ་གྲོས་ཀྱི་མིག་ཟུང་གསལ་བར་གྱུར་བས་་་་་

རང་ཉིད་ཀྱི་ཤེས་ཡོན་དང་སྤྱི་ཚོགས་ཀྱི་འཕེལ་རྒྱས་ཀྱི་དགོས་མཁོ་དང་མི་འཚམས་པ་ཤེས་དུས་ཡིད་སྐྱོ་བ་དང༌། དཔའ་ཞུམས་པ། སྒྱིད་ལུག་གི་དབང་དུ་ཕྱིན། འོན་ཀྱང་ཏང་ཀྲུངདབྱང་གི་རླབས་ཆེན་འབོད་སྐུལ་འོག་ཁོ་ཚོར་བསམ་བློར་བཅིངས་འགྲོལ་ཐོབ་ནས་
མུ་མཐུད་འབད་པ་དང་མདུན་སྐྱོད་ཀྱི་གོམས་པ་གསར་པ་སྤོས་པ་དང་མི་ཚེའི་རིན་ཐང་རྟོགས་ཤིང༌། རང་ནུས་ཡོད་རྒུ་མེས་རྒྱལ་གྱི་
དེང་རབས་ཅན་གྱི་རླབས་ཆེན་བྱ་གཞག་ནང་འབུལ་རྒྱུའི་སེམས་ཐག་བཅད་པ་དེ་ཡིན།
ཁ༽སློབ་ཚན་དབྱེ་ཞིབ་བྱས་ནས་གཤམ་གྱི་དྲི་བར་ལན་འདེབས་བྱ་རྒྱུ། 

༼གཤམ་གྱི་དྲི་ལན་ཁག་དཔྱད་གཞིའི་ཚུལ་དུ་འཕུལ་བས་མུ་མཐུད་དཔྱད་པར་འཚལ༽
༡༽ཡ་རུའི་མཚོན་དོན་ཅི་ཡིན།
ལན། རིག་གནས་གསར་བརྗེའི་དུས་ཟིང་ནང་རིག་གནས་སྦྱོང་བའི་སྐལ་བ་མ་འཐོབ་པའི་གཞོན་ནུ་རྣམས་མཚོན་ཡོད།
༢༽ཁ་བ་བུ་ཡུག་འཚུབ་པའི་དགུན་དུས་ཞིབ་འབྲི་བྱས་པ་དེ་གང་མཚོན་བྱེད་ཡིན།
ལན། རིག་གནས་གསར་བརྗེ་ཆེན་པོའི་ལས་འགུལ་དེ་མཚོན་པའི་ཆེད་དུ་ཡིན།
༣༽དཔྱིད་དཔལ་ཤར་བ་ཞིབ་འབྲི་བྱས་པ་གང་མཚོན་བྱེད་ཡིན།
ལན། ཏང་ཀྲུང་དབྱང་གིས་མི་བཞི་ཤོག་ཁག་ཐལ་བའི་རྡུལ་དུ་བརླགས་པ་མཚོན་ཆེད་ཡིན།
༤༽གཡག་རྒན་གྱི་སྐད་ཆ་བྲིས་པ་ནི་གང་མཚོན་བྱེད་ཡིན།  

ལན།མགྱོགས་མྱུར་སྤྱི་ཚོགས་རིང་ལུགས་ཀྱི་དེང་རབས་ཅན་བཞི་འཛུགས་སྐྲུན་བྱེད་དགོས་པའི་འབོད་སྐུལ་གནང་བ་བླ་ན་མེད་པ་མཚོན་པར་བྱེད་པའི་ཆེད་དུ་ཡིན།
༥༽རྩོམ་ཡིག་འདིར་འབོད་པའི་ཐ་སྙད་གང་སྤྱད་ཡོད།    དེས་དགེ་མཚན་གང་ཐོས།
ལན་དུ།འབོད་པའི་ཐ་སྙད་དང་པོ་སྤྱད་ཡོད། འབོད་པའི་ཐ་སྙད་དང་པོའི་འབྲི་ཐབས་སྤྱད་ནས་ང་ཞེས་རང་དོན་རང་གིས་བརྗོད་པའི་ཚུལ་
བཟུང་བ་དེས།རྩོམ་པ་པོས་རང་གི་བསམ་པའི་བརྩེ་དུང་བླ་ལྷག་གིས་མཚོན་ཐུབ་ཅིང༌།ཀློག་པ་པོའི་ཡིད་ལ་བདེན་སྣང་སྟེར་བ་དང་སྙིང་ཉེ་བ་ དང་བབ་ཆགས་པའི་ཚོར་སྣང་ཞིག་བསྐྱེད་ནུས་པས་སོ།
༦༽རྩོམ་ཡིག་ཧྲིལ་པོར་འབྲི་ཐབས་གཙོ་བོ་གང་སྤྱད་ཡོད།
ལན་དུ།  སེམས་ལྡན་རབ་རྟོག་གི་འབྲི་ཐབས་སྤྱད་ཡོད།
༧༽ཡ་རུ་ཤ་ཤེད་རྒྱས་མི་ཐུབ་པའི་ཕྱི་རྐྱེན་དང་ནང་རྐྱེན་སོ་སོ་གང་ཡིན།
ལན། ཕྱི་རྐྱེན་ནི་ང་བཙས་ནས་ཡུན་རིང་མ་སོང་བར་དགུན་ཁ་སླེབས་སོང་་བ་དང༌། ཁ་བ་མཐུག་པོས་ས་གཞི་གཡོགས་པ་དང་རྩྭ་ཟ་རྒྱུ་མེད་པ། ཆུ་བོ་ཐམས་ཅད་འཁྱག་པས་བསྡམས་ནས་འཐུང་རྒྱུ་མེད་པ། གྲང་བའི་སྐབས་སུ་འཁྱག་གཡོལ་བྱེད་ས་མེད་པ་སོགས་བཀྲེས་སྐོམ་འཁྱཊ་
གསུམ་གྱི་མནར་བ་མ་ཟད།   རླུང་དམར་འཚུབ་ནས་མགོ་བོ་འཐོམས་སུ་བཅུག་པ་བཅས་རང་བྱུང་ཁོར་ཡུག་གི་སྣང་ཚུལ་དང་འགྱུར་
ལྡོག་བརྗོད་ནས་ཡ་རུ་ཤ་ཤེད་རྒྱས་མི་ཐུབ་པའི་ཕྱི་རྐྱེན་བཤད་ཡོད༑  ཆུ་ནང་དུ་ཤར་བའི་རང་གི་ཆུང་ལ་རིད་པའི་གཟུགས་དེ་མཐོང་བས་སེམས་རབ་ཏུ་སྐྱོ་སྟེ་རྩྭ་ཟ་མཚམས་བཞག་ནས་ཐང་དུ་
ཉལ་བ་དང༌། རང་ལ་ཤ་ཤེད་རྒྱས་ནས་ནར་སོན་ཐུབ་མིན་ལ་ཐེ་ཚོམ་སྐྱེས་ཤིང༌། ཡིད་ཕམ་ནས་སྒྱིད་ལུགས་ཏུ་གྱུར་པ་བྲིས་ཏེ་ཤ་ཤེད་ རྒྱས་ནས་ནར་སོན་མི་ཐུབ་པའི་ནང་རྐྱེན་བྲིས་ཡོད།
༨༽ང་འཆི་ག་ལ་རུང༌།  ངའི་ཤ་ཤེད་རྒྱས་དགོས།  ཕྱིན་ཆད་ངས་ཕྱུགས་ཟོག་གིས་སྒྲུབ་དགོས་པའི་བྱ་བ་ཞིག་བྱ་རྒྱུ་མ་བྱུང་ན།  ངའི་ཚེ་འདི་སྟོང་ཟད་དུ་འགྲོ་ཉེན་འདུག་”ཅེས་པས་གང་མཚོན།
ལན། ཚེ་སྲོག་གི་རིན་ཐང་དང༌། རང་ཉིད་ཀྱི་ལས་དོན། འོས་འགན་བཅས་རྟོགས་པ་མཚོན།
༩༽རྩོམ་ཡིག་འདིའི་ནང་ལྡོག་བརྗོད་ཀྱི་འབྲི་ཐབས་ཀྱང་སྤྱད་ཡོད་པས་དེས་དགེ་མཚན་གང་ཐོན་ཡོད།
ལན། དེས་ཀློག་པ་པོ་རྣམས་ལ་བསམ་གཞིག་གི་ཀློང་འདྲེན་ནུས་ཤིང༌།རྩོམ་ཡིག་ལ་ཡིད་དབང་འཕྲོག་པའི་སྒྱུ་རྩལ་གྱི་རོ་ཉམས་ཐོན་
པར་བྱས་ཡོད།
ལྔ་པ། བསམ་གཞིགས་སྦྱོང་གཞི།
གཅིག

༡༽རྗོད་པ་དེ་ནི་དངོས་ཡོད་སྤྱི་ཚོགས་ལ་གདོང་གཏད་མི་ནུས་པར་བག་འཁུམ་དང་། སྒྱིད་ལུག ཕྱིར་བཤོལ་བཅས་ཀྱི་བསམ་སྤྱོད་དང་།

ལྡན་པའི་ན་གཞོན་རྣམས་ལ་ཡར་སྐུལ་བྱས་པ་མཚོན་པའི་ཚིག་ཅིག་སྟེ། དུས་རབས་ལ་ཁ་ཕྱོགས་ཏེ་ཚན་རིག་དང་རིག་གནས་ཀྱིས་བསམ་བློར་དྲག་ཆས་སྤྲད་ནས་སྤྱི་ཚོགས་འཕེལ་རྒྱས་ཀྱི་དགོས་མཁོ་དང་མཚམས་དགོས་པའི་གནས་ལུགས་བསྟན་པའོ།

༢༽ཚིག་དེ་དག་གིས་རིག་གནས་གསར་བརྗེ་ཆེན་པོ་མཇུག་རྫོགས་རྗེས་རང་རྒྱལ་གྱི་ས་ཆ་གང་ས་གང་དུ་བསྒྱུར་བཅོས་དང་ཕྱི་ཕྱོགས་ལ་སྒོ་འབྱེད་པའི་སྐལ་པ་བཟང་པོ་ཤར་བ་དང་། ཏང་ཀྲུང་དབྱང་གིས་སྟོབས་ཤུགས་ཆེར་བསྐྱེད་ཀྱིས་སྤྱི་ཚོགས་རིང་ལུགས་དེང་རབས་ ཅན་བཞི་འཛུག་སྐྲུན་བྱེད་པའི་འབོད་སྐུལ་གནང་བས་མི་རྣམས་ལ་བསམ་བློའི་ཐོག་བཅིངས་འགྲོལ་ཐོབ་པའི་རྣམ་པ་དེ་བསྡུས་བརྗོད་ ཀྱིས་མཚོན་པར་བྱས་ཡོད།
༣༽ཚིག་དེའི་ནང་ཡ་རུ་ཡིས་རང་ཉིད་ཀྱི་ཚེ་གང་གི་ལས་གའན་དང་རིན་ཐང་རྟོགས་པའི་ཤུགས་ནས་ང་ཚོ་གཞོན་ནུ་རྣམས་ལ་མི་ཚེ་ སྟོང་ཟད་དུ་གཏོང་མི་རུང་བར་ཆུང་དུས་ནས་དཀའ་སྤྱད་འབད་བརྩོན་གྱིས་རིག་གནས་ཤེས་བྱ་སྦྱོང་དགོས་པ་དང་། ནར་སོན་ན་ རྒྱལ་ཁབ་དང་མི་དམངས་ལ་ཕན་ཐོགས་ཡོད་པའི་བྱ་བ་བསྒྲུབ་དགོས་པ་བསྟན།

གཉིས། གོང་དུ་སོང་ཟིན་པས་བསྐྱར་དུ་འབྲི་བའི་ངལ་བ་མ་བྱས།
གསུམ། རིག་གནས་གསར་བརྗེའི་དུས་ཟིང་ནང་རིག་གནས་སྦྱོང་བའི་སྐལ་བ་མ་འཐོབ་པའི་གཞོན་ནུ་རྣམས་མཚོན་ཡོད།
འབྱེད་སྡུད་བཤད་པ།
དང་ དང་པོ།   སློབ་ཁྲིད་ཀྱི་དམིགས་ཡུལ།
སློབ་ཚན་འདི་ཉིད་ནི་བོད་ཀྱི་སྐད་ཡིག་གི་ངོ་བོ་གཞན་དུ་མི་འགྱུར་བའི་གཟེར་ལྟ་བུ། སུམ་རྟགས་གཉིས་ལས་སུམ་ཅུ་པའི་་་་་་་་་་

ནང་གསེས་དགར་བ་ཞིག་ཡིན་ཕྱིར། དེ་ནི་བོད་སྐད་ཡིག་གི་རྨང་གཞི་དང་། ཁྱད་པར་རྩོམ་ཡིག་སུག་འབྲིའི་སྐབས་སུ་ཚིག་གི་འཁྲུལ་བ་

ལས་དོན་གྱི་གོ་འཛོལ་ཡོང་བའི་ནད་ཡམས་ལ་ཕན་པའི་སྨན་བཟང་རང་དུ་འདུག་ན།  སློབ་ཚན་འདི་སློབ་ཁྲིད་བྱས་པ་བརྒྱུད་སློབ་མ་་་་

རྣམས་ཀྱིས་ནམ་རྒྱུན་གྱི་རྩོམ་ཡིག་དང༌།  རྒྱུན་མཁོའི་ཡིག་རིགས་སོགས་འབྲི་རྩོམ་གྱི་སྐབས་ཕྲད་ཀྱི་སྦྱོར་ཚུལ་དང༌།    དོན་གྱི་་་

མཚོན་ཚུལ་སོགས་ཀྱི་དཀའ་གནད་བསལ་ཐུབ་པ་བྱ་རྒྱུར་དམིགས་པ་ཡིན།།

གཉིས་པ།  སློབ་ཁྲིད་ཀྱི་གཙོ་གནད་དང་དཀའ་གནད།
འབྱེད་སྡུད་ཕྲད་ཅན་གྱི་ཚིག་གི་སྦྱོར་བ་རྣམས་རྒྱན་སྡུད་ཀྱི་དོན་གྱི་སྦྱོར་ཚུལ་དག་ལས་གང་ལ་འཇུག་མིན་རྟོགས་ཐུབ་རྒྱུ་དེ་དཀའ་་་

གནད་དང་། རྒྱན་སྡུད་ཀྱི་གོ་དོན་དང་།སྒྲ་སྦྱོར་དང་། དོན་སྦྱོར་རྣམས་ཚུལ་བཞིན་རྟོགས་ནས་དཔེ་བརྗོད་བཀོད་ཐུབ་རྒྱུ་ནི་གཙོ་གནད་

དུ་མཐོང་ངོ། 

གསུམ་པ།  སློབ་ཁྲིད་བྱ་ཐབས།
དགེ་རྒན་གྱི་འཆད་ཁྲིད་ཞོར་དང་། སློབ་མས་དཔེར་བརྗོད་བཀོད་འབྲི་བྱ་རྒྱུ་ལྟེ་བར་བཟུང་ཐུབ་ན་དགེ།
བཞི་པ།  དུས་ཚོད་བཀོད་སྒྲིག།

སློབ་ཚན་དེ་སློབ་ཐུན་གཉིས་ཀྱི་ནང་དུ་སློབ་ཁྲིད་བྱས་ཚར་བ་བྱ་རྒྱུ།
ལྔ་པ།  སློབ་ཚན་དངོས་འཇུག

གཅིག སློབ་ཚན་དང་འབྲེལ་བའི་བསྐྱར་བསམ།

སློབ་ཚན་དེ་སློབ་ཁྲིད་མ་བྱས་པའི་སྔོན་ལ་ཁྲིད་ཟིན་པའི་བརྡ་སྤྲོད་ཀྱི་སློབ་ཚན་ཁག་ལ་བསྐྱར་སྦྱོང་མདོར་བསྡུས་ཞིག་བྱེད་དགོས།

གཉིས། སློབ་ཚན་གསར་ཁྲིད།
ཀ༽གོ་དོན།  རྩ་བ་ལས།    གང་ངམ་དམ་ནམ་བམ་མམ་འམ།
རམ་ལམ་སམ་ཏམ་འབྱེད་སྡུད་དེ།  ཞེས་གམ་ལ་སོགས་པའི་ཕྲད་བཅུ་གཅིག་པོ་རྣམས་ཀྱིས་དབྱེ་གཞི་གཅིག་ལས་དབྱེ་ཆོས་དུ་མར་འབྱེད་པ་དང་། ཕྱེ་ཟིན་པའི་དབྱེ་ཆོས་

དག་གཞི་གཅིག་གི་སྟེང་དུ་བསྡུ་བའི་དོན་སྟོན་པས་ན་འབྱེད་སྡུད་དོ།

ཁ༽ སྒྲ་ཡི་སྦྱོར་ཚུལ། རྩ་བ་ལས།  སྦྱོར་ཚུལ་སླར་བསྡུའི་སྐབས་དང་མཚུངས།  

དཔེར་བརྗོད་སླ་བས་མ་བྲིས་སོ།

ག༽དོན་གྱི་སྦྱོར་ཚུལ།

འབྱེད་སྡུད་ཀྱི་ཕྲད་གམ་ལ་སོགས་པའི་བཅུ་གཅིག་པོ་རྣམས་དོན་༡འབྱེད་པ། ༢སྡུད་པ།༼ཕྱོགས་གཅིག་ཏུ་སྡུད་པ། སྔ་མར་སྦྱར་བའི་

ཆོས་ཕྱི་མར་སྦྱོར་བ་སྡུད་པ། ཕྱི་མར་སྦྱོར་བའི་ཆོས་སྔ་མར་སྦྱོར་བ་སྡུད་པ།༽༣ཐེ་ཚོམ། ༤དྲི་བ། ༥གདམ་ང་བཅས་དོན་ལྔར་འཇུག

༡༽འབྱེད་པ་ནི། དབྱེ་གཞི་གཅིག་ལ་དབྱེ་བ་སོ་སོར་འབྱེད་པ་ནི།  དཔེར་ན། སྒོ་གསུམ་སྟེ། ལུས་སམ། ངག་གམ། ཡིད་དོ།
༢༽སྡུད་པ་ནི། བསྡུ་བྱ་དུ་མ་བསྡུ་གཞི་གཅིག་ལ་སྡུད་པ་ཞིག་ཡིན། དེ་ལ་དབྱེ་ན།
༼༡༽ཕྱོགས་གཅིག་ཏུ་སྡུད་པ་ནི། གོང་བརྗོད་ཀྱི་ཆོས་དེ་དག་ཕྱོགས་གཅིག་ཏུ་སྡུད་པ་སྟེ། དཔེ་ན། ཤར་རམ། ལྷོའམ། བྱང་ངམ། ནུབ་ནི་ཕྱོགས་བཞིའོ། འདོད་ཆགས་སམ། ཞེ་སྡང་ངམ། གཏི་མུག་གསུམ་ནི་དུག་གསུམ་མོ་ལྟ་བུའོ།
༼༢༽སྔ་མར་སྦྱར་བའི་ཆོས་ཕྱི་མར་སྦྱོར་བ་སྡུད་པ་ནི། སྔོན་ནས་བརྗོད་པའི་དངོས་པོ་དེའི་ཁྱད་ཆོས་དེ་ཕྱི་ནས་བརྗོད་པའི་དངོས་པོ་

དེར་སྦྱོར་བ་སྡུད་པ་ཞིག་སྟེ།  དཔེ་ན།  རྟ་ནི་སྒོ་ཟོག་ཡིན་ལ།  ལུག་གམ་ ནོར་ཡང་ངོ༌།
༼༣༽ཕྱི་མར་སྦྱར་བའི་ཆོས་སྔ་མར་སྦྱོར་བ་སྡུད་པ་ནི།  ཕྱི་མར་བརྗོད་པའི་དངོས་པོ་དེའི་ཆོས་སྔ་མ་སྔ་མར་བརྗོད་པའི་དངོས་པོ་ལ་

སྦྱོར་བ་སྡུད་པ་ཞིག་སྟེ། དཔེ་ན། མུ་ཏིག་གམ། མུ་མེན་ནམ།  བྱུ་རུ་ཡང་རིན་ཐང་ཆེའོ།
༣༽ཐེ་ཚོམ་ནི། ཡིན་མིན་མཐའ་གཉིས་མ་ངེས་པར་དོགས་པ་ཟ་བར་སྟོན་པ་སྟེ། དཔེ་ན། འདྲའམ་མི་འདྲ་ཁྱོད་ཀྱིས་དཔྱོད། ནད་དྲག་གམ་མི་དྲག བདེན་ནམ་མི་བདེན་ལྟ་བུའོ།
༤༽དྲི་བ་ནི།   བརྗོད་བྱའི་དོན་གསལ་བྱེད་དུ་དྲི་བར་འཇུག་པ་སྟེ། དཔེ་ན། ཁོང་ལ་དེ་ཡོད་དམ། ཁོང་ཐུགས་མཉེས་སམ་ལྟ་བུའོ།
༥༽གདམ་ང་ནི། གདམ་བྱ་གཉིས་སམ་དུ་མ་ལས་གང་རུང་ཞིག་བདམས་ནས་ངེས་པར་བྱེད་པ་སྟེ།   དཔེ་ན། ཇ་འཐུང་ངམ་

ཆང་འཐུང་། འགྲོའམ་སྡོད། ཤ་ཟའམ་པགས་ཟ་ལྟ་བུའོ།
དྲུག་པ། བསམ་གཞིག་སྦྱང་གཞི།
༡༽ཕྱོགས་གཅིག་ཏུ་སྡུད་པ།  ༢༽ཐེ་ཚོམ། ༣༽འབྱེད་པ། ༤༽ཐེ་ཚོམ། ༥༽དྲི་བ།
ཀྲུང་གོའི་རྡོ་ཟམ་གཞུ་དབྱིབས་ཅན།
དང་པོ།   སློབ་ཁྲིད་ཀྱི་དམིགས་ཡུལ།
སློབ་ཚན་འདི་སློབ་ཁྲིད་བྱས་པ་བརྒྱུད་སློབ་མ་ཚོས་ཀྲུངགོའི་རྡོ་ཟམ་གཞུ་དབྱིབས་ཅན་དེ་དུས་ནམ་ཞིག་ནས་བསྐྲུན་མགོ་ཚུགས་པ་དང་དེར་ཁྱད་ཆོས་ཅི་ཞིག་ཡོད་པ་སྒོས་སུ་ཚབ་བྱེད་རང་བཞིན་གྱི་ཟམ་པ་གང་དག་ཡོད་པ་དང་དེ་དག་གི་བཟོ་སྐྲུན་ཇུས་འགོད་ཐད་ཀྱི་ཐུན་མོང་མ་ཡིན་པའི་ཁྱད་ཆོས་སོགས་ཀྱིས་ལོ་རྒྱུས་ཐོག་འོད་སྟོང་འབར་བའི་གྲུབ་འབྲས་ཐོབ་ཚུལ་རྟོགས་པ་བྱ་རྒྱུ།
གཉིས་པ།   སློབ་ཁྲིད་ཀྱི་དཀའ་གནད་དང་གཙོ་གནད།
རྡོ་ཟམ་གཞུ་དབྱིབས་ཅན་གྱི་ཁྱད་ཆོས་དང་དེའི་འོད་སྟོང་འབར་བའི་ལོ་རྒྱུས་དང་འཕེལ་རྒྱས་སོགས་ཁ་གསལ་བའི་སྒོ་ནསཤེས་ཆེད་དུ་ཀྲའོ་ཀྲོའུ་ཟམ་པ་དང་ལུའུ་ཀོའུ་ཟམ་པ་གཉིས་གཙོ་གནད་དུ་བཟུང་ནས་མཚམས་སྦྱོར་བྱས་ཡོད་པས་དེ་དག་གི་རིང་ཚད་དང་ཞེང་ཚད་ཇུས་འགོད་ཨར་ལས་བཟོ་རྩལ་ཁྱད་དུ་འཕགས་པ་བཅས་ངོ་སྤྲོད་བྱས་པ་དག་རྟོགས་རྗེས་རང་རྒྱལ་ངལ་རྩོལ་མི་དམངས་ཀྱི་བློ་གྲོས་

དང་ཤེས་རིག་བཀྲ་བ་དག་ཚོར་ཤེས་ཐུབ་པ་དགོས་རྒྱུ་ནི་གཅོ་གནད་དང་།ཀྲུང་གོའི་རྡོ་ཟམ་གཞུ་དབྱིབས་ཅན་མཚམས་སྦྱོར་བྱེད་དུས་དཔེ་དྲངས་པ་དང་གྲངས་བཀོད་པ།  དཔེ་འགོད་པ་སོགས་ཀྱི་གསལ་བཤད་བྱ་ཐབས་བཀོལ་བ་དང༌། གསལ་བཤད་ཀྱི་གོ་རིམ་བཀོད་ སྒྲིག་བྱེད་སྐབས་སྤྱིར་བཏང་ནས་དམིགས་བསལ་དང་སྤྱི་ནས་བྱེ་བྲག་གི་གོ་རིམ་གཞིར་བཟུང་་བཀོད་སྒྲིག་བྱས་ཡོད་པས་དེ་དག་

ཉམས་སུ་མྱོང་རྗེས་རང་ཉིད་ཀྱི་རྩོམ་འབྲིའི་ལག་ལེན་ཁྲོད་དུ་སྤྱོད་ཤེས་པ་དགོས་རྒྱུ་ནི་དཀའ་གནད་དོ།
གསུམ་པ། སློབ་ཁྲིད་ཀྱི་ཐབས་ཤེས།
ཚོགས་ཆུང་གྲོས་བསྡུར་གྱིས་མཉམ་ལས་ཐོག་སློབ་ཚན་གྱི་ནང་དོན་རྟོགས་པ་བྱ་རྒྱུ།
བཞི་པ། དུས་ཚོད་བཀོད་སྒྲིག
ཚོགས་ཐེངས་གསུམ་ནས་བཞིའི་ནང་དུ་ལེགས་གྲུབ་ཟིན་པ་བྱ་རྒྱུ།

ལྔ་པ། སློབ་ཚན་དངོས་འཇུག

གཅིག རྩོམ་པ་པོའི་སྐོར།

མའོ་དབྱི་ཧྲེང་། ༡༨༩༥ལོར་འཁྲུངས་ཤིང་༡༩༨༩ལོར་འདས། རང་རྒྱལ་གྱི་སྐད་གྲགས་ཆེ་བའི་ཟམ་སྐྲུན་མཁས་པ་དང་། སློབ་གསོ་མཁས་ཅན་ཞིག་ཡིན། ཁོང་གིས་གཙོ་འགན་བཞེས་ནས་ཇུས་འགོད་བཟོ་བསྐྲུན་མཛད་པའི་ཇན་ཐང་གཙང་པོའི་ཟམ་ཆེན་ནི་ ཀྲུང་གོའི་མིས་ཇུས་འགོད་བཟོ་བསྐྲུན་བྱས་པའི་ལྕགས་ལམ་དང་རྒྱ་ལམ་གཉིས་ལྡན་གྱི་ཟམ་པ་དང་པོ་ཡིན། ཀྲུང་གོ་གསར་པ་དབུ་བརྙེས་རྗེས་ཁོང་གིས་ཝུའུ་ཧན་འབྲི་ཆུའི་ཟམ་ཆེན་གྱི་བཟོ་སྐྲུན་འཆར་འགོད་ནང་བཞུགས་ཡོད།

གཉིས། རྩོམ་ཐབས་སམ་རྩོམ་སྟངས་སྐོར།  གསལ་བཤད་རྩོམ་ཡིག་གི་རྩོམ་སྟངས་སྤྱད་ཡོད།  

གསུམ། རྩོམ་ཁུངས་བསྟན་པ།  

རྩོམ་འདི་ནི་༡༩༦༢ལོའི་ཟླ་༣པའི་ཚེས་༤ཉིན་གྱི་《མི་དམངས་ཉིན་རེའི་ཚགས་པར་》ལས་བདམས་པ་ཡིན།
བཞི། གོ་དཀའི་མིང་འགྲེལ།
ཆུ་ཀླུང་བྲུབ་པ། ཆུ་ལོག་བྱུང་ནས་ཆུ་བོ་གློ་བུར་དུ་རྒྱས་པ་ལ་ཟེར། 

ལམ་ཡིག། ལམ་བར་གྱི་མཐོང་ཐོས་དང་ས་ཆ་གང་དག་བརྒྱུད་ནས་འགྲོ་ཚུལ་བཀོད་པའི་ཟིན་བྲིས་ཀྱི་མིང༌།
གཞུ་དབྱིབས། གཞུ་དང་འདྲ་བའི་བཟོ་དབྱིབས།      ཟམ་རྟེན། ཟམ་པ་འཛུགས་སའི་གཞི་རྟེན།
ཟམ་གདུང༌། ཟམ་པ་རྡེག་བྱེད་ཀྱི་གདུང་མ།       ཟམ་མིག ཟམ་པའི་ཆུ་འགྲོའི་ཁུང་བུ་
གོར་མ། རྡོ།      དབང་གཞུ། འཇའ་ཚོན།       ཚུགས་ཀ བཟོ་ལྟ།

སྒྲོམ་སྐྱོར།-རྩིག་ཞལ་སོགས་ཀྱི་ཟོན་སྐྱོར་དུ་བཙུགས་པའི་སྒྲོམ།
ཡི་གར་འོང༌། ཡིད་དུ་འོང་བ།         ཉམས་དགའ་བ།-སེམས་སྐྱིད་པའམ་ཡིད་སྤྲོ་བ།

ལྔ། སློབ་ཚན་དབྱེ་ཞིབ།
༡༽སློབ་ཚན་གྱི་ནང་དོན་གཙོ་བོ་ངོ་སྤྲོད།   གོ་སླ་བའི་ཚིག་སྦྱོར་ལ་བརྟེན་ནས་ཀློག་པ་པོར་ཀྲུང་གོའི་རྡོ་ཟམ་གཞུ་དབྱིབས་ཅན་དེ་དུས་ནམ་ཞིག་ནས་བསྐྲུན་འགོ་ཚུགས་པ་དང་དེའི་ཁྱད་ཆོས། ལོ་རྒྱུས་ཐོག་གི་འོད་སྟོང་འབར་བའི་གྲུབ་འབྲས། ཀྲུང་གོ་གསར་པ་དབུ་བརྙེས་རྗེས་ཀྱི་འཕེལ་རྒྱས་སོགས་མཚམས་སྦྱོར་ བྱས་ཏེ། རང་རྒྱལ་ངལ་རྩོལ་མི་དམངས་ཀྱི་སྤྱང་གྲུང་འཛོམས་པའི་བློ་རིག་དང་། སྤྱི་ཚོགས་རིང་ལུགས་ལམ་ལུགས་ཀྱི་ཁྱད་འཕགས་ རང་བཞིན་ལ་བསྟོད་བསྔགས་བྱས་ཡོད།
༢༽དུམ་མཚམས་དབྱེ་ཞིབ།
རྩོམ་ཡིག་དེར་གཙོ་བོ་རང་རྒྱལ་གྱི་རྡོ་ཟམ་གཞུ་དབྱིབས་ཅན་གྱི་ཕྱོཊ་གསུམ་གྱི་གནས་ཚུལ་མཚམས་སྦྱོར་བྱས་ཡོད་དེ།  དུམ་བུ་དང་པོ།༼རང་གྲུབ་དུམ་མཚམས་༡ནས་༨༽ཀྲུང་གོའི་རྡོ་ཟམ་གཞུ་དབྱིབས་ཅན་གྱི་བཟོ་བཀོད་ཀྱི་ཁྱད་ཆོས་དང་ལོ་རྒྱུས་ཐོག་

ཐོབ་པའི་འོད་སྟོང་འབར་བའི་གྲུབ་འབྲས་ངོ་སྤྲོད་བྱས་ཡོད།  ༡༽རང་གྲུབ་དུམ་མཚམས་དང་པོ་གཉིས་པའི་ནང་རྡོ་ཟམ་གཞུ་དབྱིབས་ཅན་སྤྱིར་བཏངབ་ཞིག་གི་ཁྱད་ཆོས་མཚམས་སྦྱོར་བྱས་ཡོད་ པས་ཁྱད་ཆོས་གང་དག་བརྗོད་ཡོད།༼ཟམ་མིག་སྒོར་མོ་ཕྱེད་པའི་དབྱིབས་སུ་གྲུབ་པ་འཛམ་གླིང་གི་ཟམ་སྐྲུན་ལོ་རྒྱུས་ཐོག་བྱུང་སྔ་བ། བཟོ་དབྱིབས་མཛེས་ཤིང་གྲུབ་ཚུལ་སྲ་ཞིང་བརྟན་པ། དུས་ཡུན་རིང་པོའི་ལོ་རྒྱུས་ལྡན་པ་དང་། ས་ཆ་ཕལ་ཆེ་བར་ཡོད་པ། དབྱིབས་སྣ་ཚོགས་ཡོད་པ། མང་ཆེ་བ་ནི་ཧ་ལས་དགོས་པའི་འཛུགས་སྐྲུན་ཕུལ་བྱུང་ཅན་ཡིན་པ་སོགས་དྲངས་ཡོད༽
༢༽རང་གྲུབ་དུམ་མཚམས་གསུམ་པའི་ནང་ཀྲུང་གོའི་རྡོ་ཟམ་གཞུ་དབྱིབས་ཅན་གྱི་ཁྱད་ཆོས་སྔར་ལས་གཏིང་ཟབ་པའི་སྒོ་ནས་ཤེས་ རྟོགས་ཡོང་ཕྱིར་ཚབ་བྱེད་རང་བཞིན་ལྡན་པའི་ཟམ་པ་གང་དག་མཚམས་སྦྱོརབྱས་འདུག་གམ།

༼ཧོ་པེ་ཞིང་ཆེན་ཀྲའོ་རྫོང་གི་ཀྲའོ་ཀྲོའུ་ཟམ་པ་པེ་ཅིང་ཉེ་འདབས་ཀྱི་ལུའུ་ཀའོ་ཟམ་པ་གཙོ་གནད་དུ་བཟུང་ནས་བརྗོད་ཡོད༽
༣༽འོ་ན་ཀྲུང་གོའི་རྡོ་ཟམ་གཞུ་དབྱིབས་ཅན་གྱི་ཁྱད་ཆོས་གསལ་བཤད་བྱེད་དུས་གསལ་བཤད་བྱ་ཐབས་གང་སྤྱད་འདུག༼དཔེ་དྲངས་པའི་གསལ་བཤད་བྱ་ཐབས་སྤྱད་འདུག༽
༤༽རང་གྲུབ་དུམ་མཚམས་བཞི་པ་དང་ལྔ་པའི་ནང་གཙོ་བོ་ཅི་ཞིག་མཚམས་སྦྱོར་བྱས་འདུག༼ཀྲའོ་ཀྲོའུ་ཟམ་པ༽
༥༽ཀྲའོ་ཀྲོའུ་ཟམ་པའི་གནས་ཡུལ་དངབསྐྲུན་པའི་དུས་ཚོད་ལོ་རྒྱུས་ཟམ་པའིཁྱད་ད་ཆོས་བཅས་ཕྱོགས་བསྡོམས་གྱིས་དང་། ༼སྐབས་འདིར་རི་མོའི་ལམ་ནས་གསལ་བཤད་བྱུང་ན་བཟང་སྙམ༽

གནས་ཡུལ། ཞོ་ཧོ་ཆུ་བོའི་སྟེང་།  བསྐྲུན་པའི་དུས་ཚོད། སྤྱི་ལོ་605ལོའིཡས་མས་སུ་བསྐྲུན།
ལོ་རྒྱུས།ད་ལྟའི་བར་དུ་ལོ་1300ལྷག་ལོ་རྒྱུས་ལྡན།                  ༦༽དུམ་མཚམས་དྲུག་པ་ནས་བརྒྱད་པའི་བར་གཙོ་བོ་ཅི་ཞིག་མཚམས་སྦྱོར་བྱས་ཡོད་༼ལུའུ་ཀའོ་ཟམ་པ༽
༧༽འོ་ན་ལུའུ་ཀའོ་ཟམ་པའི་གནས་ཡུལ་དང་བསྐྲུན་པའི་དུས་ཚོད་ཟམ་པའི་ཁྱད་ཆོས་བཅས་ཕྱོགས་བསྡོམས་གྱིས་དང་། ༼སྐབས་འདིར་རི་མོའི་ལམ་ནས་གསལ་བཤད་བྱུང་ན་བཟང་སྙམ༽

 གནས་ཡུལ། ཡུང་ཏིང་ཆུ་བོའི་སྟེང་།

བསྐྲུན་པའི་དུས་ཚོད། 1189ནས་1192ལོ་བར་བསྐྲུན།

༨༽ཀྲའོ་ཀྲོའུ་ཟམ་པ་དང་ལུའུ་ཀའོ་ཟམ་པ་མཚམས་སྦྱོར་བྱས་པ་དེར་ཀྲུང་གོའི་རྡོ་ཟམ་གཞུ་དབྱིབས་ཅན་གྱི་ཁྱད་ཆོས་གསལ་ཤད་ བྱེད་པར་འབྲེལ་བ་ཅི་ཞིག་འདུག་

༼ཟམ་པ་དེ་གཉིས་ནི་ཀྲུང་གོའི་རྡོ་ཟམ་གཞུ་དབྱིབས་ཅན་ཁྲི་སྟོང་མང་པོའི་ནང་གི་ཕུལ་བྱུང་གི་མཚོན་བྱེད་དམ་ཚབ་བྱེད་རང་བཞིན་ དུ་གྱུར་པས་སོ༽

༩༽གོང་དུ་ཟམ་པ་དེ་གཉིས་པོའི་རིང་ཚད་དང་ཞེང་ཚད་སོགས་ངོ་སྤྲོད་བྱེད་སྐབས་གསལ་བཤད་བྱ་ཐབས་ཅི་ཞིག་སྤྱད་འདུག་གམ ༼གྲངས་བཀོད་པའི་གསལ་བཤད་བྱ་ཐབས་སྤྱད་འདུག༽
དུམ་བུ་གཉིས་པ།༼རང་གྲུབ་དུམ་མཚམས་༩༽ཀྲུང་གོའི་རྡོ་ཟམ་གཞུ་དབྱིབས་ཅན་གྱི་འཛུགས་སྐྲུན་ལ་གྲུབ་འབྲས་དེ་འདྲ་ཞིག་ཐོབ་

པའི་རྒྱུ་རྐྱེན་གསལ་བཤད་བྱས་ཡོད། ༡༠༽རང་གྲུབ་དུམ་མཚམས་དགུ་པའི་ནང་གཙོ་བོ་ཅི་ཞིག་བརྗོད་ཡོད་༼ཀྲུངགོའི་རྡོ་ཟམ་གཞུ་དབྱིབས་ཅན་གྱི་འཛུགས་སྐྲུན་ལ་གྲུབ་འབྲས་དེ་འདྲ་ཞིག་ཐོབ་པའི་རྒྱུ་རྐྱེན་གསལ་བཤད་བྱས་ཡོད༽
དུམ་བུ་གསུམ་པ།༼རང་གྲུབ་དུམ་མཚམས་༡༠༽ཀྲུང་གོ་གསར་པ་དབུ་བརྙེས་རྗེས་ཀྲང་གོའི་རྡོ་ཟམ་གཞུ་དབྱིབས་ཅན་གྱི་འཛུགས་ སྐྲུན་ལ་འཕེལ་རྒྱས་བྱུང་ཚུལ་ངོ་སྤྲོད་བྱས་པ་བཅས་སོ། 

༡༡༽རང་གྲུབ་དུམ་མཚམས་བཅུ་པའི་ནང་ཅི་ཞིག་བརྗོད་ཡོད་དམ། ཀྲུང་གོ་གསར་པ་དབུ་བརྙེས་རྗེས་ཀྲུང་གོའི་རྡོ་ཟམ་གཞུ་དབྱིབས་ཅན་གྱི་འཛུགས་སྐྲུན་ལ་འཕེལ་རྒྱས་བྱུང་ཚུལ་བརྗོད་ཡོད།
༼སློབ་ཁྲིད་ཀྱི་བརྒྱུད་རིམ་ནས་ཚོགས་ཆུང་ཁག་བགོས་ཀྱིས་མཉམ་སྡེབས་ཐོག་གོང་གི་དྲི་བ་བཅུ་གཅིག་པོ་ལ་ལན་འདེབས་དགོས༽
ལྔ་པ། བསམ་གཞིག་སྦྱང་གཞི།

གཅིག གོང་དུ་བྱུང་ཟིན་པས་བསྐྱར་འབྲིའི་ངལ་བ་མ་བྱས།

གཉིས།དུས་རབས་རང་བཞིན་གྱི་ཟམ་པ་སྟེ་འགྲུལ་ལམ་ཟམ་པ༼སྤྱི་ལོ་༢༨༢ལོ༽དང་ཀྲའོ་ཀྲའུ་ཟམ་པ༼སྤྱི་ལོ་༦༠༥ལོ༽ལུའུ་ཀོའུ་ཟམ་པ༼སྤྱི་ལོ་༡༡༨༩ལོ་ནས་༡༡༩༢ལོ༽ཅང་ཏུ་ཟམཔ་༼སལོ་༨༠༠ཡི་སྔོན༽འཇའ་ཚོན་ཟམ་ཆེན༼༡༩༦༡ལོ༽བཅས་བསམས་ནས་ཀྲུང་གོའི་རྡོ་ཟམ་གཞུ་དབྱིབས་ཅན་གྱི་ཁྱད་ཆོས་སྟེ་ལོ་རྒྱུས་རིང་བ་དང་། ས་ཆ་ཀུན་དུ་ཡོད་པ། དབྱིབས་སྣ་ཚོགས་པ། བཟོ་བཀོད་ཕུལ་དུ་བྱུང་བ་ བཅས་ངོ་སྤྲོད་བྱས་ཡོད།

གསུམ། ༡༽དཔེར་བརྗོད་འཇོག་པ་དེས་ཀློག་པ་པོར་ཀྲུང་གོའི་རྡོ་ཟམ་གཞུ་དབྱིབས་ཅན་གྱི་ཁྱད་ཆོས་ཞིབ་ཅིང་གསལ་བའི་བག་ཆགས་ འཇོག་ཐུབ་པ་དང་། ༢༽གྲངས་ཀ་འགོད་པ་དེས་ཟམ་པའི་གཞི་ཁྱོན་དང་ཁུངས་ཐུབ་རང་བཞིན་སོགས་གནད་ལ་འཕིགས་ཤིང་འཕྱུག་པ་མེད་པའི་སྒོ་ནས་ རྟོགས་ཐུབ། ༣༽དཔེ་འགོད་པ་དེས་རྡོ་ཟམ་གཞུ་དབྱིབས་ཅན་གྱི་མཛེས་ཤིང་ཡིད་དུ་འོང་བའི་བཟོ་དབྱིབས་ཇི་བཞིན་དུ་རྟོགས་ཐུབ་པ་བཅས་ཡོང་ རྒྱུར་གལ་ཆེའི་ནུས་པ་ཐོན་ཡོད།

བཞི་པ། ཀྲུང་གོའི་རྡོ་ཟམ་གཞུ་དབྱིབས་ཅན་གྱི་ཁྱད་ཆོས།

ཡུན་རིང་པོའི་ལོ་རྒྱུས་ལྡན་པ་དང་། ས་ཕྱོགས་ཀུན་ཏུ་ཡོད་པ། དབྱིབས་སྣ་ཚོགས་ཡོད་ལ་མང་ཆེ་བ་ནི་ངོ་མཚར་ཆེ་བའི་བཟོ་བཀོད་ ཕུལ་བྱུང་ཤ་སྟག་ཡིན་པ་བཅས་ཀྱི་ཁྱད་ཆོས་མཆིས།
ཕོ་བྲང་པོ་ཏ་ལ།
དང་པོ། སློབ་ཁྲིད་ཀྱི་དམིགས་ཡུལ།
སློབ་ཚན་འདི་སློབ་ཁྲིད་བྱས་པ་བརྒྱུད་སློབ་མ་ཚོས་ཕོ་བྲང་པོ་ཏ་ལ་ནི་ལོ་རྒྱུས་ཀྱི་གནས་བབས་ཇི་འདྲ་ཞིག་གི་འོག་ཏུ་གསར་བཞེངས་ དང་།རྒྱ་བསྐྱེད་བྱས་པ། དེ་ལ་དགོས་པ་དང་ཕན་ཡོན་ཅི་ཞིག་ཡོད་པ། དེ་ནི་འཛམ་གླིང་རིག་དངོས་ཁྲོད་ཀྱི་རྩ་ཆེན་ནོར་བུ་ཞིག་ ཡིན་ཚུལ་དང་། མི་སྣ་གང་དག་གིས་པོ་ཏ་ལའི་བཟོ་སྐྲུན་ཐད་མཛད་རྗེས་བཞག་ཡོད་པ་སོགས་རྟོགས་ཐུབ་རྒྱུར་དམིགས་པ་ཡིན།
གཉིས་པ། སློབ་ཁྲིད་ཀྱི་དཀའ་གནད་དང་གཙོ་གནད།
ཕོ་བྲང་པོ་ཏ་ལ་ནི་ལོ་རྒྱུས་ཀྱི་གནས་བབས་ཇི་འདྲ་ཞིག་གི་འོག་ཏུ་གསར་བཞེངས་དང་རྒྱ་སྐྱེད་བྱས་པ། དེར་དགོས་པ་དང་ཕན་ཡོན་ ཅི་ཞིག་ཡོད་པ་གསལ་བཤད་བྱེད་སྐབས་གོ་རིམ་ལྡན་པ་དང་སྤྱི་ནས་བྱེ་བྲག་ཏུ་འཇུག་པ་གྲངས་ཀ་འདྲེན་པའི་གསལ་བཤད་བྱ་ཐབས་ བཅས་བེད་སྤྱད་ཡོད་པས་འབྲི་སྟངས་དེ་རིགས་ཉམས་སུ་མྱོང་དགོས་པ་ནི་གཙོ་གནད་དང་། པོ་ཏ་ལ་གསར་བཞེངས་དང། རྒྱ་སྐྱེད་ ཇི་ལྟར་བྱས་པ།དེར་དགོས་པ་དང་ཕན་ཡོན་ཅི་ཞིག་ཡོད་པ་རྟོགས་རྒྱུ་ནི་དཀའ་གནད་དུ་བསམ།
གསུམ་པ། སློབ་ཁྲིད་ཀྱི་ཐབས་ཤེས།
ཚོགས་ཆུང་གྲོས་བསྡུར་གྱིས་མཉམ་ལས་ཐོག་སློབ་ཚན་གྱི་ནང་དོན་རྟོགས་པ་བྱ་རྒྱུ།
བཞི་པ། དུས་ཚོད་བཀོད་སྒྲིག

ཚོགས་གསུམ་ནས་བཞིའི་བར་གྱི་དུས་ཚོད་ནང་སློབ་ཁྲིད་ལེགས་གྲུབ་ཡོང་བ་བྱ་རྒྱུ།
ལྔ་པ། སློབ་ཚན་དངོས་འཇུག

གཅིགསློབ་ཁྲིད་གོང་གི་བསྐྱར་སྦྱོང་།  གོང་དུ་སོང་ཟིན་པའི་ཀྲུང་གོའི་རྡོ་ཟམ་གཞུ་དབྱིབས་ཅན་ཞེས་པ་ནི་གསལ་བཤད་རྩོམ་ཡིག་གི་རྩོམ་སྟངས་ཁོངས་སུ་འདུ་ཞིང་།འོ་ན་ ༡༽གང་འདྲ་ཞིག་ལ་གསལ་བཤད་རྩོམ་ཡིག་ཟེར་རམ།༢༽གསལ་བཤད་རྩོམ་ཡིག་གི་གསལ་བཤད་བྱ་ཐབས་ལ་རིགས་ཇི་ཙམ་ཡོད
གཉིས་པ།  སློབ་ཚན་གསར་ཁྲིད།

གཅིག  གོ་དཀའི་མིང་འགྲེལ།

པོ་ཏ་ལ།     ལེགས་སྦྱར་གྱི་སྐད་ཡིན་ཞིང་བོད་སྐད་དུ་རི་བོ་གྲུ་འཛིན་ཟེར།

ས་ཡི་དགེ་བཅུ།   ཁང་ས་ཞིང་ས་ས་ཡི་དགེ གམ་འབྲོག་རྒྱང་འབྲོག་རྩྭ་ཡི་དགེ འཐུང་ཆུ་ཡུར་ཆུ་ཆུ་ཡི་དགེ ཁང་ཤིང་བུད་ཤིང་ ཤིང་གི་དགེ རྩིག་རྡོ་གཏེར་རྡོ་རྡོ་ཡི་དགེ ཞེས་པ་ལྟར་སའི་ཆ་རྐྱེན་བཟང་པོ་བཅུ་ལ་ཟེར།

དུམ་བུ་ལྔ་ཡི་འཛམ་བུ་གླིང་། སའི་གོ་ལའི་སྐམ་ས་ཆེན་མོའི་གླིང་ལྔ་སྟེ། ཨེ་ཤེ་ཡ་གླིང་། ཡོ་རོབ་གླིང་། ཧྥེ་གླིང་། མེ་གླིང་བྱང་མ། མེ་གླིང་ལྷོ་མ་བཅས་སོ།

བྲེས།  ཕྱུག་འཇུག་པའི་ར་བའི་མིང་།         དབུ་ཆེན། མགོ་ཁྲིད་པའམ་སྣ་འདྲེན་པའི་བཟོ་དཔོན་ལ་ཟེར།

ཤོད། འོག་གམ་གཤམ་ཞེས་པའི་དོན།         ལྡེབས་རིས་--རྩིག་པའི་ལྡེབས་སུ་བྲིས་པའི་རི་མོ།

ཚོམས་ཆེན་--བཞུགས་གྲལ་གསོལ་སྟོན་སོགས་གཤོམ་སའི་ཁང་པ།    གསུང་འབུམ་--གསུང་རྩོམ་ཕྱོགས་བསྡུས།   

རབ་གནས་--བརྟན་པོར་གནས་བྱེད་ཀྱི་ཆོ་ག་
གཉིས། རྩོམ་པ་པོའི་སྐོར།

༡༽རྩོམ་པ་པོ་ངོ་སྤྲོད།

དྲན་དབང་དུང་དཀར་བློ་བཟངའཕྲིན་ལས་མཆོག་ནི་རབ་བྱུང་བཅུ་དྲུག་པའི་མེ་ཡོས་ཕྱི་ལོ་༡༩༢༧ལོ་ལ་དགེ་མཚན་གྱི་ལྟས་དུ་མ་དང་བཅས་བོད་ལྗོངས་ཀོང་པོ་ཉིང་ཁྲི་ས་ཁུལ་ཉིང་ཁྲི་རྫོང་ཁོངས་ཇོ་མོ་ཤང་དུ་ཡབ་ཚེ་དབང་དང་ཡུམ་བཀྲིས་མཚོ་གཉིས་ལ་འཁྲུངས་ཤིང་། མཚན་ལ་ཟླ་བར་གསོལ། སེ་ར་དགོན་པ་སོགས་སུ་མདོ་སྔགས་ལ་སྦྱངས་པ་མཐར་ཕྱིན་གནང་ནས་དགེ་བཤེས་ལྷ་རམས་པ་དང་། སྔགས་རམས་པའི་མཚན་གནས་བླངས། མེ་གླང་ཕྱི་ལོ་༡༩༩༧ལོའི་སྤྱི་ཟླ་བདུན་པའི་ཚེས་༢༢ཉིན་སྔ་དྲོའི་ཆུ་ཚོད་བཅུ་གཅིག་པར་ ཨ་རིའི་གྲོང་ཁྱེར་ལོ་ཧྲན་ཅི་རུ་གཟིམ་ཁྲི་མཐའ་ཅན་དུ་གྱུར། 

༢༽བརྩམས་ཆོས་ངོ་སྤྲོད།
དགེ་རྒན་ཆེན་མོ་ཁོང་གི་གསུང་རྩོམ་ལ་《བོད་ཀྱི་ཆོས་སྲིད་བཟུང་འབྲེལ་སྐོར་》《དུང་དཀར་ཚིག་མཛོད་ཆེན་མོ་》སོགས་པའི་བོད་ཀྱི་ཕྱི་ནང་རིག་གནས་ཀུན་ལ་སྨན་པའི་བརྩམས་ཆོས་མང་དུ་བཞུགས་སོ།

གསུམ། རྩོམ་ཁུངས།

རྩོམ་འདི་༡༩༨༢ལོའི་《སྦྲང་ཆར་》དེབ་གཉིས་པ་ལས་བདམས་ཏེ་བཟོ་བཅོས་བྱས་ཡོད།        

བཞི། སློབ་ཚན་དབྱེ་ཞིབ།

དུམམཚམས་དང་པོ།༼རང་གྲུབ་དུམ་མཚམས་དང་པོ༽འི་ནང་ཕོ་བྲང་པོ་ཏ་ལའི་གནས་ཡུལ་མཚམས་སྦྱོར་བྱས་པ་དང་ཆབས་ཅིག་ པོ་ཏ་ལའི་རྒྱ་ཁྱོན་དང་མཐོ་ཚད་སོགས་སྤྱིའི་ཁྱད་ཆོས་རགས་ཙམ་ངོ་སྤྲོད་བྱས་ཡོད།

༡༽ཕོ་བྲང་པོ་ཏ་ལ་ས་ཆ་གང་འདྲ་ཞིག་ཏུ་གནས་ཡོད་  རྒྱ་མཚོའི་ངོས་ལས་མཐོ་ཚད་རྨིད་3700ཡོད་པའི་བྲག་རིའི་སྤོ་རུ་བཞེངས་ཡོད།

༢༽དེའི་མཐོ་ཚད་ལ་རྨིད་ག་ཚོད་དང་། རྒྱ་ཁྱོན་ཇི་ཙམ་ཡོད།

ཐོག་བརྩེགས་བཅུ་གསུམ་གྱིས་གྲུབ་པ་དང་། མཐོ་ཚད་ལ་རྨིད་117ཡོད།སྤྱིའི་རྒྱ་ཁྱོན་ལ་རྨིད་གྲུ་བཞི་མ་130000ཙམ་ཡོད།

དུམ་མཚམས་གཉིས་པ། ༼རང་གྲུབ་དུམ་བུ་༢ནས་༧བར༽ཕོ་བྲང་པོ་ཏ་ལ་ཕྱག་བཏབ་པ་ནས་ཉམས་གསོ། རྒྱ་བསྐྱེད་སོགས་ཕོ་བྲང་འཛུགས་སྐྲུན་གྱི་ལོ་རྒྱུས་བརྗོད་པའི་ཞོར་ནས་དེའི་བཟོ་བཀོད་ཀྱི་ཁྱད་ཆོས་སོགས་ངོ་སྤྲོད་བྱས་ཡོད།

༣༽རང་གྲུབ་དུམ་མཚམས་གཉིས་པའི་ནང་གཙོ་བོ་ཅི་ཞིག་བརྗོད་ཡོད། རྒྱལ་པོ་སྲོང་བཙན་སྒམ་པོས་རྐྱེན་ཅི་ཞིག་ལ་བརྟེན་ནས་དམར་པོ་རི་ལ་ཐོག་མར་ཕོ་བྲང་པོ་ཏ་ལ་གསར་བཞེངས་གནང་བ་དང་ དེའི་ཕྱིས་ཀྱི་འགྱུར་ལྡོག་ངོ་སྤྲོད་བྱས་ཡོད།

༤༽ཕོ་བྲང་པོ་ཏ་ལ་དུས་རབས་ག་ཚོད་ལ་སུས་གསར་བཞེངས་མཛད་དམ།

དུས་རབས་བདུན་པའི་མགོར་རྒྱལ་པོ་སྲོང་བཙན་སྒམ་པོས་གསར་བཞེངས་མཛད་པ་ཡིན།

༥༽རྒྱལ་པོ་སྲོང་བཙན་སྒམ་པོས་རྐྱེན་ཅི་ཞིག་ལ་བརྟེན་ནས་དམར་པོ་རིའི་སྟེང་ལ་ཕོ་བྲང་པོ་ཏ་ལ་བཞེངས་པ་རེད་དམ།

ཐང་རྒྱལ་རབས་ནས་ཝུན་ཤིང་ཀོང་ཇོ་བཙུན་མོར་བཞེས་པའི་དུས་རྒྱལ་པོ་རང་ཉིད་བཞུགས་སའི་ཕོ་བྲང་དུ་ཕྱག་བཏབ་པ་ཡིན།

༦༽ཕོ་བྲང་པོ་ཏ་ལ་འདི་ཕྱིས་སུ་འགྱུར་ལྡོག་གང་བྱུང་འདུག་གམ། ཕྱིས་སུ་ཕོ་བྲང་ནས་ལྷ་ཁང་གི་རམ་པ་ལྟ་བུར་གྱུར་འདུག
༧༽རངགྲུབ་དུམ་མཚམས་གསུམ་པ་དང་བཞི་པ་གཉིས་ཀྱི་ནང་གཙོ་བོ་ཅི་ཞིག་བརྗོད་ཡོད།

ཏཱ་ལའི་སྐུ་ཕྲེང་ལྔ་པ་ངག་དབང་བློ་བཟང་རྒྱ་མཚོས་ལོ་རྒྱུས་ཀྱི་གནས་ཚུལ་ཇི་འདྲ་ཞིག་ལ་བརྟེན་ནས་ཕོ་བྲང་དཀར་པོ་གསར་བཞེངས་བྱས་པ་བྲིས་ཡོད།

༨༽ཕོ་བྲང་དཀར་པོ་སུས་ག་དུས་གསར་བཞེངས་གནང་ངམ།

ཏཱ་ལའི་སྐུ་ཕྲེང་ལྔ་པ་ངག་དབང་བློ་བཟང་རྒྱ་མཚོས་སྤྱི་ལོ་1645ལོར་བསྐྲུན་མགོ་བརྩམས་ཤིང་སྤྱི་ལོ་1647ལོར་ལེགས་གྲུབ་བྱུང་།

༩༽རང་གྲུབ་དུམ་མཚམས་ལྔ་པ་དང་དྲུག་པའི་ནང་གཙོ་བོ་ཅི་ཞིག་བརྗོད་ཡོད་དམ།

སྡེ་སྲིད་སངས་རྒྱས་རྒྱ་མཚོས་ཕོ་བྲང་དམར་པོའི་རྟེན་དང་བརྟེན་པ་ཇི་ལྟར་བཞེངས་པ་དང་ལག་རྩལ་མི་སྣ་ངོ་སྤྲོད་བྱས་ཡོད།

༡༠༽ཕོ་བྲང་དམར་པོ་ག་དུས་སུས་གསར་བསྐྲུན་བྱས།

སྡེ་སྲིད་སངས་རྒྱས་རྒྱ་མོཚོས་ཏཱ་ལའི་བླ་མ་སྐུ་ཕྲེང་ལྔ་པ་སྐུ་འདས་ནས་ལོ་བརྒྱད་སོང་བའི་ལྕགས་རྟ་སྤྱི་ལོ་1690ལོར་སྐྲུན་མགོ་ཚུགས།

༡༡༽ དུམ་མཚམས་བདུན་པའི་ནང་གཙོ་བོ་ཅི་ཞིག་བརྗོད་ཡོད།

ཕོ་བྲང་དམར་པོའི་རྟེན་དང་བརྟེན་པ་བཞེངས་པའི་དཔལ་འབྱོར་གྱི་འགྲོ་སོང་ངོ་སྤྲོད་བྱས་ཡོད།

དུམ་མཚམས་གསུམ་པ།༼རང་གྲུབ་དུམ་བུ་བརྒྱད་པ༽འི་ནང་ཕོ་བྲང་དམར་པོ་དང་དཀར་པོ་གཉིས་ཀྱིས་གྲུབ་པའི་ཕོ་བྲང་པོ་ཏ་ལ་ནི་ རང་རེའི་མེས་རྒྱལ་གྱི་རླབས་ཆེ་བའི་འཛུགས་སྐྲུན་ཞིག་ཡིན་པ་བྲིས་ཏེ་རྩོམ་གྱི་མགོ་མཇུག་འབྲེལ་ཆགས་པར་བྱས་སོ།

ལྔ་པ། བསམ་གཞིགས་སྦྱང་གཞི།

	བཞེངས་མཁན།
	ཕོ་བྲང་གི་མིང་།

མ་ཉལ་ལོངས་ལ་ཕྱོགས་སུ་ལྟོས།
དང་པོ། སློབ་ཁྲིད་ཀྱིས་དམིགས་ཡུལ།  
རྩོམ་པ་པོས་སྙན་ངག་གི་ལམ་ནས་བརྗོད་བྱའི་དོན་རྗོད་ཚིག་ཕུན་སུམ་ཚོགས་པའི་སྒོ་ནས་འཚོ་བའི་སྣང་ཚུལ་འདོར་ལེན་དང་ལས་སྣོན་ཇི་ལྟར་བྱས་པ་བཅས་སྙན་ངག་གི་རོ་ཉམས་ལ་མྱོང་བ་བྱེད་དགོས།  
གཉིས་པ། སློབ་ཁྲིད་ཀྱི་དཀའ་གནད་དང་གཙོ་གནད། 
ཉིན་མོ་གཉིད་ཀྱི་དབང་དུ་ཤོར་ན་ཤེས་རབ་འགྲིབ་ཅིང་བརྗེད་ངད་བསྐྱེད་སླ་བའི་ཉེས་དམིགས་བརྗོད་དེ་མི་ཚེ་དོན་དང་ལྡན་པ་བྱེད་དགོས་པའི་བསླབ་བྱ་གནང་ཡོད་ཅིང་དེ་ལྟར་བསྟན་པའི་ཤུགས་ལས་མི་འགའ་ཞིག་གིས་རང་གཞན་གྱི་དོན་གང་ལའང་དོ་སྣང་མི་བྱེད་པར་བསམ་པ་རྒྱ་ཡན་དུ་བཏང་ནས་གཏི་མུག་གི་དབང་དུ་ཚུད་པ་དེར་ཟུར་ཟ་བྱས་ཡོད་པ་རྟོགས་ཐུབ་རྒྱུ་དེ་གཙོ་གནད་དང་།དཔེ་གཟུགས་ཀྱི་རྒྱན་གྱི་འགོད་སྟངས་དང་སྙན་ངག་གི་ལམ་ནས་བྲིས་པའི་བསྡུས་བརྗོད་ཀྱི་རྒྱན་བཀོད་པའི་འབྲི་ཐབས་ཉམས་ལེན་བྱེད་རྒྱུ་དེ་ནི་དཀའ་གནད་དུ་མཐོང་། 
གསུམ་པ། སློབ་ཁྲིད་ཀྱི་ཐབས་ཤེས།  
དགེ་སློབ་ཟུང་འབྲེལ་གྱི་ཤོ་ལོ་ཀ་རེ་རེ་བཞིན་ཀློག་འདོན་བྱས་རྗེས་ཕན་ཚུན་དྲི་བ་དྲིས་ལན་ཐོག་ནས་ལེགས་གྲུབ་བྱེད་རྒྱུ།   
བཞི་པ།  སློབ་ཁྲིད་ཀྱི་དུས་ཚོད་བཀོད་སྒྲིག  
ཚོགས་ཐེངས་གཉིས་བེད་སྤྱོད་བྱེད་རྒྱུ།   
ལྔ་པ། སློབ་ཚན་དངོས་ལ་འཇུག་པ།  
གཅིག  རྩོམ་པ་པོའི་སྐོར།
༡༽རྩོམ་པ་པོ་ངོ་སྤྲོད།
རྡོ་གྲུབ་བསྟན་པའི་ཉི་མ་ནི་སྤྱི་ལོ་༡༨༦༥ལོར་མགོ་ལོག་པད་མ་རྫོང་གི་རྫོང་མཁར་གྱི་ཉེ་འདབས་སུ་སྐུ་འཁྲུངས་ཤིང་སྤྱི་ལོ་༡༩༢༩ལོར་སྐུ་འདས། 
༢༽ བརྩམས་ཆོས་ངོ་སྤྲོད།
ཁོང་གི་གསུང་རྩོམ་ལ་ལོ་རྒྱུས་གཏམ་ཚོགས་ཀྱི་སྐོར། གསུང་མགུར་སྙན་ངག་གི་སྐོར། ཞལ་གདམས་མན་ངག་གི་སྐོར་སོགས་ཤིན་ཏུ་མང་ངོ།
གཉིས། རྩོམ་ཁུངས།
རྡོ་གྲུབ་བསྟན་པའི་ཉི་མའི་གསུང་རྩོམ་གཅེས་བསྡུས་ཅེས་པ་ལས་བདམས་སོ།
གསུམ། རྩོམ་ཐབས།
རྩོམ་ཡིག་འདི་ནི་སྙན་རྩོམ་གྱི་རྩོམ་སྟངས་ཁོངས་སུ་གཏོགས།
ཀ༽སྙན་རྩོམ་གྱི་གོ་དོན། ཁ༽སྙན་རྩོམ་གྱི་དབྱེ་བ།༼ནང་དོན་ནམ་ངོ་བོའི་སྒོ་ནས། རྣམ་པའི་སྒོ་ནས།༽
ག༽སྙན་རྩོམ་གྱི་རྩ་བའི་བརྗོད་བྱའམ་བརྗོད་བྱ་གཙོ་བོ་ནི་རྩོམ་པ་པོའི་ནང་སེམས་པའི་བརྩེ་དུང་དེ་ཡིན།
བཞི། སློབ་ཚན་དབྱེ་ཞིབ།
༡༽ཤོ་ལོ་ཀ་དང་པོའི་བསྟན་དོན་ནི་ཉིན་མཚན་དབྱེར་མེད་དུ་གཉིད་ཀྱི་དབང་དུ་གྱུར་ན་རང་གཞན་གཉིས་ཀྱི་དོན་གང་ཡང་མི་འགྲུབ་པས་ཤེས་རབ་འགྲིབ་ཅིང་དྲན་པ་ཉམས་དམས་སུ་འགྲོ་བ་བརྗེད་ངས་སྐྱེད་སླ་བའི་ཉེས་སྐྱོན་བསྟན་ཡོད། 
༢༽ཕྱོགས་སུ་ལྟོས་དང་ཉམས་དགའ་ཡོད་ཅེས་པ་ནས་གཉིད་ཀྱིས་ཁྱེར་བ་གཅིག་མ་མཐོང་ཞེས་པའི་བར་རྨོངས་གཉིད་སྟུག་པོར་ཤེས་པ་སྨག་ལ་འཇུག་མི་རུང་བའི་གནས་ལུགས་བསྟན་ཡོད། 
༣༽འདི་ན་ཤང་ཤིང་གར་བྱེད་ཅིང་ཞེས་པ་ནས་ཉིན་གཉིད་ལོག་པ་ཇི་ལྟར་འཐད་ཅེས་པའི་ཤོ་ལོ་ཀ་གཉིས་ཀྱིས་གཉིད་ཀྱིས་དབང་དུ་མི་འགྲོ་བར་ཕྱི་རོལ་གྱི་ཉམས་དགའ་བའི་དོན་སྣ་ཚོགས་རང་གིས་ཉམས་སུ་མྱོང་དགོས་པ་བསྟན་ཡོད།  
༤༽ནམ་མཁའ་སྨག་གི་ར་རོ་བང་ཞེས་པ་ནས་འཛམ་གླིང་བཀྲ་བ་དོན་མེད་ཡིན།ཞེས་པའི་ཤོ་ལོ་ཀ་བཞི་ཡིས་ཡིག་དོན་་གཉིས་ཀྱི་དབང་དུ་མི་འགྲོ་བར་དོན་ཡོད་ཀྱི་བྱ་བ་བརྩམས་དགོས་པའི་གནས་ལུགས་བསྟན་ཡོད། 
༥༽བྱོལ་སོང་ཁྭ་ཏས་གསལ་ཉམས་བསྟན་ཞེས་པ་ནས་མཉམ་པའང་མ་བྱུང་མཚང་རེ་ཆེ་ཞེས་པའི་ཤོ་ལ་ཀ་གསུམ་གྱིས་བསྡུར་བྱེད་དཔེ་ཡིག་སྒོ་ནས་ང་ཚོ་ཉིན་དཀར་ཡང་གཏི་མུག་གཉིད་དུ་ཚུད་པར་སྐྱོན་བརྗོད་གནང་ཡོད།  
༦༽ཨ་ཅང་དེ་ཙམ་སུ་རེ་ཡིན་ཞེས་པ་ནས་མཇུག་བར་རང་ཉིད་གཏི་མུག་གཉིད་ཀྱིས་དབང་དུ་མི་ཤོར་བར་སེམས་སྟོབས་བསྐྱེད་དེ་མི་ཚེ་དོན་ལྡན་ལ་གཞོལ་དགོས་པའི་བསླབ་བྱ་གནང་ཡོད།  
དྲུག་པ།  བསམ་གཞིག་སྦྱང་གཞི།
གཅིག 
ཀ༽ཤེས་པ་ཕྱི་ལ་འཕྲོ། སེམས་དེ་གཏད་བྱའི་ཡུལ་གཅིག་ལ་མི་གནས་པར་ཕྱི་རོལ་བྱ་དངོས་ཀྱི་ཐོག་ཏུ་འཁོར་བ་སྟེ། འདིར་སེམས་དེ་གཉིད་གཅིག་པུའི་ཐོག་མི་གནས་པར་ཕྱིའི་ངོ་མཚར་གྱི་བྱ་དངོས་ཐོག་ཏུ་ཕྱོགས་དགོས་པ་བསྟན།
ཁ༽༡༽སྨག་གི་ར་རོ་བ། ནམ་མཁར་སྨག་རུམ་འཐིབས་པའི་རྣམ་པ་དེ་ཆང་གིས་ར་རོ་བ་དང་འདྲ་བར་བརྗོད་པ།
༢༽རེག་པས་སངས། ནམ་མཁའ་སྨག་གིས་བཟུང་བ་དེ་ཉི་འོད་ཤར་མ་ཐག་ཏུ་གསལ་བར་གྱུར་པའི་ཚུལ་བསྟན།
༣༽གཉིད་ཀྱིས་མིག་ཟུམ། མེ་ཏོག་གི་ཁ་ཟུམ་པ་དེ་གཉིད་ཀྱི་དབང་དུ་ཤོར་ནས་མིག་ཟུམ་པར་སྦྱར་ཡོད།
༤༽ཉིན་མོའི་དུས་སྟོན། ཉི་ཤར་དུས་ཀྱི་རྣམ་པ་ཉམས་དགའ་བ་ལ་གོ་དགོས།
ག༽༡༽ཤགས་ཀྱིས་རྩེ། ཁུ་བྱུག་དང་འཇོལ་མོ་ཕན་ཚུན་འགྲན་པ་ལྟར་གྲགས་པ་ནི་མི་གཉིས་ཀྱིས་གླུ་ལེན་ཤགས་འགྱེད་བྱེད་པ་དང་འདྲ་བར་སྒྲོ་བཏགས་ཡོད།
༢༽སྟོབས་འགྱེད་འཕུལ་རྡོ་རྡེག ཕུག་རོན་དག་གིས་ཕན་ཚུན་སྟོབས་འགྱེད་པ་དང་གཅིག་གིས་གཅིག་ལ་གཤོག་པས་རྡེག་རེས་བྱེད་པའི་དོན་ཡིན་ཞིང་མིའི་སྤྱོད་ལམ་ལ་སྦྱར་ནས་གསོན་ཉམས་དོད་པའི་སྒོ་ནས་མཚོན་ཡོད།
གཉིས། གཟུགས་རྒྱན་ལ་སྦྱར་བའི་ཚིག་བྲིས།  
གཉིད་ཀྱི་རྒྱ་མཚོ། གཉིད་མཚོ། ཉི་འོད་བདུད་རྩི། གཉིད་ཀྱི་མུན་པ། གཉིད་ཀྱི་རྡོ་ལེབ།
གསུམ། སེམས་ལྡན་རབ་རྟོག་ལ་སྦྱར་བའི་ཚིག་གང་དག་ཡོད། 
ལན་དུ། ཁུ་བྱུག་འཇོལ་མོས་ཤགས་ཀྱིས་རྩེ། ཕུག་རོན་སྟོབས་འགྱེད་འཕུལ་རྡོ། རྡེག ཁུག་རྟ་མཁར་ལས་བྱ་བས་བྲེལ། བུང་བ་གླུ་ལེན། བྱོལ་སོང་ཁྭ་ཏས་གསལ་ཉམས་བསྟན་པ།  རྩེ་གར་འཁྲབ་ཅིང་གཏམ་དག་གཏོང་བ་ལྟ་བུའོ།  
བཞི། སེམས་མེད་རབ་རྟོག་ལ་སྦྱར་བའི་ཚིག་གང་དག་ཡོད།  
ལན་དུ། ཐང་ཤིང་གི་གར་བྱེད་པ། མེ་ཏོག་དགོད་པ། ནམ་མཁའ་སྨག་གིས་ར་རོ་བ།
མེ་ཏོག་གཉིད་ཀྱིས་མིག་ཟུམ་པ་སོགས་ཡོད།
ཚིག་རྒྱན་རིག་པའི་ཤེས་བྱ།
དང་པོ།  སློབ་ཁྲིད་ཀྱི་དམིགས་ཡུལ།
སློབ་ཚན་འདི་སློབ་ཁྲིད་བྱས་པ་བརྒྱུད་སློབ་མ་ཚོས་དོན་རྒྱན་གྱི་ནང་གསེས་དཔེ་རྒྱན་གྱི་མཚན་ཉིད་དང།དབྱེ་བ་བཅས་ལ་རྒྱུས་མངའ་ཡོད་པ་བྱ་རྒྱུ་དང་།རྣམ་ཀུན་རྩོམ་ཡིག་འབྲི་བའི་སྐབས་སུ་དཔེ་དཔེ་ཅན་གྱི་རྣམ་གཞག་བེད་སྤྱོད་གང་ལེགས་ཀྱིས་རྩོམ་ཡིག་བཟང་པོ་
རེ་འབྲི་ཐུབ་པར་དམིགས་པ་ཡིན།
གཉིས་པ།  སློབ་ཁྲིད་ཀྱི་གཙོ་གནད་དང་དཀའ་གནད། 
རྒྱན་གཉིས་ཀྱི་མཚན་ཉིད་དང་རྩ་བའི་དཔེར་བརྗོད་བློ་ལ་ངེས་ཏེ་དཔེ་དོན་འགོད་སྟངས་རྟོག་རྒྱུ་ནི་གཙོ་གནད་དང་།  དཔེ་ཅན་ནམ་
བརྗོད་དོན་གང་ཞིག་དཔེའི་སྒོ་ནས་མཚོན་པར་བྱེད་སྐབས་མཚོན་སྟངས་རྣམ་པ་མི་འདྲ་བའི་ཁྱད་པར་དེ་རིགས་གསལ་པོར་ངེས་པ་
བྱས་ཐོག་ནམ་རྒྱུན་རྩོམ་འབྲིའི་ལག་ལེན་ཁྲོད་དུ་བེད་སྤྱོད་ཐུབ་རྒྱུ་ནི་དཀའ་གནད་དོ།  
གསུམ་པ།  སློབ་ཁྲིད་བྱེད་ཐབས། 
དགེ་སློབ་ཟུང་འབྲེལ་གྱིས་དྲི་བ་དྲི་ལན་གྱི་ལམ་ནས་སློབ་ཁྲིད་བྱ་རྒྱུ་གཙོ་བོར་འཛིན་ཐུབ་ན་བཟང།
བཞི་པ།  དུས་ཚོད་བཀོད་སྒྲིག། 
སློབ་ཚན་དེ་ཚོགས་ཐེངས་གཉིས་ཀྱི་ནང་དུ་སློབ་ཁྲིད་མཇུག་སྒྲིལ་བ་བྱ་རྒྱུ་ལས་སློབ་ཐུན་དང་པོར་དཔེ་རྒྱན་སྐོར་ཅུང་ཟད་ལ་བསྐྱར་
བསམ་དང་ཕུལ་བྱུང་དཔེའི་མཚན་ཉིད་ཚར་བ་བྱ་རྒྱུ། སློབ་ཐུན་གཉིས་པར་ཕུལ་བྱུང་དཔེའི་མཚན་གཞིའི་དཔེར་བརྗོད་དང་རབ་
བཏགས་ཀྱི་དཔེ་གཉིས་ཁྲིད་རྒྱུ།
ལྔ་པ།  སློབ་ཚན་དངོས་ལ་འཇུག་པ།

གཅིག  སློབ་ཁྲིད་གོང་གི་བསྐྱར་བསམ། 

 ༡༽དཔེ་རྒྱན་གྱི་མཚན་ཉིད་དང་དབྱེ་བར་བསྐྱར་བསམ་བྱ་རྒྱུ།
༢༽དཔེ་རྒྱན་ནང་གསེས་ཉེར་གཉིས་ལས་ཆོས་དཔེ་དངོས་དཔེའི་མཚན་ཉིད་སོགས་ལ་བསྐྱར་བསམ།
གཉིས། སློབ་ཚན་གསར་ཁྲིད།
ཀ༽ཕུལ་བྱུང་གི་དཔེ།
༡༽མཚན་ཉིད།  འདྲ་མིན་ཁྱད་པར་གཉིས་ལས་གཞན།  མེད་པར་བརྗོད་པ་ཕུལ་བྱུང་དཔེ།  
༢༽རྩ་བའི་དཔེར་བརྗོད།       ཁྱོད་ཀྱི་ཞལ་ནི་ཁྱོད་ཉིད་ལ། མཐོང་གི་ཟླ་བ་མཁའ་ལ་མཐོང༌།
འདི་ཉིད་ཁོ་ནས་ཐ་དད་དེ།  གཞན་མེད་ཅེས་འདི་ཕུལ་བྱུང་དཔེ།
མདོར་བསྡུས་ནས་བཤད་ན་དཔེ་དང་དཔེ་ཅན་གཉིས་ལ་ཁྱད་པར་ཡོད་ཀྱང་མེད་ཅེས་འུད་ཆེན་པོས་བརྗོད་པ། 
གཞན་ཡང་།           ནམ་མ་ཁའི་རྒྱུ་སྐར་མཐོང་ལ་ཏེ།   གཡང་དཀར་ལུག་ཁྱུ་རྩྭ་ཐང་ཐོག
གཞན་པའི་ཁྱད་པར་ཞིབ་མོའི་བློས།   ཇི་ལྟར་བརྟགས་ཀྱང་རྙེད་པར་དཀའ། ཞེས་དང་།

བདག་ཉིད་ཆེན་པོ་ཤཱཀྱ་ཐུབ་པ་དང་།    བློ་མཐུན་བཟང་པོ་མའོ་ཙེ་ཏུང་མཆོག
འགྲོ་བ་སྐྱོབས་ལ་ཆོས་དང་སྲིད་གཉིས་ཀྱི།   དབྱེ་བ་ཙམ་ལས་ཁྱད་པར་གཞན་མ་མཆིས། 

ཁ༽རབ་བཏགས་ཀྱི་དཔེ།
༡༽མཚན་ཉིད། དཔེ་དེར་མ་སྙེམས་གཞན་ལ་ཡང༌། འདྲ་ཆོས་ཡོད་ཅེས་རབ་བཏགས་དཔེ།
༢༽རྩ་བའི་དཔེར་བརྗོད།     དེ་ཡིན་བཞིན་དཔལ་ང་ཉིད་ལ།  ཡོད་ཅེས་ཟླ་བ་སྙེམས་མི་དགོས།
པདྨ་ལ་ཡང་དེ་ཡོད་ཕྱིར།  ཞེས་པ་འདི་ནི་རབ་བཏགས་སོ།
རབ་བཏགས་ཀྱི་དཔེ་ནི་མེད་པར་ཡོད་ཅེས་སྒྲོ་བཏགས་ནས་བརྗོད་པའི་དཔེ་ཞིག་གོ

གཞན་ཡང་དཔེ་ན། མི་འགྱུར་རྟག་ཏུ་གནས་པའི་རང་བཞིན་དེ།   ཡོད་ཅེས་ཐང་ཤིང་ཤུག་པ་བསྙེམ་མི་དགོས།
རྡོའི་རྗེའི་བྲག་གི་འགྱུར་མེད་རང་བཞིན་ཡང༌།   མཚུངས་ཆོས་ཡོན་ཏན་དེ་དང་ལྡན་པས་སོ།
སྤྱན་རས་གཟིགས་དབང་ལྟ་བུའི་བྱམས་པ་ཞིག   ཡོད་ཅེས་དགེ་བཤེས་ཁྱེད་རང་སྙེམས་མི་དགོས།

གངས་ཅན་ཡུལ་ན་འཚོ་ཞིང་གནས་པ་ཡི།    བོད་མི་ཀུན་ལ་བྱམས་སེམས་ལྡན་ཕྱིར་རོ།

དྲུག་པ། བསམ་གཞིགས་སྦྱང་གཞི།

གཉིས།   རབ་བཏགས། མེད་བཞིན་དུ་ཡོད་པར་སྒྲོ་བཏགས་ནས་བརྗོད་པའི་དོན་ནོ།

གསུམ།   དཔེ་ཉ་གང་ཟླ་བ་བཀོད་ནས་དཔེ་ཅན་མས་ལན་ཧྥང་བཞིན་དཔལ་མཚོན་པར་བྱས་ཡོད།

དཔེ་དང་དཔེ་ཅན་གཉིས་ཀྱི་མཚུངས་ཆོས་ནི་བཞིན་མཛེས་ཤིང་དཀར་ལ་དམར་བའི་མདངས་དང་ལྡན་པ་དེའོ།

བཞི།  ཕུལ་བྱུང་གི་རྒྱན་དང་རབ་བཏགས་ཀྱི་རྒྱན་ལ་འདྲ་བའི་ཆ་དང་མི་འདྲ་གང་ཡོད། 
ལན་ཞུ།འདྲ་བའི་ཆ་ནི་དཔེ་རྒྱན་གྱི་ནང་གསེས་ཡིན་པ་གཉིས་ཀར་དཔེ་དང་དཔེ་ཅན་ཡོད་པ།  
མི་འདྲ་བའི་ཆ་ནི་ཕུལ་བྱུང་གི་རྒྱན་ནི་འུད་ཆེན་པོས་བརྗོད་པ་དང་རབ་བཏགས་ནི་མེད་པར་ཡོད་པར་སྒྲོ་བཏགས་ནས་བརྗོད་ཡོད། 
ཁོ་ཕན་ཉི་ཁེ།
དང་པོ། སློབ་ཁྲིད་ཀྱི་དམིགས་ཡུལ།
སློབ་ཚན་འདི་སློབ་ཁྲིད་བྱས་པ་བརྒྱུད་སློབ་མ་ཚོས་ཁོ་ཕན་ཉི་ཁེས་《ཡི་བཤུའི་གསུང་རབ》ཀྱི་ནང་དུ་གསུངས་པའི་གནམ་འགུལ་སྨྲ་བའི་སེམས་གཙོའི་
ལྟ་བར་འགག་རྒྱག་བྱེད་པའི་ས་འགུལ་སྨྲ་བའི་དངོས་གཙོ་རིང་ལུགས་ཀྱི་ལྟ་བ་གསརའདོན་བྱས་པ་དེས་ཡོ་རབ་གླིང་ཙམ་མ་ཟད་མའི་རིགས་ཀྱིས་འཇིག་རྟེན་ཆོསཉིད་ངོས་འཛིན་དང་ཚནརིག་གི་མཚོན་ཆ་ཐོགས་ཏེ་དངོས་ཐོག་བདེན་འཚོལ་གྱི་བསམ་བློའི་སྒོ་མོ་དབྱེ་བ་དང་མི་རིགས་ཀྱི་ཚན་རིག་ཞིབ་འཇུག་བྱེད་པའི་འགྲོ་ལམ་གསར་པ་ཞིག་གཏོད་པ་དེའི་ཐོག་ནས་སློབ་མ་ཚོས་ཚན་རིག་ནི་ཕྱི་རོལ་ཡུལ་དུ་གནས་པའི་དོན་དངོས་ཤིག་ཡིན་སྟབས་སེམས་གཙོའི་ལྟ་བ་གང་རུང་ཞིག་ལས་ཀྱང་རྣམ་པར་བརྒྱལ་ངེས་ཡིན་པས་ཚན་རིག་དངདངོས་གཙོའི་ལྟ་བར་ཡིད་ཆེས་བརྟན་པོས་ཚན་རིག་རིག་གནས་ཀྱི་ཤེས་བྱར་འབད་བརྩོན་བྱས་ཏེ་ཚན་རིག་ཀྱི་ལྟ་བ་གསར་གཏོད་ཀྱིས་རང་བྱུང་ཁམས་ཀྱི་གསང་བ་སྔོག་ འདོན་བྱེད་ཕོད་པ་དང་བཤད་ཕོད་པ་དུས་རབས་ཀྱི་མཚམས་ལས་འགལ་བའི་ལྟ་བ་གསར་པ་འདོན་ཕོད་པའི་ཁོ་ཕན་ཉི་ཁེའི་ཞུམ་མེད་ཀྱི་ སྤོབས་པ་དང་འཚོལ་ཞིབ་ཀྱི་སྙིང་སྟོབས་ལ་སློབ་སྦྱོང་བྱས་ཏེ་ བདེན་ལུགས་ནི་ནམ་ཡང་རྒྱལ་ཁ་ཐོ་པ་ཡིན་པར་ཤེས་པ་བྱེད་རྒྱུ་ནི་འཆད་
ཁྲིད་ཀྱི་དམིགས་ཡུལ་དུ་སེམས་སོ།།

གཉིས་པ།  སློབ་ཁྲིད་ཀྱི་དཀའ་གནད་དང་གཙོ་གནད།

དཔྱད་བརྗོད་རང་བཞིན་གྱི་རྣམ་ཐར་རྩོམ་ཡིག་ལ་ངོས་འཛིན་དང་ཞིབ་བརྗོད་དང་དཔྱད་བརྗོད་སྤེལ་མའི་འབྲི་ཐབས་ལ་ངེས་ཤེས་རྙེད་ཐུབ་པ་བྱ་རྒྱུ་ནི་དཀའ་གནད་དང་ཁོ་ཕན་ཉི་ཁེས་ཡི་བཤུའི་གསུང་རབ་ཀྱི་སེམས་གཙོ་སྨྲ་བའི་ལྟ་བ་ལས་རྣམ་པར་བརྒྱལ་བ་དེས་ཚན་རིག་དར་བར་ བྱས་རྗེས་རླབས་ཆེན་བཞག་པ་མ་ཟད་མའི་རིགས་ཀྱི་བསམ་བློ་ལ་ཤུགས་རྐྱེན་ཟབ་མོ་ཐེབས་སུ་བཅུག་པ་དེའི་ཐོག་ནས་སློབ་མ་ཚོར་དངོས་ གཙོ་དང་ཚན་རིག་གིས་བསམ་བློར་བརྒྱུར་བཀོད་བྱེད་རྒྱུའི་འདུ་ཤེས་སྐྱེད་སྲིང་བྱ་རྒྱུ་དེ་གཙོ་གནད་དུ་འཇོག་རྒྱུ།
གསུམ་པ། སློབ་ཁྲིད་ཀྱི་ཡུན་ཚད།
སློབ་ཚན་འདིར་ལོ་རྒྱུས་ཀྱི་མི་སྣ་དང་ཁོང་ཚོའི་ལོ་རྒྱུས་ཀྱི་རྒྱབ་ལྗོངས་སོགས་ཤེས་བྱ་གང་མཁོ་ངོ་སྤྲོད་བྱེད་རྒྱུ་ཅུང་མང་བས་སློབ་ཐུན་གསུམ་ ལ་ཚར་བ་བྱ་རྒྱུ་ཡིན། 
བཞི་པ།  སློབ་ཁྲིད་དངོས་འཇུག 
གཅིག ཁོ་ཕན་ཉི་ཁེ་དང་འབྲེལ་ཡོད་ཀྱི་ལོ་རྒྱུས་རྒྱབ་ལྗོངས།
ཡོ་རོབ་གླིང་གི་རིག་རྩལ་བསྐྱར་དར་（文艺复兴）ནི་དམ་པ་ལྷའི་གསུང་རབ་ནང་གི་ལྷས་འཇིག་རྟེན་བསྐྲུན་པའི་ཆོས་ལུགས་ཀྱི་བཤད་རྒྱུན་དང་ཡོད་ཚད་དམ་པའི་གསུང་རབ་ལ་ཡིད་ཆེས་བྱེད་པའི་དུས་ཡུན་རིང་པོར་བརྒྱུད་པའི་བསམ་བློའི་ལྟ་བ་དེས་མ་རྩརིང་ལུགས་འཕེལ་རྒྱས་འགྲོ་བའི་ལོ་རྒྱུས་ཀྱི་གླེང་ཕྱོགས་དང་མའི་རིགས་ཀྱི་ ཚན་རིག་འཕེལ་རྒྱས་གཏོང་བའི་ལྟ་བ་དངརྒྱབ་འགལ་དུ་འགྱུར་ཡོད་སྟབས་བསམ་བློའི་ཐད་ངེས་པར་དུ་དུས་རབས་ཀྱི་མཚམས་ལས་བརྒལ་ བའིལྟ་བ་གསར་བརྗེས་ཀྱིས་གསར་དར་འབྱོར་ལྡན་གྲལ་རིམ་གྱི་ཁེ་ཕན་གྱི་ཚབ་བྱེད་པའི་རིག་གནས་གསར་པ་བསྐྱར་གསོ་དངདར་སྤེལ་བྱེད་དགོས་པ་ནི་སྐབས་དེའི་ལོ་རྒྱུས་འཕེལ་རྒྱས་ཀྱི་ལྡོག་མེད་ཀྱི་ཆོས་ཉིད་ཡིན།༼ཞིབ་ཕྲ་འབྲེལ་ཡོད་ཀྱི་དཔྱད་གཞི་ཁག་གནང་གསལ༽
གཉིས། རྩོམ་པ་པོའི་སྐོར།
༡༽རྩོམ་པ་པོ་ངོ་སྤྲོད།
རྩོམ་པ་པོ་ཀྲུའུ་ཁེ་ཀྲེན་ནི་སྤྱི་ལོ་༼༡༨༩༠ལོ་ནས་༡༩༧༤༝༽ཀྲེ་ཅང་ཧྲང་དབྱིའི་མི་ཡིན་རང་རྒྱལ་གྱི་སྙན་གྲགས་ཆེ་བའི་གནམ་དཔྱད་རིག་པ་བ་དང་ ས་ཁམས་རིག་པ་བ་ཞིག་ཡིན།
༢༽བརྩམས་ཆོས་ངོ་སྤྲོད།
«ཀྲུང་གོའི་ཉེ་བའི་ལོ་ལྔ་སྟོང་ལྷག་གི་ནམ་ཟླའི་འགྱུར་ལྡོག་གི་ཐོག་མའི་ཞིབ་འཇུག»«སྐྱེ་དངོས་དུས་རྟགས་རིག་པ་»སོགས་མཆིས་སོ།
གསུམ།  རྩོམ་སྟངས་སམ་རྩོམ་ཐབས།
དཔྱད་བརྗོད་རྣམ་ཐར་གྱི་ཁོངས་སུ་གཏོགས།
༡༽རྣམ་ཐར།སྐྱེས་བུ་ཐུན་མོང་མ་ཡིན་པ་ཞིག་གི་མི་ཚེ་གང་པོའམ་མི་ཚེའི་ཆ་ཤས་གཅིག་གི་ཡོན་ཏན་དང་འཕྲིན་ལས་སོགས་སྒྲོ་བཀུར་སྤངས་ནས་མཚོན་པར་བྱེད་པའི་རྩོམ་རིག་ཅིག་གོ
༢༽རྣམ་ཐར་ལ་དབྱེ་ན་མང་དུ་ཡོད་དེ།  རང་རྣམ་དང་གཞན་རྣམ། ཐུན་མོང་རྣམ་ཐར་དང་གསང་བའི་རྣམ་ཐར་སོགས་ཡོད།
སྤྱིར་རྣམ་ཐར་དང་རྟོགས་བརྗོད་གཉིས་ལ་ཁྱད་པར་མེད་པ་ལྟ་བུ་གཉིས་ཀ་སྐྱེས་བུ་ཐུན་མོང་མ་ཡིན་པ་ཞིག་གི་མི་ཚེ་གང་པོའི་ཆེ་བའམ་མི་ ཚེའི་ཆ་ཤས་གཅིག་གི་ཡོན་ཏན་བརྗོད་པ་འདྲ་ན་ཡང་ཞིབ་ཏུ་བོད་ཀྱི་རྟོགས་བརྗོད་རྩོམ་རིག་ལ་བྱེ་བྲག་རྣམ་ཐར་དང་རྟོགས་བརྗོད་ཅེས་དབྱེ་བ་གཉིས་སུ་ཕྱེ་ཆོག དེ་ཡང་རྣམ་ཐར་ནི་རྣམ་པའམ་ཚུལ་དེ་ལ་བརྟེན་ནས་གདུལ་བྱ་རྣམས་ཐར་པ་དང་ཐམས་ཅད་མཁྱེན་པའི་སར་བགྲོད་པའི་མིག་ལྟོས་འཕེར་ བའི་མཛད་པ་བཟང་པོ་ཞིག་ལ་བྱ་ཞིང༌།དེར་ལྟ་བ་དང་ལུང་གི་རྒྱབ་ལ་བརྟེན་ནས་བསྒྲུབ་པར་བྱས་ན་དཔྱད་བརྗོད་ཀྱི་རྣམ་ཐར་ཞེས་སོ།
བཞི། སློབ་ཚན་དབྱེ་ཞིབ།
སློབ་ཚན་འདིར་རང་གྲུབ་དུམ་མཚམས་དྲུག་ཡོད་ཅིང་རྩོམ་གྱི་སྒྲིག་གཞིའི་རྣམ་པ་དང་རྩོམ་གྱི་བསམ་བློའི་ནང་དོན་འཕེལ་རྒྱས་ཀྱི་དགོས་མཁོ་གཞིར་བཟུང་ཁག་བཞི་རུ་དབྱེ་ཆོག་སྟེ།
དུམ་བུ་དང་པོ༼རང་གྲུབ་དུམ་བུ༡༽དེའི་ནང་དུ་ཁོ་ཕན་ཉི་ཁོའི་འཁྲུངས་ཡུལ་དང་སློབགཉེར་དགའ་ཕྱོགས་བཅས་ངོ་སྤྲོད་བྱས་ཡོད།
དུམ་བུ་གཉིས་པ༼རང་གྲུབ་དུམ་བུ་བ༢༽ཁོ་ཕན་ཉི་ཁེས་དཀའ་སྤྱད་སྙིངརུས་ཀྱིས་ཁུངས་ལུང་བཙལ་བ་དང་ས་འགུལ་སྨྲ་བའི་སྐོར་གྱི་གསུང་རྩོམ་«གཟའ་སྐར་འཁོར་སྐྱོད་»ཅེས་པའི་དེབ་པར་སྐྲུན་འགྲེམ་སྤེལ་བྱས་པའི་བརྒྱུད་རིམ་གཉིས་བཤད་ཡོད༌།
དུམ་བུ་གསུམ་པ༼རང་གྲུབ་དུམ་བུ་༣༤༽དེའི་ནང་ཁོ་ཕན་ཉི་ཁོས་ས་འགུལ་སྨྲ་བའི་ལྟ་བ་བཏོན་པ་དེས་མའི་རིགས་ཀྱི་ཚན་རིག་བསམ་བློའི་ སྒོ་མོ་ཕྱེ་བ་དང་ཆོས་ལུགས་ཀྱི་ལྟ་བ་ཁག་ལས་རྣམ་པར་བརྒྱལ་ནས་རླབས་ཆེན་གྱི་དོན་སྙིང་བཞག་པར་གདེང་འཇོག་བྱས་ཡོད།
དུམ་དུ་བཞི་པ༼རང་གྲུབ་དུམ་བུ༥༦༽དེའི་ནང་སྐབས་དེའི་ཆོས་ལུགས་དང་ཚནརིག་དབར་གྱི་འགལ་བ་ཛ་དྲག་དང་ས་འགུལ་སྨྲ་བའི་ལྟ་བས་མཐར་ཆོས་ལུགས་ཀྱི་ལྟ་བ་ལས་རྣམ་པར་བརྒྱལ་ནས་དུསརབས་ཀྱི་མཚམས་ལས་བརྒལ་བའི་ལྟ་བ་གསར་གཏོད་ཐུབ་པ་ལ་བསྔགས་བརྗོད་ བྱས་ཡོད།

འཇིག་རྟེན་རིལ་མོའམ་ཟླུམ་པོ།
དང་པོ།  སློབ་ཁྲིད་དམིགས་ཡུལ།

སློབ་ཚན་འདི་སློབ་ཁྲིད་བྱས་པ་བརྒྱུད་ནས་སློབ་མ་ཚོས་བོད་ཀྱི་ཉེ་རབས་ལོ་རྒྱུས་ཐོག་“འཛམ་གླིང་ལ་མཐོང་རྒྱ་བསྐྱེད་”པའི་སྐྱེས་ཆེན་

དང་པོ་མཁས་དབང་དགེ་འདུན་ཆོས་འཕེལ་གྱི་ཕུལ་བྱུང་གི་རྣམ་དཔྱོད་དང་དགག་སྒྲུབ་ཀྱི་སྙིང་སྟོབས་དོགས་སློང་གི་སྤོབས་པ་བཅས་

ཉམས་སུ་ལེན་དགོས་པ་མ་ཟད་སྐབས་དེ་གཤེད་ཀྱི་བོད་མིས་འཇིག་རྟེན་ནམ་སའི་གོ་ལ་ལེབ་ལེབ་ཡིན་པའི་འདོད་ཚུལ་བཟུང་བ་དེ་དོན་དངོས་དང་མི་མཐུན་པའི་ལྟ་བ་ཡིན་པར་དགག་ནས་འཇིག་རྟེན་ཟླུམ་པོ་ཡིན་པར་རིག་པས་བསྒྲུབ་ཏེ་སློབ་མ་ཚོས་ཕྱི་འབྱུང་གནད་དོན་དབྱེ་ཞིབ་བྱེད་སྐབས་ཟེར་སྒྲོས་ཙམ་དངབཤད་ཡམས་ཁོ་ན་ལ་ཡིད་ཆེས་བྱེད་རྐྱང་མིན་པར་དོགས་སློང་དང་རིགས་པས་ཁུངས་སྐྱེལ་བྱེད་དགོས་པའི་བསླབ་བྱ་ལེན་དགོས་པ་ནི་འཆད་ཁྲིད་ཀྱི་དམིགས་ཡུལ་དུ་སེམས་སོ།

གཉིས་པ།   སློབ་ཁྲིད་ཀྱི་དཀའ་གནད༌དང་གཙོ་གནད།

སློབ་ཚན་འདི་ནི་སྒྲིག་གཞི་ཚགས་དམ་ཞིང་ཡིག་ཚོགས་མང་པོ་མེད་པ་སྒྲུབ་བྱེད་དྲངས་པ་གནད་དུ་འཁེལ་བ་གནས་ལུགས་ཟབ་མོ་

ལྡན་པའི་དགག་སྒྲུབ་རྩོམ་ཡིག་ལེགས་པོ་ཞིག་ཡིན་པས་སློབ་མས་རྩོམ་པ་པོའི་འབྲི་སྟངས་འདིར་ཡིད་འཇོག་དང་ཉམས་ལེན་ཐུབ་པ་

དགོས་རྒྱུ་དེ་གཙོ་གནད་དང་རྩོམ་པ་པོའི་དོགས་སློང་གི་སྤོབས་པ་དང་དགག་སྒྲུབ་ཀྱི་སྙིང་སྟོབས་ལྟ་བ་དེའི་ལོ་རྒྱུས་ཀྱི་རིན་ཐང་སོགས་

རག་ཙམ་ཤེས་པའི་རྨང་གཞིའི་ཐོག་སློབ་མ་རང་ཉིད་ཀྱི་འཚོ་བའི་ལམ་བུའི་ཐོག་གསར་གཏོད་ཀྱི་སྙིང་སྟོབས་དང་སྤོབས་པ་ལྡན་པའི་

བསམ་པ་སྐྱེ་བསྲིངས་བྱ་རྒྱུ་དེ་དཀའ་གནད་དོ།

གསུམ་པ། སློབ་ཁྲིད་ཀྱི་ཡུན་ཚད།   སློབ་ཚན་འདི་སློབ་ཐུན་གཉིས་ལ་མཇུག་བསྒྲིལ་ཚར་བ་བྱ་རྒྱུ་ཡིན།

བཞི་པ། སློབ་ཚན་དངོས་ལ་འཇུག་པ།   གཅིག རྩོམ་པ་པོ་ངོ་སྤྲོད་རགས་བསྡུས།

རིག་པའི་དཔའ་བོ་དགེ་འདུན་ཆོས་འཕེལ་ནི་མཚོ་སྔོན་ཞིང་ཆེན་གྱི་རེབ་གོང་ཞོ་འོང་དཔྱི་ཞེས་བྱ་བར་རབ་བྱུང་བཅོ་ལྔའི་ཆུ་མོ་ཡོས་ཏེ་སྤྱི་ལོ་༡༩༠༣ལོར་སྐུ་འཁྲུངས་དགུང་ལོ་བརྒྱད་དགུར་སོན་སྐབས་ཨ་ཁུའི་དྲུང་ནས་ཡི་གེ་འབྲི་བསླབས་དགུང་ལོ་བཅོ་ལྔ་པར་རྡི་ཚ་དགོན་པར་ཞུགས་ཏེ་རིག་ལམ་སློབ་དགུངལོ་བཅུ་བདུན་པར་བླ་བྲང་བཀྲ་འཁྱིལ་དུ་ཕེབས་ཏེ་མཚན་ཉིད་བསླབས།དགུང་ལོ་ཉི་རྩ་ལྔ་པར་ལྷ་སར་ཕེབས་ཏེ་འབྲས་སྤུངས་སུ་ཞུགས་ཏེ་དགེ་བཤེས་ཤེས་རབ་རྒྱ་མཚོ་སོགས་མཁས་པ་དུ་མར་བསྟེན་ནས་རིག་པའི་གནས་ལ་སྦྱངས།

༡༩༣༥ལོར་རྒྱ་གར་དུ་ཕེབས༌།༡༩༣༨ལོར་སླར་བོད་དུ་ཕེབས།༡༩༤༦ལོར་ཁྲིམས་གཅོད་བྱས་ཏེ་བཙོན་དུ་ལོ་གསུམ་བཞུགས།　བོད་རབ་བྱུང་བཅུ་དྲུག་པའི་ལྕགས་ཡོས་༡༩༥༡ལོའི་ཟླ་༨ཚེས་༡༤ཉིན་ལྷ་ས་དགའ་རུ་ཤར་དུ་སྐུ་གཤེགས།

ཁོང་ནི་བསམ་བློ་མཁས་ཅན་དང་། ཆོས་ལུགས་མཁས་ཅན། ལོ་རྒྱུས་མཁས་ཅན། བརྡ་སྤྲོད་རིག་པ་མཁས་ཅན། རྩོམ་རིག་མཁས་ཅན། ལོ་ཙཱ་མཁས་ཅན་བཅས་བོད་ཀྱི་ཐོག་ཤིན་ཏུ་གྲགས་ཆེ་བའི་མཁས་པ་ཞིག་ཡིན་

གཉིས། ལོ་རྒྱུས་རྒྱབ་ལྗོངས།

དུས་རབས་ཉི་ཤུའི་དུས་མགོའི་བོད་ནི་ཕྱི་ནས་བཙན་རྒྱལ་རིང་ལུགས་ཀྱི་བཙན་ཛུལ་དང་སྲིད་གཞུང་ནང་ཁུལ་དུ་ཟང་ཟིང་དང་འགལ་བ་ཛ་དྲག་ཆེ་བའི་དུས་སྐབས་ཤིག་ཡིན་པ་མ་ཟད་ཚན་རིག་དང་དམངས་གཙོའི་བསམ་བློ་ཆེས་གདོད་མར་འགྱུར་བ་རང་ཁམས་ལ་

ངོས་འཛིན་བྱེད་པའི་འདུ་ཤེས་ཞན་པ་ཕྱི་ཕྱོགས་སུ་མཐོང་རྒྱ་བསྐྱེད་པའི་མིག་རྒྱང་ཐུང་བ་བཅས་ཀྱི་ལོ་རྒྱུས་འོག་དགེ་འདུན་ཆོས་

འཕེལ་གྱིས་ཚན་རིག་དང་དམངས་གཙོའི་བློ་སྒོ་འབྱེད་གནང་བ་རེད༌།

གསུམ། རྩོམ་སྟངས་སམ་རྩོམ་ཐབས།  དགག་སྒྲུབ་རྩོམ་ཡིག་གི་ཁོངས་སུ་གཏོགས།

ཀ༽གོ་དོན།  ༡༽སྒྲ་བཤད། གཞན་ལུགས་དགག་ཅིང་རང་ལུགས་འཐད་ལྡན་དུ་སྒྲུབ་པའི་རྩོམ་ཡིག་ཞིག་གོ

༢༽མཚན་ཉིད། བསྒྲུབ་བྱའི་དོན་གང་ཞིག་ལ་སྒྲུབ་བྱེད་རྒྱུ་མཚན་ཡང་དག་བཀོད་ནས། རང་གི་ལྟ་ཚུལ་བདེན་ནོ་ཞེས་ལེགས་པར་

སྒྲུབ་ཅིང་། ཕ་རོལ་གྱི་ནོར་འཁྲུལ་ལ་དགག་པ་རྒྱག་པའི་རྩོམ་ཡིག་ལ་ཟེར།

ཁ༽ དབྱེ་བ། ༡༽གཞན་ལུགས་དགག་པའི་དགག་སྒྲུབ་རྩོམ་ཡིག ༢༽རང་ལུགས་འཐད་ལྡན་དུ་སྒྲུབ་པའི་དགག་སྒྲུབ་རྩོམ་ཡིག

ག༽ དགག་སྒྲུབ་རྩོམ་གྱི་གྲུབ་ཆ་གསུམ།
༡༽བསྒྲུབ་བྱ།  རྩོམ་པ་པོས་རྒྱུ་མཚན་ཅི་རིགས་ལ་བརྟེན་ནས་སྒྲུབ་པར་བྱེད་པའི་རང་གི་འདོད་ཚུལ་ལམ་ལྟ་བ།
༢༽ སྒྲུབ་བྱེད།  བསྒྲུབ་བྱ་ཡང་དག་པར་སྒྲུབ་པའི་ལུང་ངམ་རིག་པ།  

དེ་ལ་དབྱེ་ན། ལུང་གི་སྒྲུབ་བྱེད་༼རིག་པའི་གཞུང་ལུགས་ཀྱི་སྒྲུབ་བྱེད༽དང་།

རིག་པའི་སྒྲུབ་བྱེད་༼དོན་དངོས་ཀྱི་སྒྲུབ་བྱེད༽གཉིས་སུ་དབྱེ་བ་ཡིན།
༣༽བསྒྲུབ་རིམ།  སྒྲུབ་བྱེད་རྒྱུ་མཚན་ལ་བརྟེན་ནས་བསྒྲུབ་བྱ་སྒྲུབ་པར་བྱེད་པའི་བརྒྱུད་རིམ།

བཞི། སློབ་ཚན་དབྱེ་ཞིབ།

སློབ་ཚན་གྱི་སྤྱི་ཁོག་དང་རིགས་སྒྲུབ་ཀྱི་ཐབས་ཤེས་ཐད་ནས་དབྱེ་ཞིབ་བྱས་ན༌།

ཐོག་མར་རྩོམ་པ་པོས་ཡོ་རོབ་གླིང་དུའང་སྔོན་ཆད་མི་ཚོས་འཇིག་རྟེན་ལེབ་ལེབ་ཡིན་པར་འདོད་ཅིང་སུ་ཞིག་གིས་འཇིག་རྟེན་ཟླུམ་པོ་ཡིན་ཞེས་བརྗོད་ན་ཆོས་ལུགས་ཀྱི་ལྟ་བ་དང་རྒྱབ་འགལ་དུ་འགྱུར་ཏེ་སྲོག་ཆད་ཕོག་གི་ཡོད་པའི་དོན་བཤད་དེ་འོན་ཀྱང་བདེན་ལུགས་

ནི་ཆུས་མི་འཇིག་པ་དང་བཟློག་ཐབས་མེད་པ་ཞིག་ཡིན་པའི་གནས་ལུགས་བརྗོད་ནས་ངཚོས་ཀྱང་སའི་གོ་ལ་ཟླུམ་པོ་ཡིན་པའི་ལྟ་བ་

ཁས་ལེན་དགོས་པ་རིགས་པས་བསྒྲུབས་ཡོད།

བར་དུ་དེར་མཐུད་ནས་ནང་པ་སངས་རྒྱས་ལ་དད་པ་བྱེད་མཁན་གྱི་རྒྱལ་ཁབ་དག་གིས་འཇིག་རྟེན་ཟླུམ་པོ་ཟེར་བའི་ལྟ་བ་ཁས་བླངས་པ་དཔེ་ རུ་དྲངས་ནས་ཡོ་རོབ་པའི་རྗེས་སུ་འབྲངས་པ་རིགས་པས་བསྒྲུབས་ཡོད།

མཇུག་ཏུ།བོད་མི་ཚོས་འཇིག་རྟེན་ཟླུམ་པོ་ཡིན་པ་ཁས་བླངས་ན་སངས་རྒྱས་ཀྱི་གསུང་དང་མི་འགལ་བའི་ཚུལ་དྲངས་པ་དང་འབྲེལ་

བསམ་བློ་དེའི་རྒྱབ་རྟེན་བཅོལ་ས་《མངོན་པ་མཛོད་》ཀྱི་ལུགས་ལ་རིགས་པ་དང་ལུང་གིས་བཤགས་བཅོས་བྱས་ཏེ་འཇིག་རྟེན་ནམ་ སའི་གོ་ལ་ཟླུམ་པོའམ་རིལ་རིལ་ཡིན་པར་འདོད་པའི་ལྟ་བ་ཁས་ལེན་དགོས་པ་རིགས་པས་བསྒྲུབས་ཡོད།

མཇུག་སྡོམ་གྱི་ཚུལ་དུ་ཡིག་ཐོག་ཙམ་དུ་འཁོད་པའི་འཇིག་རྟེན་ལེབལེབ་ཀྱི་ལྟ་བ་ལས་མངོན་སུམ་མཐོང་བའི་རྒྱ་ཆེ་ཚད་ཀྱི་གཞལ་ཡོད་པའི་སའི་གོ་ལ་ཟླུམ་པོ་དེ་ཁས་ལེན་དགོས་པ་དང༌། དངོས་ཐོག་བདེན་འཚོལ་གྱི་སྙིང་སྟོབས་དར་སྤེལ་བྱེད་དགོས་པ་བསྟན་ནས་རྩོམ་མཇུག་བསྡུས་ ཡོད།

དྲུག་པ།   བསྐྱར་བསམ།

༡༽སློབ་ཚན་འདིའི་ནང་དུ་དགག་བྱ་གང་ཞིག་དང་བསྒྲུབ་བྱ་གང་ཞིག་ཡིན༌།

༢༽སློབ་ཚན་འདིར་བོད་མིས་འཇིག་རྟེན་ལེབ་ལེབ་ཡིན་པར་འདོད་པ་ལས་ཟླུམ་པོ་ཡིན་པར་མི་འདོད་པའི་བསམ་པའི་རྒྱབ་རྟེན་གང་ལ་ཐུག་ཡོད།  

༣༽འོ་ན་སངས་རྒྱས་ཀྱི་བཀའ་འགའ་རེར་འཁྱོག་བཤད་དང་རྫུན་མ་ཡོད་པ་རེད་དམ།

གན་རྒྱ་འབྲི་ཚུལ་

གཅིག གན་རྒྱའི་གོ་དོན།

ལས་ཁུངས་གཉིས་སམ་ཡང་ན་ལས་ཁུངས་དང་མི་སྒེརརམ། མི་སྒེར་ཕན་ཚུན་དབར་ལས་དོན་གང་ཞིག་ལེགས་པར་བསྒྲུབ་ཕྱིར་ཕྱོགས་གཉིས་གྲོས་མཐུན་དང་ལག་བསྟར་དོན་འཁྱོལ་བྱེད་དགོས་པའི་གཞི་འཛིན་དུ་བྲིས་པའི་ཡི་གེ་ཞིག་ལ་ཟེར༌།

གཉིས། གན་རྒྱ་འབྲི་སྐབས་ཚང་དགོས་པའི་དོན་ཚན།  

༡༽ཁ་བྱང། ༢༽གན་རྒྱ་འཇོག་མཁན་གྱི་མིང༌།
༣༽གན་རྒྱའི་དངོས་གཞིའི་ནང་དོན།  ༤༽གན་རྒྱ་འཇོག་མཁན་གྱི་མིང་འགོད་དང་དུས་ཚོད།

གསུམ། གན་རྒྱ་འཇོག་སྐབས་དོ་སྣང་བྱེད་དགོས་པའི་གནད་དོན་འགའ། 

༡༽གན་རྒྱ་མ་བཞག་གོང་དུ་ཕན་ཚུནགྲོས་མོལ་ལེགས་པར་བྱེད་དགོས་པ་དང༌།   གྲོས་འཆམས་འབྱུངབའི་ནང་དོན་རྣམས་གསལ་པོར་བྲིས་རྗེས་ཕྱོགས་གཉིས་པོས་དེ་ནན་གཏན་གྱི་སྒོ་ནས་བརྩི་སྲུང་བྱེད་དགོས།
༢༽གན་རྒྱའི་ནང་དུ་འཁོད་པའི་གཏན་འབེབས་དང་བྱེད་ཐབས་ཁག་ངེས་པར་དུ་རྒྱལ་ཁབ་ཀྱི་རྩ་ཁྲིམས་དང་  བཅའ་ཁྲིམས་  སྲིད་ཇུས་  འཆར་གཞི་བཅས་དང་མཐུན་དགོས།

༣༽གན་རྒྱའི་ནང་དུ་མི་དམངས་ཤོག་སྒོར་སོགས་ཀྱི་གྲངས་ཚད་འབྲི་དགོས་ཚེ་ངེས་པར་དུ་ཡི་གེའི་ཐོག་ནས་མཚོན་པ་བྱེད་དགོས་

